Da na’aqtaguec nam Qompi Toba

mayi Ima’ na Ita’adaic Chaco
- ham ya’axat som Iquedoxonecpi na mayipi -

Edicion bilingiie

So Orlando Sanchez dataiguet da detaxayapegue’ so yi'axaiquipi:

Do'xoi Augusto Soria
Nachicyi Juan Zorrilla
Shiuen Juan Alegre
Cabito Leiva
Petoxoi Pablo Yorqui
Po'ro' Luis Nuiez
Nocaayi' Silvio Rojas
Qapap José Alsina
Magaic Moreno Segundo
Neguetaxaiyi Juan Galicio

Orlando Sanchez

So gom le‘ec mayi yidefi qataq layona’t na na’aqtaxanaxacpi
Saenz Pena, Chaco
03732-644120
daanqui@hotmail.com

So yayamaxaafi da nanedaguec na qom la’agtac
Frank Paul
Resistencia, Chaco

So nmit gataq yayamaxaani da nanedaguec na dogshi la‘aqtac
Samuel Almada
Buenos Aires

Qaq na detaunaxan da yaqto’ ishet gaya’axateec ne‘ena
Accion Apostolica Coman
Instituto Universitario ISEDET
Sociedad Biblica Argentina

2007






Na Imalate naua la'aqtaxanaxaco soua nquedoxonqa

Nedec 1: Da llic de'eda na'aqtaxanaxac (5-6)

Nedec 2: Da la'agtaxanaxac so Do'xoi Augusto Soria (7-32)

Nedec 3 a: Da hua'auteec la'aqtaxanaxac so Nachicyi Juan Zorrilla (33-49)

Nedec 3 b: Da yaga'aguet la'aqtaxanaxac so Nachicyi Juan Zorrilla (51-62)

Nedec 4: Da la'agtaxanaxac so Shiuen Juan Alegre (63-68)

Nedec 5: Da la'aqtaxanaxac so Cabito Leiva (69-72)

Nedec 6: Da la'agtaxanaxac so Petoxoi Pablo Yorqui (73-79)

Nedec 7: Da la'agtaxanaxac so Po'ro’' Luis Nufiez (81-86)

Nedec 8: Da la'agtaxanaxac so Nocaayi' Silvio Rojas (87-91)

Nedec 9: Da la'agtaxanaxac so Qapap José Alsina (93-94)

Nedec 10: Da la'agtaxanaxac so Magaic Moreno Segundo (95-97)

Nedec 11: Da la'agtaxanaxac so Neguetaxaiyi Juan Galicio (99-100)

Na Imalate da le'enaxatpi nam Qompi gatag na Ima'pi (101-104)






5

Nedec 1

Da llic de'eda na'aqtaxanaxac

De'eda la'agtaxanaxac se'eso qarquedoxonecpi mayi huetalec ana'ana nede,
damayi nachi huetoiguilo soua vi'iyi 1977-1984. Cai ayim fiiqo'oneugalo naua
Ima'te se'esoua ya'axaiqa, nachi senatta'ape: “éCa 'eetec ca chigoqchiguifia da
laflaxataxac se'eso pa'auec Qompi? ¢Chaq hua'ague co'ollaxa ca chigogchiguina
somayi ne'enaua 'ale'u? Qataq échaq 'eetec ca lataxac co'ollag nvidelec ne'ena
Ima' na Qompi na dogshipi mayi netalec nagui namayi? Qataq échaq 'eetec
co'ollaxa ne'ena Qompi da sa yashin ne'ena Ima' 'alhua? éTa'ainco' da sa
nashinguet ne'ena doqgshipi?”

Qaqg ayim so'ot caillayi de'eda innataxanaxac souaxat da maichi sela'a da
yataqta gaica ca sayaten cha'ayi gaica da huo'o ca yoqta ya'axattegue ca Ilic dam
chigoqta'ague 'enauac se'eso gadhuo' Qompi mayi sachigoxosoxoguet.

Qataqg souaxat caillayi da mashi ime da so'ottac da yaqto' taiguilo naua
gad'aqtaga na dogshi la'aqtac mayi qoVittalec ana Togueshe Nede le'enaxat la
Biblia. Cha'ayi anamayi co'ollaq goVittapiguifii, nachi mashi gayoqteguelo soua
vi'iyi da 'eetec co'ollag Nim Lo'onatac 'Enauacna Vi'ot na yotta'a't shiyaxauapi mayi
nataqg'en yotta'a't nag'en na la'qtacpi. Huana caillayi, nachi ayim tachigui yi iuel da
nataqg'en ishit da sheyifii de'eda na'agtaguec ne'ena Qompi mayi maichi Ima'
ne'ena 'alhua mayi sonaqtalec nagui.

Qalaxayi cai sevideuga ne'ena ya'axaiquipi, nachi huo'o na sa ishit da Vi'ot
ca la'agtaxanaxac souaxat da lvitaxa da 'ico' Yyaga'a ca shiitapeguec, galaxayi
galota natag'en na gaica ca la'aqtac nda'a't da ntootapeguec de'eda shiitapeguec
da yaqto' ishit da sheyifii de'eda la'agtaxanaxac namayipi yaqto' nam dalaxaic ishit
da yayaten damayi.

Huafia, nachi figo'oneuga so tesogo'olec Do'xoi gaq somayi hua'auchiguifi
da Vi'ot de'eda la'agtaxanaxac mayi ishit da setaxayaxanaq qome. Ime, gataq
fiigo'ona so lya tesoqo'olec Nachicyi gag somayi natag'en yi'ot de'eda
la'agtaxanaxac gayoqteec naqg'en. Ya'axatta 'enauac nam ntoueeta'acpi de'eda
chigogta'ague ne'ena Qompi co'ollaxa, Aa ndotelec ne'ena 'alhua se'eso lapiyilpi
somayi. Ime, gataq yi'ot da la'agtaxanaxac so tesoqo'olec Shiuen, gataqg so
Nocaayi', gataq so yape Po'ro', gatag so yape Qapagq, gatag so yape Moreno
Segundo Maqaic, gataq jec so tesoqo'olec Neguetaxaiyi, gataq so Cabito Leiva
Igaya so Do'xoi gataq pa'ateec so tesoqo'olec Petoxoi. Natag'en so pichoqgo'olec
Pochaxaic, Ramon Diaz, qataq so yape Yalaxadaic mayi Ima' yi Cerrito
Paraguay. Natag'en huo'o na layipi mayi sa ishit da seyifii na le'enaxatpi.

Qaqg ne'ena la'aqtaxanaxacpi se'eso garquedoxonecpi yataqgta 'eeta'a't cai
ya'axattac da 'eetec da chigoqta'ague som chigoxoguet lapiyilpi, qataq da
yi'axattac da 'eetec da maichi deloctega't so pa'auec chigoxoguetpi, gataq da
'eetec co'ollag novidelec ne'ena 'alhua ne'ena dogshipi gataq da 'eetec da
deloctague' namayipi souaxat da illitapeguem ne'ena 'alhua mayi Ima' somayipi.

Qaqg so yoqta ivida'a da ya'axattac da 'eetec da chigoqchiguina da
laflaxataxac na shiyaxauapi co'ollag chita'ague da huo'o ana 'alhua, nachiso so
Nachicyi. Qaq de'eda la'agtaxanaxac mashi ime, da shictalec aso hua'auchiguifi
yide le'enaxat “Da togueshic na'agtaxanaxac - Antiguos Relatos Tobas”. Qataq aso
Iya Vide mayi huetalec da maichi gadataxac, gataq naua gad'aqtaqga ivida'a naua
maichi gadame'te, gadhuennataxaco, gadayaanataxanaxaco, gadqataxaco,
gadapaxaguenataxaco, gadpi'iyaxac, ganatamnaxaco, gataq da maichi
gad'amqgajnataxanaxac.

Qaqg de'eda la'agtaxanaxac so se'eso qadquedoxonecpi, damayi
Aitootapeguec cha'ayi ishit da ivida'a gome da yayaten na dalaxaic. Huafa gaq ca
ishit da yayaten de'eda chigogta'ague som sachigoxosoxoguetpi gadta'alpi.

Natag'en sanot da fii'achic aso iquedoxoua cha'ayi yatagta galota da
ltaunaxanaxac da shiita gatag na Vyalaqpi gataq soua ita'al mayi mashi yoxoguelo
gataq 'enauac na iuo' le'ecpi gataq na nauattonaxauapi. Da Ita'adaic fa'achic
cha'ayi ishit da sevidalec se'eso gadquedoxonecpi mayi ayim itaunec de'eda
la'agtaxanaxac.

Orlando Sanchez

Nedec 2

Da la'aqtaxanaxac so Do'xoi (Augusto Soria)
mayi Ima' yi la Colonia Miraflores, Chaco (9 de noviembre 1.979)

Orlando Sanchez: Na na'aq fia'axayaxanaxa da la'agtaxanaxac ni garquedoxonec
Augusto Soria, fimayi nachi Ima' na Miraflores, gomi'
ya'axatema da chigogchiguifia co'ollag fia nsogolec gatag cam
lahoqo' gatag som lauo' le'ecpi.

-- Hua', 'am tesoqo'olec ne'ena na'aq huo'o da Ita'adaic innataxanaxac da
goneta da yaqto' ayim 'au'axatem: éCa 'eetec ca 'auachigoqchiguifa, 'adafiogo’
gataq som 'adhuo' le'ecpi mayi 'auachigoxoguet? {Chaq hua'ague co'ollaxa ca Ima'
somayipi? Nag gomi' 'aua'axatema yaqto' ishit da sayajnaqta, cha'ayi 'am
'auayateeta da na shiyaxauapi 'eeta'am da qoneta Vyipi, nhamayi mashi saq
'amaqtac gataq mashi taya'a da 'enauac da imeuo.

De'eda 'ad'agtaxanaxac damayi sauogtaique fi'onaxataqgani da sedaxafi
yaqto' cam dalaxaic gome - fagpiolec - ishit da yayateeta de'eda na'aqtaguec
se'eso gadhuo', cha'ayi 'enauac se'eso gadta'alpi somayipi yatagta Ima' ne'ena
'alhua. Yoqo'oyi gomi' souenaq da gqomi' 'au'axattema da llic somayipi.

So Do'xoi qataq so Ita'a qataq so lapiyilpi

Hua'a, hua' qaq yi ishit da 'auaVyateeta, aja', aja'. Aja' ayim co'olloxochi faq
sootaiguilo naua lhua'g aso yi'oqchigui yate'e mayi yafiaxataxaqui, galaq
yi'enaxatchigui da gaica ca sayajnapec, galaxayi co'ollag mashi
sayaanataxaachigui, nachi se'eso ayim lo'onatac ita'a, ayim da'aqtaxanem, 'eeta":

“So na'aq co'olloxochi huetoigui da 'am figuifi, somayi sa sayatem,
galaxayi yim 'adanoqgo' le'enaxat da Lchigo (Fortin Lavalle). Cha'ayi
se'eso Yallippi saxanaxa da yaleeguet na dogshi, gqalaxayi chochi ayim

V

yi'axatem yi yanoqo'.

Qaqg hua', chaxan 'eesa co'olloxochi mashi fichillitchiguem, nachi se'eso
ita'a natag'en ayim ya'axatem nam maichi lauo' so lafiaxataxaqui Ita'a. {Nal 'eeta
que'e? - Aja', se'eso ita'a somayi da le'enaxat so Ita'a Shillaxachi', gag se'eso

yapi' somayi ltaua co'ollaxochi qaillitac na 'alhua so Meguesoxochi. Aja', somayi
nachi ltaua'a se'eso Meguesoxochi.

-- ¢Qaqg nataqg'en sa'axat peta'a na le'enaxatpi son loxonec dogshipi mayi I-latacpi?

Orlando Sanchez: Aja', gataq ca le'enaxat so 'adta'a.

Augusto Soria: -- Hua', so ita'a le'enaxat da Teploxochi gaqg na dogshi da

le'enaxat Juan Estrada (Cacique Juancito). Qaq aso icote le'enaxat Angelita
Estrada, asom lhua so yape Shillaxachi'. Asomayi nachi loxona cam yalauat na
co'olloxochiyi le'enaxato' da Yi'igui. Qaq se'eso yale Yi'igui, somayi laataxaic,
yataqgta galota na yalauat na dogshi. Qag somayi, nachi piyalec co'ollaxa so
Meguesoxochi. Qag som yape Shillaxachi, nachi Icanec se'eso Meguesoxochi. Qaq
se'eso yape nataqg'en huo'o co'ollaxa na maichi loxonec dogshi, qalaxayi sa ishit da
yalauat nda'a't da yatagta nsoxola't llalec.

Qaqg asa'aso gadcote sa ishit da sayatenaq ca le'enaxat cam
chigoxoguet Ita'a. Nda'a't da le'enaxat mayi qgomi' gai'axatema, cha'ayi asomayi
dogshi lashi qataq naqg netaguilo naua la'agtaga gqatag da maichi le'enaxat. Qaq
asomayi co'ollag mashi Vi, nachi gayamaxaguet so qadapi' Shillaxachi'. Qaq
se'eso yape co'ollag mashi Vi so llalec Teploxochi mayi gadta'a, nachi gataq
da'agtaxanem yim lafiogo' mayi le'enaxat da Coral yim nagui le'enaxat da Campo
del Aleman, Pampa del Indio. Qaq 'iyi yim lanoqo' co'ollaxa se'eso ita'a, cha'ayi
yi'iyi 'alhua nachi 'eetai' da Ima' se'eso sachigoxosoxoguetpi. Som yape 'eetego' so
llalec, 'eeta':

“Yalcolec 'ena na 'adafioqo, som na'aq sa sayaten, galaxayi 'oita

chochi 'auayaten, gataq da 'ai'ogleec quetaiguilo naua vi'iyi”.

Qaq 'eda da la'agtaxanaxac so ita'a co'ollaqg ayim da'agqtaxanem.

Hua', gaq nam llalagpi se'eso ita'a qataq qomi' laualpi, yatagta qomi' galota,
gataq nam llalagpi gataq na laualpi se'eso I-latacpi natag'en yataqta galota. Qaq
namayipi nachi 'eetai' da salegaqta'aguet, chochi ivitta'a nagui. Qaq so yoqta Vi
nam |-latacpi le'enaxat da Saban , somayi doqgshi le'ec. Qag somayi nataqg'en
shinagpega da gadapi' cha'ayi nachi naloxoua se'eso qadapi' Shillaxachi', gaq
somayi nataqg'en yataqgta qalota na llalagpi gataq na laualpi.

Qataq jec se'eso lIya mayi sa initoonec ca le'enaxat som Ita'a so Coori'.
Somayi nataqg'en I-latac so se'eso yape. Hua', gataq jec aso 'alo le'enaxat da
Huotato nataqg'en dogshi lashi. Asomayi, nachi lhua so Chicauac. Qalaxayi se'eso
yape yanagui da le'enaxat da Huotato. Qag nam lauo' dogshi, galaxayi sa ishit da
gayayaten ca le'enaxat asomayi, galaxayi gayauo'o de'eda nloshit. Qaq ca naigui
de'eda le'enaxat, qaica da sayatenaq, cha'ayi chochi nloshit.

Hua', qataq jec so Iya le'enaxat da Yaqteuai, somayi yatagta qovioxodaic
'ico' na gringo le'ec, qui'itangui ana Imilo.

Qataq jec so lya le'enaxat da Toxouaic, quicoxoic somayi, maichi loxonec
so gadapi' Shillaxachi', yatagta lalamaxat da I-latac.

Hua', gataq jec se'eso lya I-ltac so gadapi' le'enaxat da Yaxamec, gaq so
llalec so mayi le'enaxat da Yilochi. Qaq se'eso Yilochi somayi yataqta dogshi le'ec
da lataxac. Qag somayi nataq'en yataqgta 'anaxaic, deloctapeguelec' na maichi
lauo' le'ecpi Qom co'olloxochi gancaatague' na huataxanaq.

Qataq jec so lya mayi lta'a so Juan Bautista, somayi natag'en yataqta
dogshi le'ec somayi, nachi layipi se'eso I-latacpi so gadapi'. Qag somayipi co'ollaxa
yataqta galota, galaxayi huo'o na sa hitoonec na le'enaxatpi somayipi.

So Meguesoxochi

Hua', yome da cada'ac da sa'axattac se'eso yape'. Qag nagui gataqg sa'axat
asa'aso huaaca cha'ayi asomayi yataqgta qalota, ilcoff! Qataq se'eso

Meguesoxochi, da 'eetec co'ollag somayi mashi noxonec gataq da 'eetec co'ollaq
ganayicot.

Se'eso Megueguesoxochi, somayi co'olloxochiyi yatagta ncaatague' na
huataxanaqg.Qanqgoshaxaata somayipi co'ollaxa chigoqta'ague da la'afiaxa, chochi
ivittaxaama co'ollaxa aso tala. Yoqo'oyi yim tachiguifa co'ollaxa da taitague da
le'ego, nachi qoyanagui da le'enaxat Huaaca Lligueta cha'ayi nachiyi yim tatta
da taitague da le'ego se'eso Qompi. Qag nagui yimayi le'enaxat da Puerto 503,
gaq nachi 'eetai' da napagaga'. Qaq nachi chigoqgchiguina da taigue co'ollaxa da
Dachipiaapigui (Ingeniero Juarez, Formosa).

Nota: Este nombre quiere decir “"campo de explosion” en la zona donde hoy se
explota petroleo en el oeste de la provincia de Formosa.

Huafia, gataq netafia yimayi lauodeua na piilaxapi (Naa'chi Lamo Le'ec)
mayi netafia yi Tala Lamo chochi ivitta'a co'ollag mashi cada'ac da ntogueiii.
Nachi se'eso Meguesoxochi gataq fi'iguelaxatta se'eso lauo' na: Nashivic, 'Ele'
Lpata'c, Yolo Lqgaic. Nachi gatag hueta'a ne'ena 'alhua mayi maichi Ima' qataq
gaiqui'axaatac asa'aso huaacapi. Qaq asa'aso huaacapi, nachaso aso
quetapegueua'a da deuotaxanec co'ollaxa na dogshi gatag na huataxanaqpi.
Cha'ayi asomayi nataqg'en maichi lhuotaxanaqte co'ollaxa se'eso Qompi co'ollag fa
ncaatague' na dogshi naxa da huo'o yi huafia da ganalajii da gayalauat, nachi
gaiuotaxanec nam lalamaxatpi, ivida'a na na'atetpi gataq na llalec.

Qaq se'eso Meguesoxochi, gataq se'eso layipi chigoqchiguifia co'ollaxa vyi
Locaic No'onaxa (Campo Largo), nagui le'enaxat Saénz Pefia. Cha'ayi yimayi
nachiyi yim yoqgta Ima' somayipi. Qalaxayi co'ollag nvi' da nloquiaxanatagueec
se'eso Qompi, nachi somayipi fi'iguengue ne'ena shi'u. Qaq se'eso noyic yataqta
galottom gataq ivi' cuatro, shinco soua lashil: Cahiiyi, Neguetaxaiyi,
Ta'allooqui, Huaneraxai, Pitaiqui; yataqta saq llalcolec se'eso noYyic Ita'a.

Qaqg mashi gayoqgteguelo soua vi'iyi co'ollaxa da netalec ne'ena 'alhua, 'Ele'
Lpata'c, nachi huo' so na'aq da galtaq gai'axayaxaiguet na huataxanaq da gataq
nagueua'a ne'ena Qompi mayi netalec ne'ena 'alhua da qailoquiaxan. Qaq naua
huafalo da yoqgta gailogui' ne'ena huataxanaq: Piyo' Lauac, Lchigo, Tooro
Nyomaxaqui, Da'ailoshi Lai', Qalaq Ltai, Micai Ltai, Chaiqui Lamo, Nallin
Lai', 'Olgoqole, Lca'achi Lhue, Chiguiyiiquic Nnoinaxaqui, Laataqa’',
Qochiiii Lai', Coqta Late'e, Naucole, Huataxanaq Nalliuo, Viyooyi Lai',
Ponaguis, Pioq La'atsat, Locaic No'onaxa, Ya'axaina' Padenaxana'ta,
Salaxasatangui, Qovi' 'Etaxat.

Qaq ne'ena 'alhua nachi huafia natag'en da galota aso gaiuotaxanec huaaca
mayi lalo se'eso Qompi, cha'ayi nachaso aso gancottapigui. Qaq so ita'a Teploxochi
yataqgta Yauaachigui de'eda llogo'oyi ya'axattac naxa co'ollag chigoqgta'ague dam
Dachipiaapigui se'eso lauo' da fi'iguelaxa ne'ena 'alhua. Nachi natag'en
ganachitac da gani'iguelaxat aso lashiide cam Vyale 'ahaxaic le'enaxat da Pitaiqui.
Qaq asa'aso lashiide nachaso naxa aso gai'onataxana da gayatenachit na
huataxanaqg da qailogui', nachi gayashiigui naxa da datauec na Qompi da chochi
gayatenachit ne'ena huataxanaq da yaqto' gayauega cam yataqta huana da
Igalagaic da huo'o ca gaVyi'iguenegue. Nachi huafia naxa nachi qaiuata'aguet na
huataxanaxac da yaqto' gailogui', nachi gaidolec na pon, taquiaxai, llogo'oyi ishit
da galota na gayalauat gataq ganleua'ai. Qataq huo'o naxa da huo'o na chochi
goyaxan, nachi qoyiitega da icoyiguen cam lta'a.

So Meguesoxochi qataq so la'afiaxauapi noxonec

Qaqg se'eso Meguesoxochi gataqg som layipi nashilpi gatag som lauo'o co'ollag
mashi yayaten da mashi yataqta natachigui ne'ena huataxanaq da gantoxonalec
somayi cha'ayi nachisota da qaigalaatac da ganlaxajni. Qatag huagteguet da
mashi nviyi' 'enauac nam Qompi mayi gaipa'axanguet da nhuaata'ape naua llico
ne'ena huataxanaq, nachi nataqg'en ya'axattac da ivi' naua tres naua hueta'alo
gataq naua llico na huataxanaqgpi. Naya'a ne'ena Qom da yataqgta gayalauat. Qaq
'eesa da se'eso huataxanaqpi co'ollaqg nviyi', nachi huo'o na chigoqta'ague da
tagueii, la'afiaxa, qataq da avit huataxanaq lapole. Huaha se'eso Qom gataq
taitague da le'ego na tala tachiguifia yim lligueta naxa mayi le'enaxat da Huaaca
Lligueta nagui le'enaxat da Puerto 503. Nachi gataq neta'atague de'eda le'ego
gataq taya da nana yi Salaxasatangui, nachi netafna, chochi ivitta'a co'ollag nviyi'
nam lamaxashicpi na huataxanaq: Moqoitpi, Shimpi, 'El-lapi Qompi, nachi
somayipi co'ollaxa da'aqtaxaatapeguem so Meguesoxochi da yaqto' nafan, nachi
gaica ca da na lauo' gataq na llalagpi. Qaq llogo'oyi se'eso Qompi co'ollaxa
detaqgtega't, qailotaique ca lataxac de'eda nviyi' I-loquiaxanataxanaxac na
huataxanagpi. Nachi so Meguesoxochi 'eetega co'ollaxa nam ltauapi da no'on da
chochi noman, sa ishit da nalaate' na huataxanaq cha'ayi qalota qome na ileu
gataq 'enaco' da la'aqtac:

“Qomi' da falaataxai' namayi, qalaq ishit da hfalaga'aguet da
seloquiaxai', sa ishit da gomi' noxonga, galaxayi na qoyalec gataq na
gan'alpi mayi noxonec gataq galota na gaVyalauat, cha'ayi damayi mashi
sogote da sauanaqchigui da gaica ca gaichoxonnai'. Qaq yoqgo'oyi ca sa
nafoxot da naflanaxac gaq no'on da icopiteec da naneltaxan, llaxatemallaxa
da faqg huo'o yi gardaga'. Ayim huo'oi naua yalga da natag'en no'oidafi
gai'iltaxafi' gome. Ayim galaxayi sochi fisoxodeuo qome naua iua'q,
yataqto' ca ayim qoyiita'ac. Qag gom fiaq ayim huo'o gataq da ishit da
Ai'iguelaqg, nachi Aa'auaxan qgome ca qoto'olec, gag nachica qome ca
ya'axat ca ividaxac. Qag manaxasaco' da sa ishit da nviyi' camayi, gachi
huo'o ca souaigui”.

Qaq 'eda co'ollaxa da pa'ateec la'agtac so Meguesoxochi.

Nota: De'eda 'eetec da ndoteec da gafi'iguelaxat asa'aso lashiide so Pitaiqui
cha'ayi somayi nachi ileua'ata co'ollaxa yim 'alhua Dachipiaapigui. Qataq
huo'oi soua Iya't mayi Iquedoxo'u gataq la'afiaxa'u.

Chan 'eeso' co'olloxochi nviyi' se'eso huataxanaq, nachi yataqgta
ganatachigui se'eso Qom da gai'oda'a't. Ime, nachi gan'odeeta yim tala Ltoguec
yi Lchigo, nachi netafia gangoVin, cha'ayi nachiyi yi netafia se'eso huataxanaqgpi.
Qaq na layipi huataxanaqgpi nachi netafa yi Qochiifi Lai'. Qaq co'ollag mashi
gayaconeu'a se'eso Meguesoxochi, nachi gaicofiidai'salo naua lhua'q gatag som
Iyateuo la'afiaxauapi gataq so lauo'. Ime, nachi gai'odelec se'eso Qom lIta'a, quetot
gangoVin na loigue so tala. Qaq huano yi Qochiifii Lai' mayi netana som
damaxasoxootac huataxanaq Ita'a, nachi natag'en huafia da gayalauat so galota
Qompi gataq so Itauapi so Meguesoxochi. Ime, gataqg ganayicot se'eso noyic
ividaxaamo' aso auaxai, nachi qayasaxangui aso barco, nachi gayauec can
dataigue ganqgoyin.



11
So Ita'alpi so Do'xoi yi'iguenegue da Qa'alaq Ltai

Qaqg som gadalamaxat gadta'alpi mayi naneltaxan co'ollaxa fiaq netafa
caillayi ani delec yi ltogaxasom so tala yim nalotta ani Ichigo, galaxayi cai mashi
ganayicot so Meguesoxochi, nachi se'eso qadhuo' chigoqchiguifia yimayi quetot so
loigue so tala taya yi sagayapeque yi Arenales, nachi nafia yi Qa'alaq Ltai gataq
huo'o na nafa yi Lachiugue. Huafa gataq netafia yimayi se'eso gadta'alpi, nachi
gannaictague' so Matoli, Huachooyi. Qaq soomayi, nachi laso'shi so
Meguesoxochi mayi natag'en no'oidafi. Qaq mashi huo'oi soua vi'iyi da
ganayiitafa yimayi, nachi se'eso Qom taigue da Santo Domingo, Tartagal,
Salta, Tucuman cha'ayi ne'ena dogshi mayi Ima'te ne'enaua 'ale'u sa ishit da
huo'o ca 'ena'ac na Qompi, nda'a't da yauatton gataq yauo'o na lo'onatac. Huana
caillayi gataq nquictauec, galaxayi nachi 'eetai' da lanataga' naxa ne'ena
Lachiugue.

Mashi qayalauat so Chonaxat

Hua', mashi gayogtegue de'eda sa'axattac gataq chapega yi Iya Qadta'a
le'enaxat da Chonaxat da gayalauat, cani' som la'afaxauapi gatag som lauo',
huafa yi 'alhua le'enaxat da Lca'achi Lhue (Pampa Vargas). Yimayi nachi
chigogchiguina naxa yi Locaic No'onaxa (Sdenz Pefia) cha'ayi yimayi nachiyi yi
Ico'oqo' se'eso hua'au qadta'alpi. Qag nagui sa ishit da nitoonec ca le'enaxat so
la'afauaxaua mayi huagtapeeguet naxa somayi, nda'a't so llalec mayi le'enaxat da
Teguenaic. Qaqg co'ollag mashi nvita na huataxanaq yimayi, nachi somayi mashi
netafa yi Pozo Indio, qalaxayi nachi qaicaatalec gaigoshaxaata co'ollaxa. Qaq
co'ollag yimayi mashi nvita na Lca'achi Lhue, nachi ganvi' so lauo' gataq so
la'anaxauapi, nachi yogta qgailogui' co'ollaxa so huataxanaq. Huana, nachi
gayalauat somayi gataq so Itauapi. Qaq huo'o so Ica'alaxaicpi, galaxayi saq
'amaqgtaqg. Nachi somayipi co'ollaxa lli'iguenaqa' yi Huacara. Qaq co'ollag yoxogue
se'eso alaataxac, nachi naneltaxan somayi, Yyoqo'oyi huo'o na Ica'alaxaic. Qaq
nachiso so ya'axattac naxa da 'eetec da nalaataguec se'eso qadta'a lya Chonaxat
gatag som lIta'alpi mayi huafia yimayi.

Nota: Lca'achi Lhue: "Diente de metal oro” es la traduccion del nombre del
lugar, pues en tiempos anteriores hubo una batalla entre los primeros
conquistadores con los indigenas de la region que lucharon contra ellos. Y
murieron todos y se quedaron los dos solos, el jefe blanco y el guerrero indio
con el arco en la mano y el soldado con la bayoneta. Se castigaron duramente
tanto que en la pelea paso en mano del indio la bayoneta. Asi le dio un golpe
durisimo justo en la boca del soldado y salio chispa del metal. Luego fue
vencido, por eso quedo como nombre del lugar, Lca'achi Lhue (dentadura
postiza con metal oro).

En ese lugar fue masacrada toda la gente del Jefe Chonaxat, e/ hijo
mayor de Huaneraxai (Cacique Inglés, Rico). Los cautivos indigenas fueron a
un rumbo desconocido. El lugar también se conoce como Cacique Chaicolec.

Qagq yi'iyi 'alhua, nachi hualec co'ollaxa aso Huonec. Asomayi 'eeta'am ana
quetaq da lataxac gataq nachi Icata'am. Qaqg asomayi mashi gaca, imeuo.

Qataq gayatalec so Matoli

Hua', huafa caillayi nachi se'eso qadta'alpi qataq datatacot so Matoli
cha'ayi somayi sa ishit co'ollaxa da ca'ai nag'en ne'ena 'alhua so lauo'. Qataq
nachi nauaatalec, yoqo'oyi huo'o yi na'aq gataq iqueuoxoneec so la'afiaxauapi da
yaqto' gaimete'n naua llico ne'ena dogshi, nachi 'eeta'ac somayi de'eda. Qaq naxa
da ivita yi lalogo' de'eda nqueuoxoc, nachi gai'auaxaafi da gaichaqchit na caipi
mayi alaataxala'. Qaq se'eso Matoli somayi sa ishit da ya'axayaxac cha'ayi
sevidalec. Qag somayi, nachi yaatafia ne'ena lauo'. Ne'ena 'alhua Lachiugue mayi
nagui huetaxaama ne'ena nalotaxaama na souaqta'a, nagui Colonia Miraflores.
Qaqg nachi huafia asa'aso lachiugue late'edai, asomayi, nachi huangui na nyaq.
Qaq Yoqo'oyi yataqgta lanataga' co'olloxochiyi se'eso gqadta'alpi. Qataqg huo'o naxa
yi vi'i da ganqgo'ona yi Qa'alaq Ltai cha'ayi yimayi nataq'en huafia na nyaq gataq
galota na yotta'a't shiguiyacpi. Qaq ne'ena dogshi saxanaxa da huo'o da gailogui
na lashic, ndoteec na Qompi, Lcaxaic, Moqoit, mayi netalec ne'ena 'alhua, cha'ayi
naq tojlec, gaica na dogshipi mayi gadhuodeuapi nagui.

Qanauane' so nta'a

Qaqg mashi gayoqgtegue de'eda sa'axattac nanoxonaguec so Meguesoxochi
gataq so lauo'. Nachi so Matoli gataq 'enauac so gadta'alpi gatag netana caillayi
yi Qa'alaq Ltai, galaxayi mashi gataq galota na gayalecta'aguet na Lcaxaic,
Cooyapi, Moqoit, Shimpi, 'El-la, Shadoua. Namayipi nataqg'en 'eltaxaicpi,
yogo'oyi huo'o yim 'alhua gayamata'ac da 'El-la Lhuaxanal. Huo'o, cha'ayi nachi
netafa co'olloxochiyi se'eso gadhuo'.

Qaqg nachi huana yimayi caillayi, nachi gataq novidaxaasom so huataxanaq,
nachi nafia yim nagui gayamata'ac da le'enaxat Fortin Ceballos (Qa'alaq Ltai).
Huafia yimayi, nachi so Matoli gataq iyaxangue 'enauac na lashilpi na Qompi,
nachi 'enauac da 'eetega. 'eeta':

“Qami' Valqolga, na yale gataq novidoxoua' galaxayi qai'axaniyapeco'
da fiayinaxai' gom noviyi' namayipi, shapeegueto da sa ishit da gomi'
hua'auleguete da gomi' yayi'n.”

Huafa, nachi ganaloqgchiifii som Vallippi mayi gayamaxalec da naua'n naua
llico na huataxanaq. Qaqg somayipi paso'o' da yanata se'eso huataxanaq, nachi
gaimeteeta'ape naua Igauaxaco da iualtac na llicpi na Qom da huo'o yi hueta'a
chochi ganalogteetac da huo'o na yo'ottac. Qaq co'ollag mashi gayayaten da sa
ishit da nmittaique na Qom da iloquiaxan. Nachi gai'axagtaxanem so Matoli.
Nachi gataq iyaxana yi ita'a Teploxochi gataqg so |-latac somayi le'enaxat da
Yaxamec, gataq so Juan Bautista mayi |-latacpi co'ollaxa so gadapi'
Shillaxachi' gataq so ladonaxanec som ita'a le'enaxat Nooqyi' nam la'afiaxauapi
so Matoli.

Qaq se'eso Nooqyi', nachi Ita'a se'eso Qami'daic mayi netafia nagui ne'ena
Miraflores. Nachi so Matoli inatta'ape soomayi da chaq hua'ague ca
gayataxaateuga se'eso huataxanaq da qaitaxayapegue'. Nachi anaco' som
le'enaxat Chi'chaxauaic. Somayi qoVyiitega yi hua'axaya na dogshi gag somayi
yasat da ntaxayaxanaxanec. Qaq nachiso somayi da qaipataxalec da
detaxayapegue' se'eso huataxanaq da ivita da nvita na Qompi. Qaq se'eso
huataxanaq sa ishit da galota gataq nnaictagueto soua nta'al mayi sa ishit da
yaatrafi naua huataxanaq alogo.

Huafa, nachi se'eso qadta'alpi nayamaxat cha'ayi natag'en mashi nvideuo
Som nauanaxanaxanecpi, nachi gaiuata'aguet da maichi nvideuo se'eso
huataxanaqgpi. Qaq co'ollag mashi nvideuo se'eso huataxanaq, nachi gayauaxaya'a
da fAa nvidau'a yi gayiitafa. Qaq nam huo'o ana lo'ogoxonaqte, nachi
ganaloqchiichiguifni, yatagta gan'atachigui somayipi. Qaq co'ollag mashi nviduo
nachi ganashiltague' so Matoli.

Ime, nachi gaiyaxana som shiitega le'enaxat da Chi'chaxauaic, nachi anac,
nachi yi'auaxaani da yacona aso cotaquepi yavicta, nachi 'enapego’' se'eso
huataxanaq, 'eeta':

“Ana'ana chictac na Qom, anamayi qayasaxauaq, dato, nachi
gainoxoneec na lgaic. Ime, gataq ganauolchiifiigui ani layi' na Ichita na nyaq,
nachi ganallictac, nachi 'eeta' 'enaua naua ganqgo't, gomi' Qom. Qomi' sa
ishit da gomi' cachaxaiqga.”

Huafa nachi so nta'a 'enapega so nallippi da nauaxayaxaafi ana
lo'ogoxonaqtepi. Qaq de'eda sa'axattac, 'am Valec, sa ishit da huo'otaq sochi
ya'axayaxac, yatagta sauaachigui.

Qaq se'eso vi'i fiaq huo'oi caillayi yiua Iya't gqadta'al: 'Icaic, Qadeno'oi,
Naxanqai som yataqta ya'axaiga mayi yataqta Jauaachiguilo co'ollaxa so
hua'auteec ncanaguec so Qom cha'ayi yalectraigui 'enauac so alaataxac.

Ime, de'eda ntaxayaxac, nachi so nta'a yataqta nashile' so Matoli, cha'ayi
natag'en mashi goyanaguilo soua alogo, huo'oi naua lapiiguishil, naua lallaco.
Qatag ganqgatshigue'm soua Iya't anogo, nachi goyanema so ita'a Teploxochi
(Juan Estrada). Qaq soua Iya't, galag goyanema so Nooqyi', som ladonaxanec
so ita'a. Ime, nachi detaga se'eso nta'a 'eeta':

“Hua'a, 'am cashiique Matoli, de'eda 'ai'alec huaxaiguet gome da llalec
da Juan Estrada. Daamayi sauega'q, gaq qauloitagui gome ne'ena 'oonolec

vi'i gataq ca lya vi'i, nachi naamayi fi'iguelaxata'q yaqto' naamayi ishit da

gaupi'iitegalo gome da do'onataxa'n yaqto' ishit qgome da huo'o ca nallic:

'ayiifia, piyo, loocro.”

Qataqg gayachaxanapecot so Matoli aca escuela gataq qoyiitega da
ipacchigui da Ita'a na Qom somayi. Qataq gayauo'o ca Ima' 'alhua gataq ca
npueblo, cha'ayi goVyiitega da ne'ena 'alhua maichi lalamaxat Ima'. Qataq
goyinapega qoyiita':

“'Am, Matoli, nagui 'am fAacone', nagui imeuo da seloquiagtega't, sa
imeuo' da, galga'a 'am nacone' na na'aq.”

Ime, nachi Aishiguem se'eso huataxanaq da Vi'iguelaq, taya yi Lchigo
(Fortin Lavalle) dam dalaxaic le'enaxat yimayi, nachi nafia caillayi yimayi.

Qaq Vataqta nashila't caillayi soua yale't, sauanaqchiguilo. 'Am yalcolec,
de'eda sa'axattac yataqta sauaachigui. Qag gomi' chochi shinagtac: éNegue't cam
loocro? Qalaxam Ilhuoonaxaateec taxa maxanaye huo'o cam hua'aga da shinaqgta
gaica. Qaica ca sauattonaq na nalliguesat cha'ayi saxanaxa da fiyomaxagui ana
maate, sa'axattaco' da ne'ena 'alhua fiaqg tojlec, gaica ca dogshi.

Hua'a, nachi 'enapec yim gadapi' Matoli:
"Hua', yomo' da gami' yalqga, yolta selagaxauec gome. Qaq maichiyo'
gome ca yalcoleec cha'ayi huo'oi naua qoyico cha'ayi huo'oi naua qanqo't

gaqg maichiyi ca taigue da: Shinamaiqui, 'Ele' Lpata'c, Nashivic,
Leguemaxai Laue, Mgjo, Yiloxoi Lapel, Qa'alaq Ltai, yim huafa da
ganashile' se'eso nta'a. Qaq nam dogshi caillayi mayi yanagui da le'enaxat
Fortin Ceballos. Qag yimayi mpa'aitague na le'ego so tala.”

Mashi nlagaxaani na Qompi

Qalaxayi cai yoqta nlagaxajni se'eso Qompi galag huaine'ena, negue'to'na,
Micai Ltai, nam huafa caillayi da yoqgta nlagaxajii se'eso qadta'alpi. Qalaxayi
mashi yataqta galotoigui. Nachi tayalo naua maichi lli'acoqo'te na lauo'. Cha'ayi
mashi 'eetega namayipi caillayi so Matoli, 'eeta':

“Qomele gaq noviyi' gadeguetaxa, no'onataxanaxac. Qanvidaxachi'
gome que'eca no'onataxanaxac. Huo'o aca naigona, 'araaro, qataq ca nallic.
Qalaxayi neguettaxa ca ya'axattac ca /'ano qaica. Qalaxayi nachi huaigui
se'eso vi'i, nachi mashi yi'iguelaxauo so huataxanaq Ita'a. Qaq 'eeso'yi huo'o
na no'onafi, galaxayi mashi saq 'amaqtaqg huo'o na netanalo naua doosolga,
nyeesolga naua nale't. Cha'ayi nachi 'enapec caillayi se'eso nta'a mayi
gaitaqgtague’', 'eeta': «Qom ime da novidelec ne'ena ca nallic, nachi Vyi'iguelaq
gome na huataxanaqg».”

Qaq cai mashi ime, da 'enauac nlagaxajii se'eso qadta'alpi tayalo naua
maichi fi'ipiaga'te. Nachi yim ita'a gatag soua I-lataga mayi nataqg'en gadapiyil,
soomayi yaue'c na maichi lauo't, cha'ayi yataqta galota. Nachi gomi'
gayauegaxaamalo yi Yiloxoi Lapel, llalcolec ctaxa som finaigagtague' gadhuo'
cha'ayi mashi gataq faxateec na Qom se'eso vi'i. Qalaxayi se'eso vi'i mayi
huetoigui de'eda sa'axattac, sa sayatenaq cha'ayi qaica ca yayaten ana papel
gataq saxanaxa da sayatena'q naua dogshi la'agtaqga.

Da nalaataguec so Matoli

Qaqg cai mashi gayoqtegue da sonaqtafa yimayi, nachi sochi sa'aalagtec da
gaiyaxangue som gadta'alpi, iyaxangue som Matoli, nachi da'agtaxaatapeguem,
'eeta':

“Qami' YagaVyanicpi, yalagpi, huo'o da souaqaigui Ita'adaic I'axa,
llogo'yi gami' seyaxanguelo cha'ayi na'aqtaxaneu'a ayim so qochalec
Coyoolec, 'Erasoic iim llalec so gqadya 'Alaxachi'. Ya'axattac da gayalauat
ca sargento. Qaq somayi gqataq so Iya galaxayi qoyi't, gaq nda'a't cam
huataxanaq le'ec mayi qayalauat. Qataq gaiuotaxanec na no'ogoxonaxatpi,
gayachagui aca notaxaqui qataq gayauegaxaalec caua molal. Qaq nachida
da huo'omshe gami' seyaxanguelo da ayim gautauahii. ¢Chaq hua'ague ca
shinagtec ca sataxanaqteuga de'eda aloic?”

Qaqg cam dalaataxa'n, qoyiitega yi nachicaua caua maichi nqaya't:
Corbacho, Pi'isoiii gataq so Iya Igaya't. Qag som da'agtaxaatac co'ollaxa
'Erasoic 'enapeco' yi co'olloxochi novildeuo soomayi, nachi qoyiitegalo soomayi,
goViita':

“Sa ishit gome da qaulliya'pe daua huataxanaq lashe'. Ten, qom
nataqg'en gomi' salauata'q, cha'ayi gomi' hianaguenaq da salauata'q
daamayi."

Qaqg se'eso huataxanaq le'ec mayi gayalaua't le'enaxat Montenegro. Qaq
de'eda le'enaxat sayatenaq cai mashi ime, se'eso aloic. Qaq se'esoua dalaataxa'n
chigogda'ague da 'Ele' Ipata'c (Espinillo). 'Enaua naua le'enga'te soua shiyaxa'u
mayi dasouaqtaxa'n Yasouaxat se'eso qadapi' Matoli da huo'omshe gaVyalauat.

Qaq se'eso Matoli fiag hueta'a co'ollaxa yi Qa'alaq Ltai. 'Enauac so maichi
lauo' Aag saxanaxa da huo'o ca Yaueegue, nda'a't soua sa'axatta'pe gadta'al mayi
sogote co'ollaxa da qomi' nqochinaxatalo yim Yiloxoi Lapel. Qalaxayi huo'o na
layipi nashilpi, natag'en fiaq saxanaxa da huo'o ca yaueegue na maichi lauo'
le'ecpi. Qaq se'eso gayalauat caabo I'ec, nachi netafia yi Tooro La'aite (Santa
Ana).

Qaqg mashi loiguilo soua na'axa'te, nachi mashi dashichiguifi aso nala', nachi
sa'axasoxoguet ana naloxo so caayopi, noviyi' yi gadapi' Matoli, naya yi ita'a, qaq
'enapega,'eeta':

“Yalec, 'eeto' dom cha'ayi yiua naigonal mashi huejda'a yi ima',
huetaguilo 'enauac na no'ogoxonaxatpi.”

Huo'o so ntaxayaxac

Nachi nachaatreuo soua lya't gadta'al: Yiinoxot, 'Alaxachi', Taigoyi', gaq
'ena'pe: .
“Yayamaqchiguifio' 'am gadya da setaq 'oito' gataqg qomi' qaicaata'pe
gataq chochi gomi' nainaga gataq huo'o ca gadloquiaxac, aja', ga'en
'auaconguet de'eda ipactego' da seloquiaq.”

Huafa, nachi gaiuaxana't naua nhua'q, qoyiita':
“Tique' Ima', tique' Ima'.”

Nachi, 'enapeco' so Matoli:

“'Am yaqaya Taigoyi', 'Alaxachi', Yiinoxot, de'eda gad'aqtaquii,
damayi sa ishit da so'ot. Ayim yi'iyi gandoi', ipacchigui da so'ot. Saconguet
yataqgta ca 'eetec, cha'ayi saconguet gaqg chochi shiite'jo', Aisoxodeuo naua
iua'q, qaq da qoifiyapec ga'aitai', qaq de'eda gad'aqtaquii ganqgachii, nale'en
tachiguina da ganloquiaxac. Saconguet da ayim gai'otec sepaca'a, cha'ayi
Aaqg huo'oi naua nta'al, hag huejda'a ne'ena sonaqtalec 'alhua.”

Ime, gaq yi gqadapi' yi'iguelaxa yim netafia. Qaq na layipi Qom huo'o na
chochi 'eetac:
“Cou, shinaqteco', yi som gadapi' maichi nafian”.

Cha'ayi se'eso vi'i huo'o na fnaq saxanaxa da ivitalo nam taya'alo Ima'te,
llogo'oyi huac caillayi da 'enauac da gayanomchigui de'eda huaigui som gadapi'
Matoli. Qaq yi Yoqgta huafia da gayaconeu'a le'enaxat, Toxonaxaqui (Fortin
Verde). Qalaxayi yimayi sa ishit da yashila'aguet na huataxanaq, nashiita da
gayaconeu'a, cha'ayi maichi la'aqtac co'ollaxa, 'eeta':

“Damayi ga'aitai', sacongueto'.”

Qaqg se'eso na'ag mayi huetoigui da gayaconeu'a, pasa'a da ivideec da
gayayaten. Qaq qomi' yi souaqta'a mashi laifii na pe, nachi chi'iguet ca caayo,
noyinguet, noviyi' yi'iyi iya, llalec afii Nouena (Nhuena), gaq 'enapec:

“Tesogo'olec, chochi ayim qoyit. Ayim nanac, sa huo'o da

gad'axayaxaquioi da fii gadta'a mashi gaicoleesop. Qataq na lauo' Aimayi
gaicoleesop. QoYyiitega da sa ishit da nanan, galga'a fiimayi ipaca'a da
nafan. Qaqg fiimayi sogote da gaicoiiitai', gataq huo'o yi layipi. Qataq vyi
no'ogoxonaxat qoyinac yi gai'iguelaxateuo 'enauac.”

Qaq se'eso Iyateuo co'ollaxa so Matoli 'enauac dogshi llalagpi. Qaq somayipi
ipacchigui da yalauat na maichi lauo' dogshi. Nataqg'en so ita'al, nachi huetoiguilo
'enauac de'eda alaataxac co'ollaqg faq qancaatague' na huataxanaq ne'ena 'alhua
mayi ganloctapigui mayi souaqgta'a nagui.

Qaq co'ollag ime, da gayaconeu'a so Matoli gataq so la'ahaxauapi, nachi
'enauac da ganayicot gataq aso naigona gataq soua molal gaq soua lyatreuo
somayi: Yaxamec, Naxanqai, Qadeno'oi, gataq huo'o so layipi chochi ivideuo'.
Nachi 'enauac da qoyanagui na careena da qaiconidafi. Qaq so Dalqoi chochi
yallitau'a co'ollaxa so layipi, imeteetac co'ollaqg gaicogaxaatac. Qaq mashi
gaicofittani somayipi.

Nachi so le'enaxat Palaxauaic nshitaico' da datauec, nachi gayayin: taj, taj,
taj, nachi lhuotteec da ileu souaxat da mashi gaicofitta'ague. Qaq yim Matoli
mashi gaicofiita'aguet aca go'oipaq, gqalaxayi haq hueta'a yim Toxonaxaqui
(Fortin Verde), yim noxonga' yimayi. Huafa co'ollag ganqgajfi, cha'ayi maichi
nanan.

Qaqg huo' so yoqta yauaachigui da nhuaxanaguec co'ollaxa yi Matoli cha'ayi
pa'atauo. Qalaxayi gaica ca qoyina'ac cha'ayi naasaxai', la'axaicolec gataq tatoc
na Imic. Qag nachiso so ya'axattac da co'ollag gaiconida'aguet aca gqo'oipaq, nachi
gayayiitaco' naxa galaxayi sa ishit da tagui ana 'ogoxonaqtala, gayapino'. Nachi
ganga't soua alogo, nachi gangat so lgolac. Huafa, nachi ishit da gayalauat
somayi. Qaq somayi sa ishit da huaigui ca alaataxac co'ollag gayalauat. Qaqg yim
huafa co'ollaxa nachiyi yi Tooro La'aite (Santa Ana). Qalaxayi gailayifna yim
napa'alpi mayi huafa yi Fortin Lavalle. Huafa gaq ime, de'eda huaigui yim gadapi'
Matoli, galco'ou cam qoyiitec, gaica.

Qaqg soua dasouaqgtaxa'n soomayi co'ollaxa datadeec tadegue da la Colonia
Benitez, nachi netra'ague damayi chochi ivitta'a so /'aflo 1924, nachi chita'ague da
huo'oi soomayi gataq fi'iguelaxalo ne'ena Ima't.

Qanauane' so nhoxonecpi co'ollaxa

Huafa, nachi no'oda't na Qom. Qataq saxague da Tucuman cha'ayi nachi
'eetai' da mashi souaqta'ague caillayi saxanaxa da huo'o de'eda souaqgaigui. Qaq
nachi hua'ague caillayi da fiauanaxai' aso gadcote Huotato, asom Iyateec so
Meguesoxochi qoi so lhua Chicauac gataqg soua yale't Burgos yim yogta lamo
gataq sotai' maichi Ima' ne'ena le'enaxat Taploxot. Qaq nachi huafia yi Tucuman
cai fauanaxai' se'eso nsoxotpi mayi gayauec co'ollaxa.

Qaq sachigosoqchiguifia caillayi na Saenz Pefa da inigotaghua aso tren.
Qagq ivi' soua cuaatrolga na'axa'te, nachi sovidaq. Qaq yi'iyi Saenz PeAa fiaq
treesolga caillayi soua noyaga. Qataq huana caillayi yi Ingenio La Esperanza,
nachi qaltaqg novilyi' soua Dojnaxai, Noxoyaq, Shinshaxala'. Qag soomayi
yi'axatta'pe da yaqga'a ca chigoqda'ague, sa ishit da nachiyi yi Buenos Aires da
huetra'a, cha'ayi acam barco llale mayi nqottrau'a, chigaga'atague ca Iya le'ego
chochi ii'igueetegueta na nallic.

Qaq se'eso na'aq, nachi huetoigui da soomayi co'ollaxa ganacotchiyigue'm
yoqgo'oyi ngottrauo. Qaq co'ollag mashi nvitta na Buenos Aires aso barco llale,
nachi soomayi qaicota'n da ilotrague' asomayi. Huafa co'ollaxa, nachi soomayi
maichi detaqtega't da huotaique da no'otrauec. Nachi co'ollag mashi gayata'ague
da jec som dogshipi gataq so 'aco' da deshijnaxanaique na nallic, nachi soomayi
nayamaxa't da je'ec da no'otrauec. Nachi yacooda soua 'ogoxonaqtel Viilonec,
nogoxot, nallic, ncoyadaxanaqte, nachi nsoxonapega't da je'c da no'otrauec. Qaq
co'ollag mashi gayoqteueeguelo da leltaxa'c, nachi nmatreec.

Qalaxayi huo'o na lli'ac nallic, nachi deque'eta'pe. Qaq yi'oxofo, nachi galtaq
je'c, galaxayi mashi machiyifi cha'ayi yayate'n da qoyi't. Nachi natadegue na shi'u
da Iqueuoxo'c soomayi, gaq mashi ivi' naua treesolga ca'agoxoiga, nachi nvitra yi
Tucuman. Huafo' co'ollaxa yimayi, nachi deshiinaxaatrega na nallic. Nachi
nmattrapeguec, galaxayi nachi ganmittaique ca no'onatac llogo'oyi nvittra'a yi
Ingenio La Esperanza. Qaq nachi huaha yimayi caillayi da ganauaneto soomayi.
Qalaxayi 'alpi caillayi so ilalguete soomayi cha'ayi co'ollaq ivildeu'a yimayi, nachi
denataxaata'pe da ishit da goyanema ca lo'onata'ac. Qag som 'alpi mayi
natenaigui 'illoxoicpi, cha'ayi hua'agtegalo co'ollaxa naua la'aqtaga, nachi nqo'ona
da iquiitac gataq na'axattreguela't da maichi Qom lashi'. Nachi som 'alpi yataqta
yi'alagqtagui, nachi ganaueguedeuo soomayi.

Qaqg soomayi cai hauanaxato qalaq yatagta mashi yi't, huo'o ana lapagaxai
na Igaic. Qaqg nachi huafia yi'iyi 'alhua da fiauanaxato se'esoua gqadya't mayi
novilyi'. Ime, nachi soomayi da'agtaxaata'pe, 'eeta":

“Qomi' yi'iyi sonagtana yataqta qayoqta. Qataq gaica ca ishit da
inoxoneu'a. Qaq gomi' 'ique'ena ishit da fiovidaxa nagui ne'ena qoviita'a
cha'ayi chochi gomi' nacoodashigue'm som gan'aco' llogo'oyi higotagtau'a
aso notaxaqui barco llale, llogo'oyi ishit da Aividaxatague na le'ego. Qaq cai
mashi fiividaxata na Buenos Aires, nachi jec som gadayipi dogshi gataq so
gan'aco’, nachi gomi' gaicotana'agueta aso notaxaqui. Qaq cai jec da
deshiinaxanaique na nallic. Nachi soqopitaxanaqgpec da ii'otagauec,
Aaconaqatchigue'm naua ganapaavole, godogolga, 'ogoxonaqtel, qodainaga
gatag nam huo'o na nallic, nachi ianaguenaqg. Qaq nagui galota da
gan'achic da galtaq gami' flauanaxato ne'ena qoviita'a gad'onataxanqga'ai.
Qataq yo'ogta gome da nataqg'en da nauanaxai' cam gadhuo' mayi
sachigoxosoqtoigui caillayi gomi' noxonga gataq so gadta'a Meguesoxochi.
Qaqg camayi caillayi sa ishit da hagataxaguet gqataq sa sayatenaq ca
gayataxangue, nda'a't gomi' mayi huo'o yi'iyi gomi' qoyaadafia gayoqta
'alhua.”

Yaicangui

Qaqg so Shinoqoiyi gqalaxayi nachi 'eetai' da Ima' naxa yi Yaicangui
(Resistencia), dam le'enaxat nag'en na Qom. Qaq yimayi co'ollaxa nataqg'en faq
tojlec gataqg qgalota na netafia, Qom Shimpi, 'El-la, Shadéoua, Moqoit
Yaucanigaxa, Qallaxaicpi. Natag'en netafia so le'enaxat Nanetoxoi, Soqolec
gataq aso lgaya Paula, Soxoyaloi, som ima'aguet na caayo gataqg so Shinaqqui,
(Camba) gataq so Neenoqyi, Paicari, Sa'anaxai, Poxonaxayi, Naualooyi',
Huaneraxai, Caniiyi, No'oiyi, Neguetaxaiyi, Qanaxachi, Shintaqqui gataq so
Qanaxachi'. Qataq huo'o so layipi mayi nachi 'eetai' da sa idaxan naxa yimayi.

Qaqg somayipi nachi lauodeua co'ollaxa ne'ena gadhuo' layipi mayi yaga'alo
naua la'aqtaga mayi natag'en netana yimayi.

Qaqg se'esoua Shinoqoiyi, Nanetoxoi, Soqolec, Paula, nachi 'eetai' da sa
idaxa'n yi'iyi 'alhua Yaicangui chochi iquedoqtralec gataq ileetralec, yataqgta
ivitta'alo da ya'axaiqolgom. Qaq se'esoua lya't qalaxayi queda'ai yimayi souaxat
da qgailoctague' na dogshi gatag huataxanaq gataq souaxat da yataqta galota aso
lalo huaacapi mayi ilotague' gataq so caipi. Nachi soomayi co'ollaxa nadegue na
shi'u. Qalaxayi huo'o so no'onana co'ollaxa na Locaic No'onaxa, mayi nataqg'en
huo'o aso qalota lalo huaaca. Nachi huana caillayi, nachi nlagaxajni se'eso Qompi
huo'o na netana yi 'alhua 'Ele' Lpata'c. Qataq 'enauac na loigue so tala na
mpa'aitague na le'ego gataq da Iya le'ego so tala, cha'ayi maichi Ima' ne'ena
'alhua ne'ena Qom.

Qaq de'eda sa'axattac, nachi maichi la'aqtaxanaxa'c soua maichi
ita'al mayi yo'oqta ca'attaiguilo co'ollaxa se'eso nashilpi. Nachi
yauaachigui ne'ena yi'axattac naxa somayipi cha'ayi yataqta yauaachigui,
lloqo'oyi ishit da sayatenaq.

Qag yim mashi sa'axattac caillayi Shinoqoiyi yiimayi sa ishit co'ollaxa da
yalaua't aca baala som yataqgta Ima' yim Yaicangui mayi lgaya aso Paula qataq
so Naxadaic, Huanaxayi. Qag soomayi cai gatag nauaneto galaq yatagqta mashi
ya'axaiga. Qag soomayi huo'oi naua Igola 'ico' moAeeco. Cam
yachigoxottrapeeguelo' co'ollaxa se'esoua Iqola.

Locaic No'onaxa

Qaq vi'iyi Locaic No'onaxa, yimayi natag'en yataqta Ima' se'eso
sachigoxosoxoguet gadta'alpi, cha'ayi huafa na yataqta no'on 'alhua gataq na
galota shiguiyacpi mayi huauec. Llogo'oyi yataqgta sa ishit da yaxan. Huo'o na
netafia yi Ya'axaina' Padenaxana'ta, Chiguiyiiquic Nnoinaxaqui, Laataqga',
Locaic No'onaxa, 'Olgoqole, Nallin Lai', Aviaq Teraic, Lo'ouaxanaxa Lal’,
Qallitole. Enauac ne'ena 'alhuapi, nachi Ima' so Huaneraxai, Sa'anaxai,
No'oiyi, Neguetaxaiyi. Qag soomayi, nachi Iyatreec co'ollaxa so Meguesoxochi
co'ollag mashi gani'iguenauga se'eso nashilpi, fi'iguenauga na huataxanag.
Llogo'oyi gafi'igueneuga ne'ena 'alhua gataq ivida'a da taitague co'ollaxa da le'ego
so tala, nachi ivitto'o cattaq 'alhua le'enaxat da Dachipiaapigui.

Ponaguis

Qaqg som ya'axaiquiolec 'Illiiyi, galaxayi netafia yi Ponaguis gataq galota
so layipi ya'axaiquipiolec mayi natag'en maichi Ima' yimayi. Huo'o na netafia yi
Ponaguis, Quiyoc Lvique, Cosole, Qashi Lola, Coqta Late'e, Hualliquiaxai
Naship, Pioq La'asat, Taqaq Lai', Qochiiii Lai'.

Na lauo’' so Taigoyi"

Qaqg na lauo' so Taigoyi', galaxayi neta'atague da le'ego so tala [Formosa],
llogo'oyi naxa da fogo'onaxata ne'ena gadhuo' le'ecpi. Nachi sagatta yi Pioq
La'asat gataqg yi Conaq Lai', nachi sapagaxatague da le'ego. Qaq da qaivittague
da le'ego, nachi qolagteuga yi Qovi 'Etaxat mayi natag'en maichi Lta' Ltoxoic

ne'ena Qom. Qalaxayi se'eso Taigoyi', somayi nachiso so pa'ateec se'eso nashilpi
mayi yataqta deloctagpeguelec co'ollaxa na lauo' Qom huetogui so el afno 1914,
1916, 1920. Qaq somayi ilem so daloxo. Qaq cai mashi ntogueii se'eso loquiaxac,
nachi somayi nqochinaxattague co'ollaxa na le'ego so lauo', nachi ya'ayina vyi
Touaxadaale Loigue so Ima'. Qaq na layipi, qalaq ilagaxajlec yim La Pampa.

Mashi huo'o aso /a bandera

Qaqg yimayi, nachi chigoqchigui caillayi da huo'o aso /la bandera. Qataq
gayauo'oi soua alogo, lo'ogoxonaqte, nado'o cha'ayi qoyanagui da Ita'a na Qom.
Qaq da dalaxaic le'enaxat Mayordomo qalaxayi yanagui na dogshi souaxat cai
taigue da Tartagal gatag Ledesma [Salta] da yauec nam lauo' Qom da yaqto'
do'onataxangue damayi na caafa. Nachi somayi qgoyanagui da ilotague' na lauo'.
Nachi huo'o de'eda dalaxaic le'enaxat, gqaq da yoqta le'enaxat Juan Téma. Qaq
co'ollag mashi ivideu'a so presidente de la Nacion, nachi qoyanagui da cashiigui na
lauo'. Qaq nachi huana, gaq huo'oi se'esoua alogo na nta'a da qoyanema, qataq
aso lo'ogoxonaqte, sable, mauser, winchester. Llogo'oyi somayi yatagta huo'o da
'enec, llo'oxoyic nag'en na dogshi gataq na huataxanaqg gatag na nta'alpi.

Mashi qanauane' so Taigoyi'

Qaq cai ime, da fauanaxai' somayi, nachi gataq ni'iguelaxasoq qaq cai,
Aividaxa na gadma' Miraflores. Nachi qataq saxague da Santo Domingo, nachi
saqteu'a naxa yi Ima' so Berdeja, cha'ayi nachiyi yi chigogchiguifa somayi
co'ollag naya da nafia yi Micai Ltai (Pampa Argentina) cha'ayi mashi
gayaleeguet na dogshipi. Qag mashi huo'oi naua vi'iyi da souaqta'a yi'iyi Santo
Domingo, nachi se'eso Berdeja qomi' yachaxangueta caillayi aso llale so
Meguesoxochi. Asomayi nachi I-lata se'eso Berdeja. Qalaxayi asomayi yanem so
Bachooyi, cha'ayi asomayi maichi lasoshi, llogo'oyi goyami'. Qaqg asa'aso ga'ahole
le'enaxat da Manuela dam yanagui le'enaxat co'ollaxa so Berdeja asomayi.

Qaqg se'eso Bachooyi yataqgta lalamaxat lgaya so Meguesoxochi. Qaq so ita'a
Teploxochi galag ntesoqo' se'eso Meguesoxochi. Qaq asa'aso Manuela yataqta
hua'axaya na doqgshi. Cha'ayi naq nogotole co'ollag taigui na dogshi, nachi
nacte' na la'agtac. Qaq nachaso caillayi aso qaipe'etega da ivita da huo'o na
gaitaxayapegue' na dogshi. Asa'aso ga'afole, nachi |yateuo co'ollaxa so Ita'a
co'ollag noxonec somayi.

Mashi ivi' soua cuarenta y shinco vi'iyi.

Qaqg mashi ivi' soua cuarenta y cinco vi'iyi da se'eso qadta'alpi
yi'iguelaqta'ague da Ingenio La Esperanza [Ledesma, Salta]. Qaq se'eso
pa'ateec da saxague damayi, nachi sagteu'a yi Santo Domingo. Nachi huana,
nachi sa ishit da galtaq saxague damayi, cha'ayi cai ime so caafa, nachi
Ai'iguelaxasoq. Qataq sonagafa ne'ena qadma' Lachiugue. Qaq cai mashi
nividag, nachi som sa'axattac Berdeja mashi sogote da noviyi', netafia yi Micai
Ltai. Qataqg yapoua'a yi 'alhua, Yyauo'o na estancia gataq mashi huetalec naqg'en
aso lalo huaacapi yataqta coff.

Nota: Los 45 afios se refieren al tiempo entre 1884 y 1929.

Huafa, nachi so qadta'alpiolec caillayi jec da ngo'ona so Taigoyi', cai haq
neta'atague da le'ego na tala, cha'ayi se'eso gadta'alpi maichi nalamaxat
ngayanicpi, chigoxoguet na No'olgaxanaq. Qaq llogo'oyi cai nauana't se'eso
na'aq, qalaq nqapaltega't, cha'ayi maichi nhuo' le'ecpi, nachi noyiitagui, sottaq
yallippi. Qachi nagui gaica da huo'o ca nqgapalta'ai' huo'otaqg da nyeeta'ai' ca lya,
'am Valec, sottaq hua'au yallippi. Chictaxa na lataxa mayi amap lli'i, gaica. Huana,
nachi yim Taigoyi' cai ilaigui na lauo', nachi huo'o so na'aq, nachi 'enauac da
yataxana't, nachi 'eetega, 'eeta':

“YagaVya't, Yyayamaqchiguino da gomi' Aiogo'onaxa yi 'Omaxasatangui.”

Qalaxayi yi ita'a Teploxochi, 'enapeco': M'A'i, no'ono' da sonagafia qome yi”.

Qaiyaxaneu'a na 'alhua

Qaq cai mashi ganvitta yimayi, nachi huana caillayi da detaxayapega't
se'eso gadta'alpi da huotaique da gotaigue da Buenos Aieres. Cha'ayi mashi
nale'ena da gaitaqtagtague' co'ollaxa so nta'a hua'ague da Salta. Qaq somayi
co'ollaxa 'eetega so gadta'a Bachoori, Yinqai da yaqto' huo'oi caua yama'q da
ngo'oneu'a ca nta'a da gaiyaxaneu'a na 'alhua.

Qaq cai ime, da detaqtega't se'eso gadta'alpi, nachi gomi' goyinapegalo da
secoyiguenaq na Qom. Nachi ayim caillayi sa huo'oi soua iya't, nachi golaq da
secoyiguenaq yi gadquedoxonec Dayaic, Sariiche, Daii'chi, Payaxaqui, cha'ayi
Aaqg huo'oi yi'iyiua ya'axaiga nam Yyataqta gayachigoxoiguipi. Nachi 'enauac caillayi
somayipi ngo'oneua'a so Taigoyi' da yaqto' gan'agtaxane'.

Qag se'eso na'aq yatagta huo'o so ngouaxa. Na Qom igouat, gaica ca
ganallic. Qalag na Qom nachi 'en'am quetot da detaqtega't, cha'ayi yauotaique da
galtaqg iyaxaneu'a ne'ena Ima' 'alhua, mayi nachi 'eetai' da netalec Ima'.

Ime, se'eso ntaxayaxac, nachi som Taigoyi' da'agtaxanem na Qom, 'eeta':

“Ayim huo'o da ya'axayaxac. Qoyinac yi na na'aq huo'o qgome ca
auot. Qaqg gami' gan'axayaxaniitaini gome, cha'ayi que'eca auot Ita'adaic,
sagayaloq da anac.”

Qaqg de'eda la'aqtac, damayi ipacchigui cha'ayi cai inoxoodeec soua tres
na'axa'te, nachi anac so so auot Ita'adaic, yatagta mpaxaashiguem nag'en na
'alhua. Chochi imeuegue se'eso auot Ita'adaic. Nachi gai'axat, yi'axattac na Qom
da huo'o na nyaq, nactaueegue na la'auaxac na 'etaxat. Huana, nachi na Qom
taugalo naua llicodeec na la'auaxac, nachi naua'n. Pasa'a, nachi huo'o na loxonec,
nachi nvitta huo'o na lli'ac na nyaq. Huafia, nachi col so nqouaxa. Yi Taxalas,
Coral, galag nachiyiua yiua yataqgta laponqga'te ne'ena nyaq, Icoff.

So Taigoyi' qataq iyaxanegue so lauo’

Qaq cai mashi gayata'ague de'eda, qataqg mashi cada'ac da ntochiguini
se'eso alaataxac, nachi huo'o so na'aq gataq deyaxan so Taigoyi', iyaxaneuga nam
lashilpi na lauo' Qom. Nachi da'aqtaxaatapeguem, se'eso na'aq, 'eeta':

“Huo'o ca na'aq, qaq ayim saigue da Buenos Aires da yaqto' hauane'
cam gadta'a cha'ayi sauotaique da seyaxaneu'a ne'ena 'alhua mayi gomi'
sonaqtalec nagui, da yaqto' gomi' goyanema aca Imalate da yaqto' nachi

'eetai' gome da sonaqtalec namayi qatag cam qoyalaqgpi gataq ca
gadhualpi.”

Qaq se'eso gadta'alpi, qaica ca la'aqtac, caillayi yasat. Nachi galayona't na
lo'oc na shiguiyacpi da gaimen yaqto' huo'o aca nnotaxaqui somayi yaqto' ishit da
je'c. Qaq somayi caillayi Jauec so Gregorio gataq so Ita'a so Neeve Pilgueec.
Qaq ayim caillayi galaxayi sa ishit da ashic. Qaq se'eso na'aq je'c soomayi, galaq
Aa qalota na 'etaxat qatag na nyaq fiaq nalota't yi Pioq La'asat. Qalaqg faq
huetangui so nyaq Ita'a, coff. Soomayi dos mola, yauota'a soua nnotaxalatel Ai
'oonolec. Nachi ganayicteueegue na Icomadaxapi, nachi tateu'a yi Resistencia.
Qalaxayi nganoxotta'a na dogshi mayi Ima' yimayi, nda'a't da hueta'alo naua
Ima'te nam gadhuo' Qom mayi netafia yimayi. Qataq maichi huapegue' nag'en, da
yaqgto' imeetac na shiguiyac lo'oc gatag na laue na manic. Qaq co'ollaqg gaivi' aso
lashiue da notaxac, nachi gotau'a so nta'a, nachi gai'agtaxanem da ganqgo'oneu'a
so presidente de la Nacion da yaqto' gaiyaxaneu'a na 'alhua. Huafa co'ollaxa,
nachi gai'ot aso nede, nachi yachita'pe soomayi.

Qaqg cai mashi nvildeec soomayi, nachi Iyatreec aso /la bandera. Qaqg nachiyi
yimayi caillayi Vyi'axatac da ca gobierno qaica ca la'agtac da yami' na Qom na
na'alhua. Qataq na'axaleetapeguec da ne'ena 'alhua nachi 'eetai' da Ima' nag'en
na Qom. Qatag mashi qoyittafi aca Imalate na /a historia mayi hueta'ague da
Buenos Aires.

Qataq 'enapec caillayi so Taigoyi', 'eeta':

“Hua'a, nagui gami' yalaqgpi, ishito' gome da do'onataxan nam
chigoxoniguejda. Shapeegueto' da huo'o ca gqomi' ichoxode'n ne'ena nta'alpi.
Qag maichi gad'aalatec, iquedoéu!. Saq nagui, galag ganegue't ca na'aq gaq
yi'og camayi.”

Huafa caillayi, nachi 'enauac da yayamaxafi na Qom, cha'ayi huo'oi naua
Ima'te gatag naua Imalatel. Ime, de'eda gad'axayaxac, nachi huo'o so na'aq qaq
gad'axayaxac da mashi gandouga aso Imalate yi na'alhua so Taigoyi', cha'ayi so
gadta'alpi caillayi mashi sogote caillayi da fi'iguelaxauga ne'ena Ima' Lachiugue,
cha'ayi namayi yatagta nacte' da maichi Ima' som chigoxoguet Ita'alpi co'ollaxa.

Qalaxayi huo'o da cotaxac

Qalaxayi se'esoua gadta'al sagayaloq co'ollaxa da qomi' deque'etapiguilo
cha'ayi naxa da huo'o da nyaxanaguec na Qom da gaiyaxaalec na caafa da qgai'ot
nachi qaishiite'n somayi, nachi huaxaiguet so lya cashiiqui Moreno, gataq nataq'en
som Taigoyi'. Qaq nachida nataqg'en da yasouaxada't da sa nhuojna't soomayi,
natag'en nam lataxanatac fii 'oonolec soomayi.

Qai'aqtapeguelec so cashiiqui Moreno

Qaqg cai mashi gayoqtegue da gayaleeguet na dogshi, nachi huo'o so na'aq,
gataq nvi' da na'agtaguec so cashiiqui Moreno so |ya gadta'a mayi Ima' yi Las
Palmas, La estancia La Rosa yim yoqgta Ima' somayi. Qai'axattac da somayi
mashi detagtague' ca dios. Qaq da inoxoodeec caua nuevolga vi'iyi, nachi huo'o
cam Yyoqgta gayayaten. Qalaxayi cam qoyiitega na'axayaxac mayi sa ishit da yoqta
gai'axatta.

Qaq se'eso gadta'alpi caillayi sa ishit da hueto'ot se'eso cashiiqui Moreno.
Nda'a't yim Iya mayi gadhuodeua Taigoyi' mayi maichi gadalamaxat da gadhuo'
le'ec gataqg yogta ganauaatague'. Qataq huo'o da shinagta na nallippi huataxanaq
cai mashi nnoxonaqchiteec ana 'ogoxonaqte mauser, winchester, escopeta,
revolver 45-38 qataq ana rifle. Llogo'oyi na Qom mashi yataqta gafi'iyalec cha'ayi
mashi huo'o ana'ana lo'ogoxonaqtepi.

Qatag yimayi cai mashi huo'o da la'axayaxac, nachi yataqta iyaxanegue na
lashilpi na lauo' da yataqta da'agtaxaatem, 'eeta':

“Ni'ifii nta'a mayi fiauane', 'enapiiua’, yi na 'alhua gomi'
gayi'iguelaxatoto. Qaq yoqgo'oyi ca yalec Qom nshitaique da yauo'o ca Ima'
galag camayi ishit da gayauo'o ca Ima', galaxayi iuen da yataqta gaipacaua'a
Ai gobierno yaqto' ca shiyaxaua gayauo'o aca Imalate ca Ima'. Qataq de'eda
no'onataxanaxac galasoqtapega goyinac yi sa ichiyauec, saxanaqco' ca
yayajnapec ca gochalec. Qalaxayi huo'o ca na'aq, galag yashiltalec ca
n'araaro.”

Caillayi asottag do'onataxaatega na Qompi da Vi'ot na languishec qalaq
'asaadole qataq shiteguet, galaq faq 'aula'a, jeegactoxo' da sa yi'oq ca
lo'onataxanaxac, lqui'axanataxanaxac ana'ana 'asaadole. Cha'ayi
nachitchigueme'ctaxa na Icat na Qom, gaica co'ollag chita'ague da nalec ne'ena
'alhua na Qom [Pampa del Indio] cha'ayi fiaq chita'ague da nagueuo souaxat da
ncanagueec. Llogo'oyi sa lhuotta da yayamaxafi ca shiyaxaua nagui.

Qaqg ayim natag'en sauaachigui da no'onataguec yimayi cai no'ottapiguini na
Qom. Qalco'ol yi huo'o na maiche imen caillayi na Ima', nachi jec, taya da gaica
ca yogta Ima', natag'en na Vyalec. Llogo'oyi galota so dagat na 'alhua, tayot nagui
na dogshipi. Qamagq yimayi yataqta lalamaxat na Qom, maichi Ima', gataq Ima yim
gadta'a Taigoyi' (Mayordomo) da ipacaua'a ca nta'a da Buenos Aires.

Cashiiqui Toma, Moreno, Burgos, Soria

Qaq vyi'iyi Taigoyi' goi so Moreno, Burgos gataq huo'oi caillayi soua gadqui'il
mashi nejdaigui afi na oficina so doctor Taboada da Buenos Aires.

Lachiugue

Qaq ne'ena ima' Miraflores mayi sootafia nagui, namayi le'enaxat da
Lachiugue. Qaqg ne'ena 'alhua nataqg'en ivi' dos da qgayaViilec, talec aso nbaala na
dogshi. Qaq ne'ena 'alhua nachi 'eetai' co'ollaxa da Ima' so gadta'alpi, co'ollag faq
saxanaxa da huo'o na dogshi.

Qaq llogo'oyi naxa da saxague da Ledesma qataq da fi'iguelaxasoq gataq
sonaqgtalec namayi, nachi 'eetai'. Qatag mashi galota caillayi na dalaxaic llalec na
Qompi. Soua gadta'al Bachooyi, Sariiche, Qoyaxaqui, Yinqai, soomayi fiaq
huo'oi, llogo'oyi huo'o so na'aq, nachi gaitaxayot so ita'a Teploxoche, qoyiita':

“'TAm gadgaVya, cha'ayi huo'oi naua 'ai'alga mayi maiche
gadhua'llolga. Naamayi cada'acolec da huo'oi naua lgape'tolga na dogshi
la'aqtac. Qaq 'onaxaictaxa da samaxaso'q da ngo'oodeua fi nta'a da yaqto'
iVaxaadeu'a ne'ena souaqta'a 'alhua gatag naua Iya't 'ale'u mayi nataqg'en
netalguete na layipi gadgayaficpi, nachi tachiguifiictaxa da gadedaxac”.

Nachi yasa't so gadapi' Yinqoiyi, So'olchi, Bachooyi, qoyiita":
“Hua'a, no'ono' da gomi' samaxaso'q naua qoyalga da
ngo'oodeu'a cam nta'a.”

Qanqo'oneu'a so nta'a

Huafa caillayi, nachi gomi' Aayamaxataq. Qaq cai mashi inoxoodeec soua
tres ca'agoxoiga, nachi golag ayim Augusto Soria, Cabito Leiva, José
Sandoval, Piguiii, Shiuen (Juan Alegre). Sonaxalguete soua gadelo molal,
nachi sachigoxosoqchiguifia na Lachiugue da fnogo'onaxau'a so gobernador da
Resistencia da yaqto' setaxayagpegue' somayi. Qalaxayi hua'auni da souaga'a na
Saenz Pefa caillayi, nachi souaga'a da ganmataqa' yi Ima' so llalec. So maichi
Aa'aco' mayi ayim yanagui caillayi da le'enaxat, Augusto Soria nafa yi /a linea na
Salta. Nachi se'eso nsoqg sa'agtaxanaqteguem da gomi' sayaghua'a so gobernador
da seyaxanaxau'a aca Imalate yi gadma' Lachiugue.

Nachi somayi qomi' 'eetegalo, 'eeta':
“Naxa, fiaq qoviya'a qome na ima' fa so'oto qgome aca yide da tayau'a
ca gobernador, galgo'ou yi maichi gami' iya't yagaVya't.”

Qanachi gad'ochaga' yi Ima' somayi se'eso pe. Qaq so Iya na'aq, nachi
senotaxau'a aso tren da saxague da Resistencia. Qalaxayi mashi sanaiga'ac da
ganhuodenaxac gataq mashi galota naxa da fiqotaqtaua'a aso tren. Qaq se'eso
na'aq yi'iyi Saenz Pefa, saxanaxa da 'amaqtaq, faq treesolga soua fioyaga. Naq
nalota't sottaq cotapsat Ita'a, coff. Qag mashi pe caillayi, nachi sovidaxau'a yi
Resistencia. Qaq huana yi /la estacion aso tren, nachi senataqtac ca dogshi le'ec,
ca na'ague ca Ima' so gobernador. Nachi qomi' yachaxaategalo, galaxayi nachida
da 'enapec caillayi, 'eeta":

“Neteuguena'a ne'ena yi Ima' fi gobernador. Qalaxayi nagui yi mashi
pe sa ishit da gami' ilo'ogueta. Qomente' mayi ishit da qailo'oguet ca huo'o
ca 'eetapeguec”.

Hua', nachi fogo'onaxau'a aso la gobernacién. Sevidaxau'a, nachi
sa'aqtaxanagteguem som huataxanaq da gomi' fanayaqau'a ca gobernador
cha'ayi huo'o da shinagtapeguec. Huafa, nachi gayauo'o so gad'ochaga', ca
gadayamaxani.

Qaq se'eso yi'oxoni, nachi qgomi' yauegueu'alo so gobernador. Se'eso
huataxanaq yatagta qomi' huetapegueto se'eso na'aq. Qaq sovidaxau'a, nachi
Aashilagtague'. Nachi gomi' inatta'pe naua gad'enaqa'te, gataq éichaq negue't cam
shinagtapeguec?, qataq échaq hua'ague cam sachigoxosaqga'ague?.

Hua', nachi gomi' sa'axata'q naua gad'enqga'te gataq yim
sachigoxosoqchiguifia qataq da huo'omshi sevidaghua'a somayi. Qaq
Aitaueetapegue' so yagaya Cabito Leiva, shinaqgta':

“TAm gadta'a gobernador, gomi' hanaguenaq, qomi' lamaxa'shi yiua
gadta'alolga da yaqto' 'am seyaxanqot da na 'auauo'o aca Imalate naua
gadma'te mayi sonaqtalguete. Cha'ayi sauoqtaique da saxanaxafni da huo'o
ca saxague, cha'ayi mashi galota na qoyalagpi gataq sauoqtaique da so'otaq
na qodanguishec yaqto' deque'etag na qoyalagpi gatag huo'o ca yoqta

lalamaxat Ima'. Qataqg sanaxauo asom qodede mayi sedoqgtau'a somayi mayi
huetalec ne'ena qad'aqtacpi.”

Qaq se'eso gobernador mayi setaxasoqgtague' le'enaxat Juan Vicentini.
Somayi nachi pa'aiguet caillayi so presidente Hipdlito Yrigoyen. Qaq se'eso Juan
yatagta setaxasoqgtague' caillayi, nachi somayi qomi' 'eetegalo caillayi, 'eeta':

“Aja', huo'o gome ca gami' samaxaugalo ingeniero da yaqto' yi'an cam

'alhua mayi gauyaxafiu'a, nachi huo'o aca Imalate gom ime da gai'an.

Qalaxayi nagui iuen da gau'ochii ca le'enaxat que'eca 'alhua.”

Nachi gomi' shinagpec qomyi da le'enaxat yi'iyi 'alhua le'enaxat da Lachiugue.

Qaq nachida da Yyataqta le'enaxat ne'ena 'alhua mayi sonaqgtana nagui.
Cha'ayi I'onataxanaxat caillayi som gadta'alpi. Qag namayi caillayi haq saxanaxa
da huo'o na dogshi, ndota't na Qom mayi netalec namayi. Qaq namayi ivi' ocho
legua yi locta gataq cuatro legua yi lcateueegue. Som yoqta qoyittalec caillayi
asa'aso hua'auchiguini Imalate mayi nanettalec se'eso gobernador da yami' na
Qom mayi Ima' namayi.

Hua'a, ime, de'eda gad'axayaxac. Mashi gadayamaxafi, nachi hayamaxataq
so iya Cabito gatag soua gadVyata'pe, nachi nigo'onaxauga aso tren da yaqto'
Ai'iguelaxasoqg. Nachi cai fnividaxa na Saenz PeAa, nachi sa'aqtaxanaqtapeguem
so iya mayi llalec som na'aco' Itai mayi Vi'inagqteua. Nachi somayi yataqgta
machiguifi. Nachi gataq ganmataga' yi Ima' somayi se'eso pe, cha'ayi netrafa
soua qadnotaxalatel mola gataq soua caayo, llogo'oyi nachi gadquia'aga' naxa vyi
Ima' somayi.

Qaq so Iya na'aq nachi qolaq da shi'iguelaxasoq. Qaq somayi nachi yauo'o
na gayi'ac na nallic. Yataqta nalogteeta't na gomi' yanema, ivida'a na lapat gataq
nachingueshic lapat. Qaqg Yoqo'oyi gadamachiguini de'eda qoyiquiaxac 'attalec da
Aividagtauga ne'ena gadma' Lachiugue. Sachigoxosoqchiguifia yi'iyi Saenz Pefa,
ivi' tres na'axa'te da nanaguenaqgta. Nachi nividaxauec. Nachi 'oonolec so pe da
Aimataxaueec. Qaq nda'a't so gadya Cabito mayi icoyigueetac na Qom. Qaq so
Iya na'ag, mashi laifii so na'aq, nachi qgomi' sa'aqtaxanagtapeguem na Qom,
shinaqgta':

“Qami' qadta'alpi, gami' gadqgaya't, gami' qochalagpi, gomi' mashi

Aauanaxai' fi nta'a gobernador. Qaq nimayi yataqta no'on da la'agtac. Qomi'

yanema, ne'ena 'alhua mayi sonaqtalec, yauo'o aca Imalate gataq Vyi'an cam

tachiguina ca 'alhua mayi gadalamaxat . Qaqg ca gqgomi' goyanema ivi' na
ocho legua yi loctelec gaq na hua'axayi galaq ivi' cuatro legua. Qataq
ipacchigui da le'enaxat Lachiugue (rio Salado).”

Qataq sa'agtaxanaqtapeguem fiimayi da huo'o ca na'aq gataq figo'onaxa vyi
gad'onataxanga' na caana Ledesma qgataq Salta. Qalaxayi da ime, da
gad'onataxanaxac gataq ni'iguelaxasoq, nachi 'eetai'. Qaq himayi nataqg'en qaica
ca l'agtac de'eda shinagpec.

Qaqg cai mashi gayoqtegue damayi, nachi hnoxoneec da no'onataguec ne'ena
'alhua. Qaq se'eso ingeniero caillayi yi'auaxaachiguifii yi Lchigo (Fortin Lavalle).
QaVYauo'o caillayi aso mojon aso chigoqgchiguifia na goyanem na Qom. Qaq ne'ena
goyami' ne'ena Qom 'alhua chigoqchiguifna na Micai Ltai, Lchigo, 'Ele' Ipata’c,
ivida'a yi mojon. Qaq ne'ena Lachiugue, galaxayi qaiyotauga cai gai'an. Cha'ayi
gayauapeque da maichi gadma'.

Huafa caillayi, nachi ishit da nlagajfii na Qom gataq tayalo naua maichi
Ima'te, cha'ayi nale'ena da ganayiitalguete ne'enaua 'ale'u gataq sa ishit da
gaidaxan ne'ena 'alhua, chochi ivtta'a nagui.

Machiguiini na Qompi

Qaqg mashi gayoqgtegue de'eda sa'axattac mashi huo'oi soua vi'iyi. Qaq huo'o
so vi'i, nachi ana'c soua gadya't Tolaaba. Qaq som Ita'a afii iua le'enaxat Niicoyi,
galaxayi mashi gayoqtegue da gaica. Nachi huaigui so napijna mayi natag'en
huetoigui caillayi yi gadta'a Taigoyi'. Nachi som shiitega Tolaaba, 'eeta':

“Nogolec, ayim souaxai'chi, saueguec na maichi iuo' Qom saxaamo
ne'ena Da'ailoshi' Lai', nachi iquia'aga' hag'en ne'ena iuo' yimayi. Cha'ayi yimayi
huafa na gonoq, nyaq, amap, gataqg mashi no'on ana fi'ilac (figuilac), cha'ayi
mashi vi'i gatag huaqgteguet da no'on na amap, pantac, na'ala, tegac, namayi
maichi ganqgo't. Qataq yi 'alhua yi yataqgta hualec 'enauac ne'ena nallic qaica ca
gaiueetac, coff.

Qaqg yim Vape Yinqai galag yauegueu'a na lauo' yi 'Ele' Lpata'c nam maichi
lauo' somayi. Qataq Qoyaxaqui taya yi Ima' Lchigo (Fortin Lavalle). Qaq so
Bachooyi, galag nachi 'eetai' da netaxaama yi maichi Ima' Qa'im Colaxadachi.

Nota: Este lugar se encuentra al oeste de la zona del Espinillo.
Su significado es: Laguna Collera o Tres Lagunas.

Nataq'en chitega so Cashiiqui Moreno

Qaq se'eso vi'i natag'en mashi chitega so Iya qadta'a Moreno. Camayi Ima'
Las Palmas. Qataq natag'en galota na tatega somayi souaxat da 'eetega
detagtague' cam dios. Qataqg saxanaxa da inoxoodeec se'esoua laloxoqui' da
'enapec qaitagtague' somayi qataq ya'axatta'a da yatagta nomafi gome que'eca
dios. Qalaxayi somayi yi sochi pi'oxonagq. Llogo'oyi mpachitac nam huo'o da
lalolaxa. Qalaxayi gomi'olga naxa yi yatagta sa la'axaic naxa da gadpi'iyaxac da
huo' i chapega gadya da huo'o cam la'agtaxanaxac qataq huaqgteguet da 'enauac
na Yyalesat se'eso na'aq, nmittaique cam llic mayi yayamaqchiguifi. Llogo'oyi huo'o
Ai chapega galaq, qaueff, na Qom ngalgoq gataqg yi huo'o na nmittaique ca lamo
le'ec. Llogo'oyi huo'o de'eda nhuogoxo.

Qaq se'eso Moreno cai chita'ague da chitega galag gomi' saxanaxa da
sauattonaq nda'a't so Taigoyi' mayi sauattonaqta. Qataq sauanaqchigui da 'eetec
co'ollag quetapegueu'a ne'enaua Ima'te na lauo' Qom. Llogo'oyi ishit da qayauo'o
na Ima'pi nam gadhuo' caillayi, cha'ayi nachiso somayi da loxonec ne'ena 'alhua.
Qag nachi 'eeta'am natag'en so Moreno. Camayi hueta'a Las Palmas, qataq
huo'o na huana na loxonec. Qataq somayi qalota na lataxanatac na Qom mayi
lauo'.

Na lauo so Do'xoi gataq taigue da gqasoxonaxa

Ime, de'eda nachi na qadhuo' caillayi gataq so qadta'alpi gataq taya yim
lo'onataxanga' gasoxonaxa. Huafia, gataq so'onataxanaqgtac souaxat nam
gad'ogoxonaxat mayi sayinaqtapeguelec cha'ayi seunaqtaique souaxato' da

sauoqtaique da so'otaq na 'alhua, da so'otaq na qodanguishicpi gataq da so'otaq
na gan'atetpi. Cha'ayi yataqta huo'o da lgalaic da qayanata ne'ena nhueneguesat.
Cha'ayi faqg chita'ague da nayamaxattapiguifi ne'ena Qompi souaxat da yataqta
gayoqteguelo soua vi'iyi da ncaatague' na huataxanaq gataqg na dogshi mayi
guetapegueu'a ne'ena na'alhua som hua'au Ita'alpi som gadapiyilpi.

Qataq huo'o da loquiaxac huana yi Mapsatangui

Qaq cai mashi ime, da fiovidaxauec gatag mashi souaqta'alo ne'enaua
gadma'te. Qataq na Qom qaica ca yauotaique cha'ayi mashi ntochiguifiom se'eso
vi'i. Qataq mashi vi'i, nachi nam Qom mayi maichi nhuo'pi, huo'o na mashi
nayamaxattac da tayalo naua fi'ipiaga'te. Nachi so mashi dashita aso nala' se'eso
na'aq, nachi gai'axaiguet ana naloxo cam caayo, nayau'a yim netana nam gadhuo
Qom. Qaq nvideu'a yim gasoxoc, nachi padenaxaneec som fi'igueetac le'enaxat da
Qa'alaq, nachi da'aqtaxan, 'eeta':

“'Am, pichoqo'olec, ayim nanac da sauo'o da 'ad'axayaxac cha'ayi
mashi ganayiitague' da qadta'a Moreno. Damayi nauectapegue' na
huataxanaqg. Qaq daamayi mashi ganayiitapegueto mashi gomi' quiguinguilo
dam gadta'a. Qai'auaachiguifii yi Ima' so gadta'a Naaraxachi'.”

Cha'ayi se'eso Naaraxachi', nachi huafia co'ollaxa ca Ima' da huo'oi soua
delogueya't se'eso na'aq. Nachi huo'o so gayayin. Qaq yi'iyi netafia co'ollaxa
se'eso Qom, nachi nalotta nagui yi Palo Marcado. Qag na Qom yimayi le'enaxat
nag'en da Tooro La'aite. iCéu, gomi' quiaxa cam shinaqgtec!

Qaqg yim gadya Piguiii (Sandoval) qomi' 'eetegalo caillayi, 'eeta':
“'Aja', gomi' soqolgo', shapeegueto' gom ishit da setaxayaqgpegue'
cam gadta'a Moreno".

Qalaxayi yoqta 'eesa caillayi da huo'o co'ollaxa so gaique'emaqchit Qom
le'ec. Qaqg yimayi maiche gadpa'axaua le'enaxat da Tolaaba. Qaq yimayi natag'en
yataqta sa la'axaic, galco'ol yi taxaic co'ollaxa. Llogo'oyi ishit da gaique'emaqchit
cha'ayi mashi taxaic. Cha'ayi mashi no'on co'ollaxa so lataxa amap, llogo'oyi
galota na Qom na mashi taxaicpi. iCéu, gomi' quiaxa cam shinagtec!.

Qaq se'eso no'onatac lataxa, nachi huafa co'ollaxa so Ima' so Iya qadta'a
le'enaxat Chiyoolli'. Qag nachi huaqgteguet co'ollaxa da nvita yimayi so Moreno,
som qai'axattac da mashi detaqtague' cam dios, qalaq icaatac na maichi lauo'.

Qaqg ne'ena Qom naq chita'ague da 'enauac da fovidaxauec,
sachigoxosoqtau'a yim gad'onataxanga' na caafa cha'ayi mashi gaica ca
yauotaique nam Qom caillayi. Qataq naq chita'ague da gaitagqtague' so nta'a
gobernador yi Resistencia, gatag mashi ime, da gayashilaxanque naua nma'te
'ale'u. Cha'ayi nam Qom mashi huotaique da do'onataxan, yi'ot na languishec
cha'ayi huo'o na nma'pi 'alhua. Qaq yiua lya't gadta'al Ta'afinoqii, Huaqui'i,
Sariiche, nataqg'en yiimayi, netrafa yimayi. Llogo'oyi yataqta Ita'adaic de'eda
gadhuogoxo souaxat de'eda la'axa mayi huana yi Ima' namayipi. Cha'ayi namayipi
yataqta layipi som gadta'alpi co'ollag fiaq gailoctapeguelec ne'ena 'alhua.

Qaqg mashi avit caillayi, nachi sovidaxau'a ne'ena Qom. Qaqg mashi 'enauac
da lapoota'a't. Qatag som loquiaxac co'ollaxa mashi ime. Qataq so Moreno mashi
sogote da yi'iguelaq, taigue da 'Ele' Ipata'c (Espinillo). Qaqg ndoteec da

gai'axattac da 'eetec da Ique'emaxa som Tolaaba. Qalaxayi igalco'ou ca aloic!
Huafa, nachi goYyiitega na Qom, qoyiita':
“Ana'ana pedaxanaxa qanyomiigui gome. Qalaxayi maxatchoxo'
gome, ten qom yapagueec ca qoviyaigui.”

Qaq fiag huo'o na Lcaxaic fa gayalecta'aguet. Qataqg huo'oi soua yalectrauo
Saxasoxonaq gataq so '0'yo'. Qaq vyi 'iyiua yale't Aa ivi'n ana baala naua lhua'q,
nachi 'eetrac:

“'Anchi'no’', ja', so ga'a ita'a Moreno, ana'ana 'ado'o baala na na'aq.

'Am ita'a Moreno.”

Nachi do'onaxaata'pe yiua yale't se'eso na'aq. Ime, gatag detaga yim iya
Sandoval 'enapec:
“Aja', yatagto' cam aloic, gqalgo'ol, yi mashi souaqaigui dam la'axa.
Qaqg no'ono' da yome na na'aq da fialaataxai' som gadta'a.”

Nachi jec na Qom da gaicaalec somayi. Qalaxayi cai qaivita yi Espinillo,
nachi somayi mashi sogote da jec, Vi'iguelag so Moreno gataq so huataxanaq
mayi nnaictague'. Qaq nda'a't yim Iya mayi qayalauat le'enaxat da Selson mayi
Aaq huetaiyi cha'ayi 'oocholga co'ollaxa soomayi da qayaleeguet so Moreno.

Huac da delogueya't na Qom

Huafa caillayi, gataq huac da maichi nalaada't na Qom, cha'ayi na Espinillo
le'ec huaxaiguet so Moreno cha'ayi nachina na nateu'a co'ollaxa. Qaq llogo'oyi
co'ollaq ivita ne'ena Qom, nachi nachajii da somayi ya'axat da gayalauat som nale
mayi le'enaxat da Selson. Qalaxayi so Moreno nhuogaxa co'ollaxa ne'ena Qom
maichi illapeguem da ipaca'a da Vi'ot de'eda nalajda't na Qom.

Qataqg qomi' caillayi mashe sechiyaqglec somayi cai sevidaxaua yim
Espinillo gag nda'a't na Qom mayi lapoota'a't —coff - nalotta't. Qag somayi
mashi sogote da yoxogue, mashi taitague da le'ego aso tala da taigue ca Ima'.
Qaq nda'a't aso lalo mola mayi huacac, nachi no'onafni gataq so Selson maichi
ilayifi co'ollaxa na Qom. Huana nachi ime, de'eda ganayiuaigui.

Qayayiilec na Qompi Ima' yi Lachiugue

Qaq cai mashi gqayoqtegue de'eda gatag mashi sonaqtafa na gadma'. Nachi
huo'o so avit gag nvideuga yi sonagtafia so maichi gadhuodeua huataxanaq le'ec
da gomi' da'agtaxanema. Qaq somayi caabo le'ec, nachi 'eeta':

“Qomele novi' ca huataxanag qom mashe yapec. Qaq da ishit da
setaxayagpegue' gaq sa ishit gome da gayayiilec ne'ena Qom mayi Ima' na

Lachiugue”.

Ime, nachi queuo. Qaqg yoqta 'eesa de'eda Vi'axat cha'ayi cai mashi
noVyi'n naua 'olegaxa, nachi gqal-lag da nviyi' se'eso huataxanaq. Qaqg nataqg'en
yim gadya Sandoval mayi huo'oi som Itaxayaxa'u, nvideu'a yi sonaqgtana.
Nachi da'aqtaxaatac, 'eeta':

“Yaga¥a't, mashi sogote da qomi' novidoiguilo na huataxanaq -
igalgo'éu cam shinaqgtec! - qalaq qoniishiguem, ganayamaxachii gome,

ten gananagalo qomi' da gomi' gayalaua't.”

Sochi copata'ague de'eda la'aqtaxanaxac, nachi chi'iguet ana 'ogoxonaqte:
igauom!, igauom!, igauom!. Nachi na Qom co'ollaxa gaica ca iuata'a ca ya,
cha'ayi ii 'oonolec namayi mashi Viltaxan na llalagpi. Qataq huo'o caillayi so
noyicolec maichi lo'onatac som Sandoval mayi yaataigui so Iqolac. Qaq nachiso
so huo'o na qoyoxotoigui na 'alpi gatag na nogotolec nachi hueta'a gangoyin.
Se'eso noyicolec qo'oipag gadamta ana lauoqgte, llogo'oyi sa ishit da inoxoneuo ana
'ogoxonagtala. Qaq nachiso so nca'alaxateec na 'alpi gataq na fagpiolec caillayi.
Qaqg cai mashi ganvideu'a na Qom, nachi yatagta gan'axannec da gayayiilec ana
'ogoxonaqte. Qalaxayi gaica da huo'o ca ileu, nda'a't na que'emaxaic qalaxayi saq
'amagqtaq, cha'ayi 'enauac na Qom sochi deuaqga, huetoto'oto naua go'oipaq lamol,
cha'ayi ne'ena Qom Yyatagta mashi naya'ac da nloquiaxac. Llogo'oyi gaica ca fi'iya,
sa fi'iya da ileu.

Qaqg cai mashi cada'ac da ntogueni da gayayViitalec, nachi dishiguem nam
dauanaxaatacpi, nachi gan'atachigui se'eso huataxanaq, nachi ganayine', galaxayi
cai noma'aguet ana lo'ogoxonaqte na Qom, nachi qoshitauec. Cha'ayi
gayauattooteguet na Qom da nataq'en huo'o ana lo'ogoxonagte. Nachi somayipi sa
nayaloxon da jec.

Qaqg mashi na'aq laifii, nachi novita yi ima' yim Iya gadta'a Palqon.
Ni'igottauo cha'ayi que'emaxaic, nachi sepa'axanoigui so ima'. Nachi
Aagapaxanaqtaini, gaq ayim mashi imeuo aso yo'ogoxonagqtala, qalaxayi
Aauanaqtalec na Qom, gayoqtegue gataqg nviduo so le'enaxat da Quiyaxai. Nachi
gomi' 'eetegalo, 'eeta':

“"Nogolec, gataq 'am gadta'a, igayalliitac, sataxauec! Llaxatemallaxa,

Aaq huo'o da gardaga' da setaqgpec.”

Qaq somayi yachitac aso lo'ogoxonaqte shijdauo ala gataq revolver 45. Naq
huo'oi naua ala. Nachi shiitega, shiita':

“Naq 'acot ana 'ad'ogoxonaqgte, nachi ayim yanem. Qaq chochi
copata'ague da setaxasoqtega't, nachi sochi selagaugalo soua huataxanaq
lashi' iualtrac na Ima' na Qom, nachi sayin so 'oonolec. Nachi huaii galaxayi
so lya yacoosop somayi, nachi datauec. Qaq nachisoua soua pa'atreec
caillayi.”

Huafa, nachi na Qom nnoxoneec, chigagaigui na aviaq, nachi galayootega't
na caipi cha'ayi mashi huo'o na huetalec na logoxot na Qom co'ollag huo'o na
huotaique da datauec.

Qaq 'eda da 'eetec da nalaataguec caillayi na gadhuo' mayi Ima' nagui na
Miraflores yataqgta saq Valcolec. Seunnate naxa de'eda chigogta'ague na maichi
gadhuo' da nloquiaxac souaxat ne'ena 'alhua da yataqta qaillitac. Cha'ayi maichi
nma'.

Qayi'iguelaxalec da qayayiilec na Qom Ima' yi Miraflores
Qaq ivi' dos caillayi da gayashiidaxaalec da gayayiilec na Qom mayi Ima'

ne'ena Miraflores. Qaq se'eso pa'ateec, nachi 'eetec: sa ishit da gaicoyiguen na
Qom souaxat da ganmaqgtapeguelec ana huaaca da qoyiitega yalauattac. Qaq

'eesa de'eda galaxayi dogshi na imalec da dechatapega ana huaaca souaxat da
imeetac gataq chictac, nachi sochi nmaxalec na Qom.

Qaqg na Qom 'eesa caillayi da huo'o ana decachiya, galaxayi nachina na
yaga'a ca chigaga'ague souaxat da hueta'a ne'ena souaxat da ngadenaxac da
huo'o na sa no'oita na lauo' le'ec. Qaq nachi gayi'enaxatchigui so hua'auchiguifii
da gayaViilec so yapec so na'aq, igauom!, iqauom!, iqauom!, igauom! Yataqta
yi'ogteguet naxa da dataigue ganqoyin ana baala. Yacholaxan ana 'alhua da
I-lamaxa ana 'ogoxonaqtala na le'edaxa qalaq 'eeta'am na nodec le'edaxa. Nachi
ganquictau'a yim netana na Qom. Qalaxayi nam Qom nataq'en mashi
nlagaxatchiguifi, nachi natag'en yayiita'aguet na huataxanaq, nachi chochi
galagoqta da queta'aguet nam huataxanaq cha'ayi natag'en huo'o ana
lo'ogoxonaqgte, chochi ivitta'a se'eso na'aq laifii nachi goyaxaani na Qom da
gayayiitac. Qalaxayi nachiso se'eso maichi Ita'a na Qom mayi yalectauo se'eso
na'aq, somayi huaxaiguet na huataxanaq souaxat se'eso nale Selson mayi
gayalauat co'ollaxa. Qaq llogo'oyi huo'o de'eda dalaxaic huac da ganalaataguec
caillayi.

Qalaxayi huo'o na huataxanaq gqadhuodeuapi na yalectauo natag'en yim
sargento le'enaxat da Abana, qoi so oficial Niski cha'ayi yataqta galota somayipi
caillayi. Qaq mashi dashiguifii aso nala', nachi mashi ndota't na yataqta 'afiaxaicpi
na Qom, namayi mashi ngatta't. Nachi huafa, qataq gaicaalec somayipi, galaxayi
mashi qaichiyalec da datauec.

Qaqg yim gadta'a Palqon tachigui co'ollaxa na layi so facon, huac da
gaVyalauat. Qaq yim Iya,Chiyoolli', natag'en gaique'emagqchit. Nachi chochi 'eettac
se'eso na'aq 'eso' yi yale galag que'emaq se'eso na'aqg. Llogo'oyi sa ishit da
deloqui. Qag nam huetaigui so noyic mayi yatagta yayamaqchiguini gataq gaica ca
que'emagq, 'enauac da no'oita. Qamaq nachina na yoqta imapeguelec ana ala ana
'ogoxonaqgte. Qalaxayi so noyic yataqta gadamta ana lauoqgte qo'oipaq, nachi
deca'alagtaxan se'eso na'aq. Qaq cai mashi gatag gayashiiyigui ana nashiide,
gachi mashi huo'o natag'en na que'emaq na huataxanaq qataq na dogshi mayi sa
ishit da huataxanaq.

Qaq cai mashi Joxogue so huataxanaq nachi nvitta yi iya Yaxasoxoic nachi
ayim 'eetega 'eeta':
“Pichoqgo'olec, 'ena na 'adaquip gataq na 'oqolec nauoc gagueta
lapatolec.”

Nachi sa'agtaxaatapeguem da ayim nachi soota'a yi ima' da yauanaxanga' gataq

Aayiitague' na huataxanaqg galaxayi sa ishit da seque'emaq. Huafa, nachi qgaltaq

selaga'ata so huataxanaq, hueto'ot so loigue, qaipeetapegueta na que'emaxaic.

Nachi gataq sainaxaxanaqtapigui somayipi, nachi 'enauac da nlagaxattac. Qalaxayi

mashi nvideuo yi qadta'a Bachooyi gataqg so gadta'a Iya Palqon chigogtra'ague

ca Ima' da gomi' nayalo da qomi' itaua'n se'eso na'aq. Nachi soomayi 'ena'pe:

“Naaxa, naq cada'ac da ganmachiiuec gome. Nacta gataq secanaxalco'

se'eso huataxanaq yataqto' huo'o ca chic na teguesan na na'aq galaxaso'ou
yi ime, da ganalaataxac ne'ena na'aq chaxanaq qomi' ivi'n naua lhua'q.”

Nachi 'eetac so iya Sandoval: “Qaica ca gomi' loxonga”.

Nachi so Yyagaya Loyin (Lorenzo Soria) 'enapega na Qom:
“Qanayamaxachii gome, soqolaxato' yi gadayi dogshi, fAalaxaataxai'.”

Qalaxayi cai sevidaxata, nachi mashi 'enauac da datauec somayipi, ca'aisalo
naua Ima'te, nachi qaicaalec caillayi. Qalaxayi mashi gayoqteueegue, nachi sa ishit
da gaivi'. Qag na Qom caillayi ivida'a yi Dashigui (Santa Victoria). Huafia, nachi
'enauac da fi'iguelaqg, ganvita aso nmenaxanaxaqui so Baldoza. Nachi yataqgta
gaiuaxangui 'enauac na le'ec ivida'a aso huaaca layi' gayavigat na qo'oipaq,
nda'a't na nallic mayi 'enauac da nalogui na Qom. Huafa, nachi ime se'eso
alaataxac.

Qalaxayi nachiso se'eso pe, gataqg huo'o da gad'axayaxac, cha'ayi nam
setaxayaqgtague'pi mayi yauo'o de'eda gad'axayaxac da qoyinac:
“Qomente' gaq huo'o ca ntaxayaxac.”

Qaq ipacchigui da se'eso Iya na'aq, nachi naq nte'etom, nachi
seyaxanaxague na Qom da secoyiguenaq, shinaqgta':

“Qami' gadgaya't, ne'ena na'aqg huo'o ca gomi' nvitalo na nta'alpi da
huotaique da qomi' detaxayapegueto souaxato' de'eda souaqgaigui so Iya
shapeegueto' gom ishit da gayayamaxaafi de'eda aloic, yaqto' da gomi'
hua'auleguete na yale. Qaq maichi huo'o nataqg'en ca yayaten, yaqto' huo'o
cam chic na lapat na teguesan gataq na shiguiyac.”

Huafa, nachi gatag nayamaxat na gadayipi, gayacona na no'ogoxonaxatpi.
Qaqg mashi avitata se'eso Iya na'aq, nachi noviyi' se'eso huataxanaq, cada'ac da
galota - coff - lalo ana molapi. Nachi gomi' fioqo'onaqgta'aguet somayipi mashi
Rayinaqta'aguet galchaq sevidaxauga ada qo'oipaq late'edai. Huana, nachi
shi'axaguet da seuataga'aguet somayipi. Qalaxayi nam Qom mayi qadayipi nachi
gomi' nhuaatalguete, 'enauac napogoxottafi ana lo'ogoxonaqtepi, qalaxayi
gangafnoxotta'a som huataxanaq. Hua', noviyi' somayipi, nachi gomi' iquiita'ape,
galaxayi napogoxoqtani naua lo'ogoxonaqtel. Qatag na Qom mayi qgomi'
nauaatalguete yataqta nayiichiguifi se'eso huataxanaqg. Aja' sevidaxa't, nachi
gomi' nquiitagueto so cabo Montenegro qataq so Cabito Leiva nataqg'en
yalectaigui somayipi. Qaq 'enapec so Montenegro:

“Buen dia, don Soria, itaxaasai' da mashi 'am chic na teguesan
shicait!”

Nachi somayi Yauaachigui da huotaique da sepataxafi afi yaxaata so
Ihuaxanaxanaxat aso yi'ogoxonaqgte. Nachi ya'alaq, 'eeta':
“i'A'i, sochi ya'agtac damayi, sochi ya'aqgtac!”

Qag ayim nataqg'en shiita":
“Aja', na na'aqg mayi 'am chic na teguesan gataq na shiguiyacpi
ganallic na 'adapat.”

Hua', nachi ayim sela'a aso nede netagui aso Icoue aso qo'oipag mayi
souaqto'ot. Nachi detaga so yagaya Cabito, 'eeta':

“Pichogo'olec, ne'ena huataxanagpi, namayipi anac da 'am
gaitaxaYyapegue' cha'ayi se'eso huataxanagpi mayi yayiitapeguelec shicailla da
gofiita, somayi sa gayayaten cam chigaga'ague gataq cam lamaxashic
somayipi nam nta'alpi.”

Huafa, nachi detaga som negue'to'so oficial, 'eeta':
“'Eda dam gadta'a mayi anac da gqami' detaxayapegueto, galaxayi

huo'o gome ca gauchiya'ague ana gad'ogoxonaqchii.”

Huafia, nachi shinapec:
“Qomi' cuaatrolga, gami' mayi huo'o gome ca gauachiya'ague na
gad'ogoxonaxachii cha'ayi gami' qalote'.”

Qalaxayi somayipi maichi yauaateguet na Qompi mayi gomi' nauaatalguete.
Mashi sogote da napogoxoqtani ana lo'ogoxonaqtepi. Nachi somayi nmoofii.
Cha'ayi yatagta n'atachigui 'enauac na ganallippi se'eso huataxanaqg. Cha'ayi da
huo'o ca chochi gomi' 'ena'aque, nachi natag'en huo'o ca qoyina'ac. Qalaxayi gaica
ca camachaqca se'eso na'aq.

Hua, nachi detaga son ganatatalec [jefe de policia] mayi chigaga'ague da
Salta. Somayi tedaic na Ichi, 'eeta':
“Aja' Soria, qaica cam da se'eso /a huelga. Ajim chochi sauotaique da
sayaten cam yoqgta chigoqgteuga se'eso huataxanaq gataq chaqg negue't cam
lamaxashic.”

Hua, nachi shinapega somayi, shiita':

“iMeca, ca cashiique Moreno da huo'o! Qaq no'on da ayim
'auachaxana gaqaiyi qauauafiichigui da salauat cha'ayi maichi ita'a. Sa ishit
gome da qai'oxochiitapiguifi yaqto' setaxayapegue'.”

Qaq 'enapec so Montenegro:
“i'A'i, gaica, camayi mashi sogote da yoxogue! 'Aque', sa sauatton ca
Moreno da huo'octaxa gaq 'am sachaxana.”

Hua', gataq detaga som gayatatalec nta'a, 'eeta':

“Hua, 'am Soria, nagui na 'adhuo', cha'ayi namayi yataqgta qalota.
Qaq ne'ena Lachiugue, namayi gaupaquiitelec gome da gqadmayi, cha'ayi
ni'ini gobernador da Resistencia mashi yayaten de'eda qoviyaigui. Qaq
Aimayi naq chita'ago' da qautaqaitague'. Qag som gadta'ai Moreno mayi
nachiso som Vyayiilguete gami', somayi mashi sogote da sayajnaq.”

Ime, de'eda gadtaxayaxac. Nachi so gadya Cabito Leiva gatag ayim qomi'
gan'onataxatrafii da saxague da Saenz PefAa, da yaqto' gayayamaxaafi de'eda
aloic, cha'ayi mashi qoyinapec yi ime damayi.

So Teploxochi mashi hueta'a yi La Florida

Qaq so ita'a Teploxochi mashi ivita co'ollaxa yi La Florida, cha'ayi nachiso
so ilotague' na maichi gadalamaxat gadhuo'pi. Cha'ayi 'enauac so gadta'alpi
yoxooii na 'alpi gataq na naqgpiolec, cha'ayi sa yayaten ca llic de'eda ganayiuaigui.
Nda'a't na yipi mayi yayaten, llogo'oyi cai yasateguet da delogui' na dogshi, nachi
gandoxottec nam yatagta mashi na'aya'ac da nalaataxac da dataya'aguet ne'ena
dogshipi gatag nam huataxanaq mayi chochi gai'ogoxootega da yaqto' icofiidai'
cam huo'o ca lasouaxashit.

Nachi sauo'o caillayi so samaxague da Vi'agtac da sochi icoyiguen so ita'a da
gomi' gaica ca machaqcom. Qataq cai mashi souaqta'a yi Saenz PeAa, nachi
natag'en soqopitaxanagapec da gataqg seyaxanaxau'a da nachi 'eetai' da
sonaqtafia ne'ena Lachiugue. Llogo'oyi nagui naq 'eetalec da sonaqgtalec namayi

cha'ayi Aaq sottaq caillayi som gobernador mayi setaxasoqgtague' caillayi.

Huafa, caillayi nachi gomi' gqoyanaguilo da qomi' cashiique da selo'ogue na
gadhuo'. Ayim gataq so Sandoval qaq so Yaqaya Cabito Leiva goyanagui da
gadtaxayaxanaxanec gataqg goyanagui da huataxanaq le'ec. Huafa, nachi ime
se'eso qancanaguec se'esoua vi'iyi.

Qataq huo'o so loquiaxac yi Las Palmas

Qataq huo' caillayi so loquiaxac yi Las Palmas. Qaq fnaq huo'o yi ita'a qataq
yi Shinoqoyi, Pedaxauaic. Qaq yiimayi faq netrafa yi Resistencia netra'asop
aso no'onataxaqui na fideo. Netrana yim naloteuga yi /a estacion aso tren. Qaq
natag'en nachi gadanataga' naxa da souaqta'a yi Resistencia da huo'o da
shinagtapeguec. Yogo'oyi qomi' da'aqgtaxanema naxa da huo' da shinaqgtapeguec.
Nachi yi'axattac naxa da qomi' hua'agtapeugalo da na huataxanaq qomi'
icogaxaata'pe gataq da chigogta'ague na icogaxaata'pe qomi' souaxat yi gadma'
Lachiugue. Qaqg saxanaxa da souaqaigui de'eda sa'axattac, cha'ayi damyi
dalaxaic, yaga'aguet.

Qaq nachi 'eetec da huo'o so na'aq, nachi gomi' iyaxaneguelo so qadta'a
Taigoyi' souaxat caillayi yi Las Palmas. Qoyinac yi ganayigueu'a, deuotaxanec
na Paraguaipi souaxat da nquigaxattapiguishiguem afi lashiue da lo'onataxanaxac.
Qaqg naqg huo'oi soua yale't Dashi'chi, Qoyaxaqui. Qataq ivi' shincuenta caillayi
na Qom mayi sa depe'enaxan ha gayauec, gayauo'o na lo'ogoxonaxat,
gandoxotteec na yatagta maiiic lo'opi gataq yayaten da llaxayic. Nachi gayauec da
gango'oneua'a yi Las Palmas.

Qaqg mashi pe caillayi, nachi ivideuo nam gadayipi mayi soqolaqtaigui. Nachi
so Iya na'aq, nachi gai'otaxaatafi da ganqoneu'a da gai'odauec se'eso Paraguaipi.
Qanayiitague', sochi ivitta'a da datauec, nachi gayayiitalec, Itai.

Qaqg yim gadta'a Taigoyi' huac da que'emaq qalaxayi ndoteec aca nado'o
mayi tagui co'ollaxa aso 'ogoxonaqtala gaq yim Moreno galaq yi'iguenoigui ana
rollisopi, nachi sa ishit da tagui ana baala. Nachi se'eso na'aq yataqta gaica na so
Paraguaipi.

Soomayi caillayi Taigoyi', Dashi'chi, Qoyaxaqui, Nacha'ayi, Yoxodaic,
Tenaxanaxaic. Yiimayi da dainaxa'n naxa qalaq yataqta saq hueda'a yi huetra'a,
nachi dashishi'. Qaq cai nafiaxaafii ca pe. Nachi na Qom cada'ac da ncotayapega't
souaxat da qaica ca nallic. Yogouat na Qompi. Nachi yataqta sa qaichidapec som
cashiique Moreno da yaqto' huo'o cam yanata. Qaq huo'o caillayi so yanata,
galaxayi saq 'amaqtac. Ime, nachi tachiguifia caillayi de'eda ncanaxac na Qom da
deloctague' na huataxanaq. Qaqg huo'o na yaga'aguet ganayiuaigui caillayi,
galaxayi saq 'ena'am se'eso hua'auchiguifi da 'enauac da ganayiuaigui.

Aja', 'ena, 'enauac na ya'agtaxanaxacpi. Huo'o na galota ichiyauga qgalaxayi
Aaq shicto'ot da sa'agtaxaatac, maichi qom ivita da semeuo, da shiita'am so
ita'alpi.



33

Nedec 3 a

Da hua'auteec la'aqtaxanaxac so Nachicyi (Juan Zorrilla)
(11 de noviembre 1.977)

So Ita'a I'enaxat Dashiloqyi (Juan Escalante Zorrilla),
nam layipi co'ollaxa so Meguesoxochi.

-- Nam lauo' yi cashiique Moreno le'enaxat da No'olgaxanaq. Chilcato' na
la nacion na huaqgta'a't Shadooua, Shimpi, 'El-la, Moqoit, Piilaxa, Lcaxaic,
Yaucaihigaxa, Sotegaic, Nimqga, Mashicoi.

Qataq da 'eetec namayipi da ishit da huaqta'a't nhuodeuapi. Damayi mashi
gayoqtegue, galaxayi so ita'a mayi yi'axattac naxa da llic se'eso lauo' Qompi, mayi
maichi Ima' ne'ena 'alhua mayi sonaqgtalec nagui. Qaq somayi nataqg'en
[li'oxonnatac na lauo' No'olgaxanaq, nam Yyataqta hueta'a ne'ena 'alhua
co'olloxochiyi. Qaqg ne'ena Qom co'ollaxa yataqta nchoxonna't. 'Eesa co'ollaxa da
huo'o so na'aq da maichi deloctega't, qalaxayi naxa da ime.

Qataq nachi eetai' da nhuodeuapi, galaxayi sa ishit da huo'otaq sa
nadena'a't da huo'otaq huo'o cam ganayiuaigui. Qataq se'eso ita'a huo'o yi na'aq
gataq ishit da iyaxanegue ne'ena lauo' da nauana't nag'en nachi maichi
napaxagueetague' ne'ena lgayanicpi.

Qataq se'eso ita'a huo'o so la'aalec Igaya netaigui ne'ena La'afnaxashic
le'enaxat Coshoole'. Qaq 'eesa da huo'oi soua fitesoqo' yi La'afiaxashi lashi'.

Yoqo'oyi cai lapona't na Qompi. Qalag nachiso som ita'a so deyaxan,
iyaxanegue ne'ena lauo' da yaqto' nauana't nag'en. Cha'ayi somayi nachiso so
deca'alagtaxan maxaqta. Qaica somayi qaq sogotectaxa da gaica ca Ima'yaxac na
Qom. Qalaxayi huo'o se'eso ita'a nca'alaxateec na lauo' co'ollaxa Viltaxaatac
co'ollag nvi' da ncanaguec na Qom. Huafa, nachi gancaatague' na huataxanag.

Qaqg somayi natag'en nachiso so llagtac so gai'oxodeetac naxa le'enaxat da
Taigoyi' (Mayordomo). Somayi nachi lapaxaguentac so ita'a yogo'oyi huo'o nam
yaVyatenolec, cha'ayi nachiso so ita'a yachigoxoto'ot. Cha'ayi so ita'a huo'o da
napinshec pio'oxonaq. Somayi yataqta ilapiguiii camachica nviyi'. Qalaq 'eda ishit
da gai'agtaxanem, ganachi ishit da yayaten.

Qaqg Yoqgo'oyi se'eso noyic sochi qaiqoshaxaata cha'ayi nachiso som
nca'alaxattapegueec na lauo' No'olgaxanaq maxacta gaica somayi ctaxa, nachi
sogote ctaxa da imeuo ne'ena Qom.

Qaqg yoqgo'oyi huo'o so na'aq, sevidauga yi La Pampa, nachi sa'axayaqchit
na Qompi, shiita':
“Maxacta qaica ca layaanataxanaxac soua ita'alolga. Qaq ne'ena
'alhua jegatai' da qoviita'a, cha'ayi ne'ena 'alhua da chigogchiguina sa
gauauattoii, jegatai' da lapiaga' soua gadapiyilli'. Soua gadapiyilli' gayoqgtalo
naua lapiaga'te, cha'ayi gayoqgta yi Ima' na Dapicoshec, Dapiguem, na
La'anaxashec yi laponga' le'enaxat Lajamgqa’', Locaic No'onaxa (Campo

Largo, Saenz PeAa). Qalga'a nam Qom co'olloxochiyi nvittega't. Huo'o vyi
vi'i gataq 'enauac da nalota't se'eso nquedoxonecpi, cha'ayi 'enauac maichi
nhuo' 'oonolec cam gayachigoqchigui lamo da achaalataxac.”

Qaq so Vapiyilpi co'ollaxa maichi Ima', lanataga' na Ltaii Lai' (Zapallar).
Cha'ayi cam gadapi' co'olloxochiyi danaxateguingui som tala lalatec, som huafia
naxa da gai'ot na nanguishec da ivita yi lalogo' da qoyaafii nam nanguishec. Qaq
nam dalaxaic pobladorpi co'ollaxa Yyanagui da le'enaxat Zapallar. Qaq da maichi
I'onataxanaxat so Qompi hua'au yi'iyi Ima' le'enaxat nag'en da Ltahi Lai'. Cha'ayi
maichi lanaxanga' yimayi, gataq nale'ena da netalec yimayi, nachi yaatapiguiii
ne'ena languishicpi: 'auxa, hualoq, Itafi, huataata, 'enauac nam nallicpi.

Qaq yim Resistencia mayi nam Qom le'enaxat nag'en da Yaicangui, naq
saxanaxa lamai' caillayi na dogshipi, nda'a't caillayi yi Corrientes. Qaq ne'ena
Yaicangui yatagta Ima', lanataga' na Shimpi, 'El-la, Shadéoua.

Qag ne'ena mpa'aitague na shi'u, gqalaxayi Ipa'axac na gadhuo' No'olgaxanagq.
Namayi nale'ena Ima' so yapiyilpi, yatagta Ima' natag'en na Pioq L'asat, Taxalas,
Ponaguis, Quiyoc Lvique, Shaxadaic, Pantaic, Qashi Lola. Qaq 'ena na
yataqgta lanataga' som gadapiyilpi. Qaq yim ita'a yataqta ganvittague' gatag huo'o
nam innaictague' yimayi nam lalamaxat lauo', 'eeta'am da huo'o naq 'enec
'aflaxaic. Qalaxayi nachida da shiyaxaua sa nqgalaat, yogo'oyi nam gadhuo' nagui
natag'en gomi' I'amqga'te souaxat somayi ita'a. Qaq somayi caillayi ayim
yashiltalec gamaq saxanaxa da ayim yi qalaxayi souaxai' ayim yauatton da
yataqgta salaqg.

Qag som Taigoyi' somayi maichi lasoshic so ita'a gataq llagtac. Cha'ayi
somayi saploq, qayalauat co'ollaxa soua Ita'al. Nachi somayi 'ico' da maichi llalec.
Qaq co'ollag mashi Vi, nachi yamaxaguet aso llale, cha'ayi yataqgta
choxonnataxanaxaic som ita'a. Qaq co'ollag mashi yi se'eso ita'a, nachi yanagui da
yauo'o lataxala' som Taigoyi', nachi, 'eetego':

“Chaxanchaqg 'am sataxalco' gome, cha'ayi ayim mashi 'eeso'ya' mashi
gami' huo'oi. Qataq gami' satagoto qome, yaqto' jec de'eda Ica'alaxa nam
dalaxaic nogotolec.”

Qaqg ne'ena dogshi gaica, sa ishit da ganhuoiguet se'esoua ya'axaqolga,
cha'ayi namayi faq gayoqtapeque. Qag gomi' caillayi yatagta sayaanataxanaq gaq
ganvidaxat nam chochagna nallic: 'ayiifia, shinagpega alo, gaq sa ishit da
sachiguenaq. Qataq na yierba, shinagtega cai I'atec, cha'ayi sa gayauanapega,
nda'a't naua maichi gango't mayi sauattonaqgte': cotaque, nyaq, mafic,
chigaxanguio, gagueta, cos. Cha'ayi mashi huo'o caillayi na pioqolec, nda'a't ana
'ogoxonaqgte mayi saxanaxaqgaca. Qalaxayi huo'o na pon, taquiaxai, chicna,
shiteguet. Qag nam dogshi saxanaqca.

Qaq yoqo'oyi huana yi'iyi quedoom qoyinac le'enaxat: Moqoit Lqaigo
Lalaatec. Nachi huafa yimayi, nachi noviyi' sottaxa dogshi le'ec - i ttoc ! - ntap
so quetagui. Qaq cai ilo'ot na Naloxouapi, nsoxotpi. Nachi 'enauac datauec,
gafi'iya somayi, cha'ayi sa gayauatton. Qachi so dogshi le'ec chochi
queuotapeguelec co'ollaxa ne'ena 'alhua da imeteetac. Qaq somayi sa ishit da
gananomguet de'eda yi'ogtac. Qaqg huo'o sotai' yaxaiquiolec dequictau'a da
yalauat, qalaxayi sa gayashinem. Qaq se'eso na'aq naq nalota't so ya'axaiquipiolec
Taraxat (Qolpi le'ec), Yigueloqoiyi, Bachooyi, Qadaxasoxoi (Dapicoshec),
Daiiiyi gataq na Yolopi le'ec. Nam nnaictague' gataq sa ijoteec se'eso ita'a
cha'ayi maichi naloxouapi. Qaq somayipi natag'en hueta'a yi'iyi Moqoit Lgaigo cai

nviyi' se'eso sa'axattac dogshi le'ec mayi fi'iya caillayi na haqgpiolec. Cha'ayi
somayipi nalota't souaxat da huo'o so ntaxayaxac cha'ayi mashi gayoqtegue da sa
nauana't, nachi llogo'oyi gai'ot naxa de'eda ntaxayaxac da yaqto' qaitaxayapigui
cam llic da neltaxac. Qataq souaxat gaiden nam shiyaxauapi mayi gayauectac
cha'ayi mashi gataq nquictauec nam dalaxaic nogotolec gqataq da 'eetec da
gailotaique ca lataxac da qaitaxayapegue' ne'ena nta'alpi gatag da nmenaxac
cha'ayi mashi huo'o na gayanata na menaxauapi mayi natag'en chigogtacot ana
'ogoxonaqtepi gatag ana ala gataq na Isochi.

Da na'aqtaguec so Meguesoxochi

Qaqg se'eso Meguesoxochi gaq so ita'a mayi ya'axattac naxa, cha'ayi
cada'ac da ividalec, cha'ayi somayi sa ishit da yogta mpa'axaua, somayi Ipa'axac
da l'afiaxa. Qalaxayi co'ollaqg invi' da ncogaxanataguec nam Qom mayi netalec
ne'ena 'alhua, nachi huo'o na ca'aisalo naua netahalo, cha'ayi mashi nvi' da qaica
ca gaiden souaxat ne'ena 'alhua mayi ganayictapegueua'a da qayacona, galaxayi
nam Qom mayi qaigalaatac. Qaq somayi goyinac yi yatagta 'afiaxaic, somayi
nachiso so nachaattapeeguet na dogshi huataxanaq, gaq naxa da gailoquixan na
Qom galaqg nachiso som yoqta qayatatalec lapagaxaic cam lalo caayo. Qaq
somayi sochi gaigoshaata co'ollaxa se'eso lauo'. Qag maxacta gaica somayi, gaq
sogotectaxa da ganmatchiguini se'eso Qom, galaxayi huo'o somayi.

Qaqg somayi nachi huafia na nalotta na Tala Ltoguec, cha'ayi nachina na
netana som lauo' co'ollag nviyi' se'eso huataxanaq Ita'a mayi anaga co'ollaxa da
yataqgta nalaate' se'eso lashilpi na gadhuo' Qom mayi ltauapi som Meguesoxochi.
Qaq somayi gataq so layipi lashilpi na Qom yataqgta galota na huafiapi naxa da
gailoctague' na huataxanaq. Huo'o da ganleua'ai' gatag huo'o da ganmatchiguini,
gataqg huo'o naxa da huo'o na chochi goyaxan. Qalaxayi sa ishit da qoyaxaahi da
gancaatague' namayi chochi ivitta'a da noxonec somayi, nachi yatagta qgalota so
I[yateuo somayi da ganayicot. Somayi qoyinac yi yataqta gaica ca yanaxot da
yaconeu'a, yataqgta I'o na dogshi dam chigoqta'ague se'eso gadquedoxonecpi.

Qaqg som hua'au ita'alpi nachiso so yoqta Vi'ottapeeguet som la'auaxanec
dogshi mayi nactaueegue naxa aso auaxai da ivita da nqueuouec, nachi
tatapeegue da gasoxonaxa da nmittaique ana'ana 'ooro.

Qaq écam hua'ago' co'ollaxa ca loigue asa'aso auaxai? Nachi yi'axangueto'
aca nnotaxaqui se'eso dogshi, nachi huenoteeco', nachi qotaita ca loigue aso
auaxai, nachi mashi hayamaxattapigui' da nmateec. Nachi som gadapiyilpi
ique'elaxatteu'a somayipi, nachi deloctague', gayayiitalec ana chicna. Qaqg mashi
huo'oi soua gaVyalaua't, nachi datauec so layipi, nachi no'nafo' cam 'oonolec, nachi
yataqgta poyi na lo'oc gangoyin ana chicna.

Qaigalanapeco' da gayalauat gatag somayi nhuogoxogueto' ana chicna,
nachi quishiguemco' aca piiguific, nachi gai'ot ca nodec gayalonot, nachi huo'mshi
ishit da gayalauat. Cha'ayi yataqta sa gqanashinguet ne'ena dogshi souaxat da sa
gayashin ne'ena 'alhua.

Qaq yoqo'oyi huo'o yi na'aq da sa'aqtaxaatapeguem ne'ena dogshi,
da namayipi chochi deuotaxanec so Ita'alpi ne'ena Ima' na Qom. Somayipi
yaconeu'a soua qadta'al, yi'oxoyaxa'n, 'ico' na shiguiyac naq'en. Qalaxayi
somayipi sochi noman qataq huo'o na qai'oxoyaxan 'eeta'am qanqoyin na
shiguiyac huegaqaic. 'Eda da 'eetec da loxonaxanaxac so qadta'ailpi.

Huaifa, qaq ishit da qauachiihi na Ima' somayipi.

Qaq se'eso hua'au gadapiyilpi chochi ilem co'ollaxa da Iquedoxo, ileetalec
ne'ena 'alhua, gaicactaxa da yapaguec na gayalauat. Chochi ilem da Iquedoxo
cha'ayi yataqgta 'afiaxaicpi se'eso yallippi, yale't Ita'al gatag ana 'alo yataqta late'el,
gaica ca llalcolec gataqg no'oita, gaica ca lapijna, cha'ayi no'on na aloq, lapat na
shiguiyac, qo'oipaqg ala, gataq na Ipa'a'q. Na nogotolecpi qalaq chaxadaiga, mpiyoi'
souaxat ne'ena no'on alog.

Naq queta da na'aqtaguec so Meguesoxochi

Qag som 'auanataxaatapeguec Meguesoxochi, galga'a som ita'a mayi
noma'a co'olloxochi da 'eetec da nanoxonaguec. Qataqg som lauo' huac da 'enauac
da ganmatchiguini, galaxayi somayi 'enac yi sochi noman nafian da gaicofii',
cha'ayi somayi ganmanagqchit gataqg ganyomaxangui ca lataxa gaq co'ollag taxaic,
nachi gangapaxanot, nachi qaicofiida't naua lhua'q imo'. Nachi qayalauat na
ya'axaiquiolec, gayalauat ana hualaxai, gatag na fagpiolec. Nachi se'eso Qom
ganconiyini, ime, nachi gai'odelec cam taigue ganqgoyin sa gayayaten. Aja', 'eda,
de'eda huaigui se'eso lauo' so Meguesoxochi.

Orlando Sanchez: Qaq co'ollag gayaconeu'a so Meguesoxochi, épeta'a
ndoteec na dogshi, galgo' huo'o natag'en na yalectauo na
Qom?

-- 'A'i, huo'o so yalectauo mayi qoyoxonaxanot gataq nachiso so Vileetalec
so Qom da yaqto' nafian, somayi quenaxa 'enapeco':
“Ne'ena yallippi, gom ime da namaxasoxoc, gaq ca gandoi' ca nogoxot
gataqg ca nallic goyanema gami'.” Qataq 'eetego' so Meguesoxochi, 'eeta':
«Qaq 'am cashiiique Meguesoxochi, gaica qome ca 'an'onataxac
gangoyin 'am gandouga ca nogoxot gataq ca nallic qaica ca da da qoneta».”

Nachi somayi yatagta ganamaiquen, nachi ivida'a co'ollaxa da ganyomaxan,
taxaic ganqgoyin. Qaqg co'ollag mashi nnoxoneec, nachi goyoiqueetac da
gayaconeu'a somayi, nataqg'en na layipi, ime, nachi gayasaxalec aso mola.

Qaq 'eda da na'aqtaguec so Meguesoxochi mayi la'agtaxanaxac so ita'a.
Co'ollag ganayicot, nachi quetot ganqoyin na loigue so tala, loigue
gayauegaxaama aso auaxai, nachi gainotaxanaxaangui aso barco, nachi
ganayicot. Huo'o ca gaYaueegue qataq so lauo' se'eso ya'axaiquiolec. Qalaxayi
somayi sa qayayaten ca gayataxangue.

Qaqg nda'a't caillayi so tesogo'olec Lichi mayi nachiso so yi'axattac, 'eeta':
“Cai sevidaqg, nachi gomi' gainoxonaqchitreuo, nachi que'eca

gadquedoxonec sa ishit da selaga'a, camayi sa sauanaxague cam

gayataxangue, chochi sepettaqtega da gayalauat huo'otaq jegatai'.”

Chemole da le'enaxat yi Ima' so Nachicyi

Qaqg ne'ena sootana nagui, namayi novidaxa so /'ano 1907. Qaq yoqgo'oyi
Aanomta'a cai qayalauat so capitan Solari so I'afio 1911-1912. Somayi nachi
yalaua't soua ita'al ya'axaiga, gayalauattaxa yi maichiso somayi da fi'iguena'a na
Qom da huotaique da yalauat. Qalaxayi huo'o caillayi so Escalante mayi Ima' yi
Corrientes, somayi maichi na'aco' co'ollaxa so yape Dashiloqyi som yoqta lamo,
gatag maichi n'amigo so ita'a. Qaq nachiso co'ollaxa so da'aqtaxanem so ita'a,
'eeta":

“Ni capitdn Solari, mashi gami' gayamaxalguete da yaqto' huo'o ca
yalauat da gohiita. ¢Ta'ainco' yi huotaique da gami' yalaua't? Qamaqg gami'
gaica ca gad'onataxanaquii, souaxai' huotaique da gaiuotaxanec na
gadmayii. Qauloyiigueto' gome, gaualauachiyo' qgome nataqg'en.”

Qaqg somayi natag'en chigoqgo'ot so layi so no'ogoxonaxatpi, naiguet nag'en
na Imenec shiguiyac lo'oc na Qom. Cha'ayi yi Corrientes yataqta nmenqga' se'eso
ita'alpi gataq nam chigoqtapeegue da Paraguay. Qataq se'eso vi'i nam Qom
mashi yataqta huo'o na lo'ogoxonaxat, yoqgo'oyi natag'en huo'o da Ica'alaxa
cha'ayi natag'en gafi'itapegueu'a.

Qaqg de'eda nalaataguec so nta'a huetoigui so /'afio 1911. Qaq se'eso
Escalante, nachi Ima' yi Corrientes. Qalaxayi nam Qom hueta'atague co'ollaxa,
nachi ganauane', nachi igopitaxanapec da yami' de'eda la'axayaxac. Huafa
caillayi, nachi nayamaxat na Qom, gaq mashi gayogtegue de'eda na'axayaxac.
Nachi so ita'a iyaxangue som layipi mayi la'afaxauapi, nachi 'eetega, 'eeta':

“Qanayamaxachiitac qgome, cha'ayi sa sayatenaq ca na'aq da qomi'
nvidoiguilo cam huataxanaq mayi gai'axat da gomi' nagueugalo.”

Qaqg se'eso na'aq mashi nta'a som presidente Urquiza. Qaq somayi
natag'en yataqta Iquiyaxat na Qom. Qataq huo'o na huafia da damaxasoxoolec da
gayalauat.

Qalaxayi cai inoxoneuo da nta'a so Hipdlito Yrigoyen. Qaq 'ico' na
nca'aleec na Qom. Qaq nachiso so huaqgteguet da iyaxanot co'ollaxa so cashiiique
Francisco Moreno da yaqto' goyaxaani da nalaataguec na Qom. Qaq maxacte
nachi 'en'am so Urquiza so Yrigoyen. Nachi ha Qom sogotectaxa da imeuo.
Qalaxayi se'eso nta'a ishit co'ollaxa da qaitaxayapegue' huato'chi nca'aleec na
Qom.

Nota: Parece que se refiere al afio 1916.

Cha'ayi som cashiigue Moreno yataqta nauane', nachi iyaxanot co'ollaxa da yaqto'
goyaxaafi da gayalauattac na Qom. Qaq gayasateguet co'olloxa, llogo'oyi
ganamaxauga da na'aqgtac 'enauac ana /la comandancia na el Chaco, da yaqto'
goyaxaatac na Qom na hueta'alo. Qalaxayi da sa'axattac na Qom caillayi mashi
huo'o na lo'ogoxonaxat cha'ayi mashi yauattooteguet da sa gaiden.

So capitan Solari

Qaqg 'enauac ne'ena sa'axattac la'agtaxanaxac so ita'a, cha'ayi nachisouate'
soomayi yataqta sauaachiguilo, sa nomchiguilo cai yalaua't so capitan Solari. Qaq
somayi, nachi pa'ateec ne'ena huataxanaq mayi ganloctague' co'ollaxa souaxat da
huotaique da yalauat na Qom. Qalaxayi nachiso so ita'a mayi deca'alagtaxan
cha'ayi yatagta pi'oxonaq gataqg huo'o aso ltaxayaxaua 'alo Huochaxat. Qaq

nachaso asom yapaxaguenec da 'eetec da loxonaxanaxac, 'eeta':
“Qoneta' gome 'enauac na 'adayipi, 'analoqgchiichiguifi, cha'ayi namayi
gami' nagalo da gami' yalaua't. Qalaxayi qaua'aviyot qgome da gaualauachii.
Qaqg namayi, gom chochi nvideuga yi'iyi no'onaxa qaq ya'axasoxoolec gome
ca quiyoc, qalga'a nachiso gome so maichi Iqui'i nam ganatatalec nta'a.”

Nachi nam Qom caillayi nayamaxat, yacona na lo'ogoxonaq, qalca'aua'alo
nam Yyataqgte' 'afnaxaiga Yyale't gadamchiguilo qataq 'aichagaiga ana 'ogoxonaqte,
nachi gaigata'a som iuaxana't lapeec mayi qoYyictapiguifia da nateuga se'eso nta'a.
Nachi huana, gag nayamaxat somayipi da gai'o't naua fi'iguenaxaqui' nshidel
poosolel, nachi qotanguilo da ganauanaique se'eso nta'a.

Qaq ipacchigui da somayi co'ollag nvideuga som loigue yim Qa'im Lta'a yim
nagui gayamata'ac da Campo Nataishi, nachi cam quiyoc ya'axasoxoteeguet.
Nachi somayi qayayiitalec gataq gai'alaqtalec. Nachi som Qompi co'ollaxa
nayamaxaafi yataqta gan'atachigui se'eso llic so huataxanaq. Nachi yataqta
gai'axaya'a co'ollaxa da mashi huangui na laifi, nachi gai'auaxaafi co'ollaxa da
gaYyaVyin so nca'ataxaatauo, nachi co'ollaq gayayin nachi nqoilec so capitan, nachi
ganpottague' da gayayin, nachi yatagta qaica ca Idaga' ganqoyin, nachi aso
molapi yatagta ngapega't. Qaq huo'o co'ollaxa so qoyit, deca'alligui na 'etaxat,
huomoigui, nachi ivitta'atague da le'ego se'eso Qa'im Lta'a. Qaq cam layipi
'enauac da nmichiguifi. Nachi gayacona aso lo'ogoxonaqtepi qataq ana alapi gqataq
aso alom se'eso nta'a. Peta'a yataqta galota teno'yi cai gaimen. Qalag yanoxot
soua doosole ana winchester qataq doosole soua mauser qataq cuaatrole soua
escopeeta qataq galota aso mpatepi gataq na nogoxot gataq na mpo'pi,
galeenecpi, huaquiaxaicpi gataq galota na nallic, ivida'a na pela'pi. Qaq se'eso
tayot aso plaata le'enaxat da Enrique Escoba, somayi nachi Ima' yi Formosa. Qaq
nda'a't aso lo'ogoxonaqte so capitan mayi sa ishit da gaimen, nachi 'eetai' caillayi
da Yyachitac som Qompi.

Qaqg som ya'axaiquipi mayi dalaataxan nachiso so ita'a, Dashiloqyi,
Lichiqui, Yanoyi, Ramdén, Taigoyi', Qoyaxaqui, 'Onaqui, Natoxochi, Daani.
Qaqg nachida da huo'omshi qai'oxodeetapeeguet naxa so Taigoyi' da qoyiitega
'aflaxaic gamagq jegatai', gamaq 'ena co'ollaxa naua le'enga'te so layipi so ita'a.

Llogo'oyi huo'o so na'aq, so ita'a icochaq ne'ena layipi, souaxato' da
da'agtaxaatac co'ollaxa so Qoyaxaqui, 'eetego' da Yyauana da decheuoiguilo naua
Igaic layil nag'en ana 'ogoxonaqgte ala. Nachi 'enapega, 'eeta':

“Nogolec, 'au'enaxaatai', sa sauangui 'am, cha'ayi shicailla
seloquiagtague' so dogshi. Qalaqg 'auatauec, togo'm huo'o ca sauaachigui da
nalattac. Qaqg nachico' gome ca sa'amaqten. Qau'enaxaiiitai', gaica va
yi'axat ca la'afaxac.”

Qaqg gaicochaq cha'ayi nashepegaxaatac se'eso ya'axaiquipi.

So Matoli

Qaqg so Matoli galaxayi so ita'a sa ishit da yoqta yi'axat ca llic, cha'ayi
somayi Yatagta gayoqta ca pa'ata'ague dapiguem, cha'ayi maichi Ima' som lauo'.
Qalaxayi yi'axat da somayi lasoshic so Meguesoxochi, somayi nachi ntesoqo' so
Meguesoxochi. Qataq nachina nam no'onafi co'ollag ganayicot som lashilpi se'eso
noyic.

Vi'iiguet da ncanaguec na Qom

Huafa caillayi, nachi so ya'axaiquipi maichi igoshaxan na lauo', Yauega vyi
le'enaxat Laataxaqui (Formosa). Qaq huafa yimayi caillayi, nachi huo'o da
la'axayaxac so ita'a Dashiloqyi. Nachi se'eso na'aq yimayi yataxana't na Qom
mayi lauo' le'ecpi nachi da'agtaxaatapeguem, 'eeta':

“QoVinapec yi huo'o cam na'aqtaxaatapiguishiguem camayi, mashi
na'aqtaxaatague' cam nta'a. Qaq camayi mashi qayasateguet da yaqto'
goyaxaafi da gayalauat na Qom ne'ena souaqgta'a. Qaq huo'o da fa'agtac da
yaqgto' huo'oi ca samaxalo camayi da yaqgto' ndoi ca gad'axayaxac. Huafha
gome nachi qomi' yaxaayifii na dogshi da qomi' icaata'pe.”

Huafa, caillayi nachi so ita'a yauaxayaxana't soua Igaya't Francisco gataq
so Taigoyi' (Juan Téma), nachi yapaxagueeta'pe, 'eeta':

“Qami' yagaVya't, gami sama'q qome da ganqgo'ofiya que'eca
shiyaxaua mayi chitega da mashi detagtegue' na nta'alpi da yaqto' ishit da
namaxai' gome ca gad'axayaxac. Qag qom mashi qoquii, nachi sauo'oi caua
ganhuataxaualli' huataxaua nogotolec gataq pioqolec. Ca nogotolec gome
hua'aufii da gami' ivitalo gom huo'o ca la'auaxanec ganmataqga'ai, nachi
gami' mpaxattalguete yaqto' qaica ca ishit da gami' nhuogueu'alo que'eca
gadanataga'ai. Qataq da goquii que'eca Iya na'ag, nachi camayi gami'
ilotagueto gataq ishit da yauo'o ca ya'axayaxac da huo'o ca machaqcéu.
Qag da mashi ganayifiitauo, nachi gami' ivi't ca Iya pioqolec
huaxadenoqolec, galaxayi gau'enaxaniita'yo' qome cha'ayi naamayi nachi
ganhuataxaualli'.”

QaYyapaxagueeta'pe co'ollaxa se'esoua Vyale't. Hua', nachi so Iya na'aq, nachi
je'c soua yale't, tadegue da la'afiaxa, gango'ona so Francisco Moreno da yaqto'
gaitaxayapegue', doosolga caa¥yo i 'oonolec somayi. Qag mashi gaya'aguet so
na'aq, nachi je'c soomayi 'otte' da je'c. Qayachigogchiguina yi netafa na Qom
Laataxaqui (Subteniente Perin), nachi quetro'ot co'ollaxa na loigue so tala.
Nachi gotatta na nalochiguifa yi Qochiifi Lai', nachi nmataqga't co'ollaxa vyi
Conagq Lai' se'eso pe. Qalaxayi se'eso pe sa ishit co'ollaxa da huo'o ca lo'ochaxa
so Taigoyi'. Ni'itapigui' souaxat da hua'aqtapeuga ca dagatapeguelec, - qauff,
gauff, - llogo'oyi gaica lo'ochaxa somayi. Huac naxa da datauec, galaxayi som
Francisco chochi nhugogtega so Iya', 'eeta':

“Taxaasai' da 'an'axayaxaatega caillayi ca pichoqo'olec da 'eetega:

«Huo'o ca gomi' namaxaguelo ganhuataxaua nogotolec».”

Ca nachi nafaxaafi so Taigoyi'. Qaqg so Iya na'aq, nachi qaltaq je'c,
gai'axasoxootelec yi Huoqo' Lai', nachi gotachigui yi Ltafi Lai' gataq tajdelec yi
Chipliaxaisat. Qag mashi avit se'eso na'aq, nachi gatag nmataqga't. Qaqg nachi
huana yimayi da gataq qailo'ot se'eso pioq huaxadenoqolec, nachi soomayi
yatagta machiyifii cha'ayi yayate'n da gaica ca da da lliquiaxa'c.

Qaqg so Iya na'aq gataq 'otte' da je'ec. Qag mashi avit co'ollaxa gaq ivildeu'a
yi La Estancia La Rosa yim netafia Ima' so qotaya'a. Qaq se'eso pioqolec chochi
'oonolec co'ollaxa da gailogui, nachi pal. Nachi Itag tachigui yi nhuel dam la'aqgtac
som Dashiloqyi, cha'ayi yataqta yapaxagueeta'pe co'olloxa soomayi yale't.

Qaq yoqta avit co'ollaxa da gaivideu'a cam netafia Ima' so cashiiqui
Moreno. Qaq somayi hachi ca'atta'agueta soomayi, nachi nashiltagueto, nachi,
'eetaco":

“Nachi gami'yo mayi gami' gqai'axatta'agueta gauachigoqgoya'a ni yalli'i.”

Imo', nachi nso'ooyifii, nachi ya'axattrapeguema so cashiique Moreno dam
chigoqgtra'ague. Qaq imo', nachi som Moreno, 'eetegalo somayi, 'eeta':
“Qaqg gami' nagui qauachiya gqgome da ya'aqtac cam Valli'i, cha'ayi
nagui ayim sataxangueto da ayim huataisop dam hueto'ot camayi. Cha'ayi
camayi maichi yalli'i, gaq yi ishit da hauaatague'.”

Qaqg se'eso Moreno yataqta ganhuaatague' cha'ayi na lauo' nachina na Qom
mayi queuo co'olloxochiyi, gaq haq nogotolec co'ollaxa ganayicot. Qag somayi
caillayi ganauane' cha'ayi gango'ona. Qalag mashi netana yi la estancia La Roza,
gaq nachi huafa yimayi co'ollag huo'o da nachitagueec. Qaq llogo'oyi yimayi
caillayi yatagta nanataga', gaica 'enauac na Vale ca saqg hueta'a yimayi souaxat
somayi.

Hua', ime co'ollaxa da gaitagtague' somayi, nachi soua Vyale't di'iguela'q.
Qalaxayi cai mashi nvilyi' soomayi, nachi qaltaq lyatreuo na huataxanaq, nataqg'en
noviyi'. Qalaxayi mashi qalasoqta'a som la'aqtac ca nta'a, qataq so 'eeta'am
na copagq llalec, so huetalec so qoto', som namaxai' caillayi so Moreno. Qaq
nachiso so lo'o gqanqoVin se'eso nta'a, fa qaiuaxaatalec Itai ana ltogue se'eso
comandante, nachi sochi huesochigui na yale se'eso na'aq, temaqyi da layiloxo,
galaqg sa ishit da gani'iya. Nachi yi'iguelag na Qompi gataq so huataxanaqgpi. Qataq
goViitega se'eso nta'a da sa ishit da fi'iguelaxai' qataq yaxaatac na Qom sa ishit
da sa yalemaxat.

Da nqataxac na yale

Qaqg nachiyicnaxa yi sevitagteega da huo'o fii shiitega na dalaxaicpi
nataxala'pi.

Qayalauat so Moqoit le'ec Dashiguemayi

Qaqg da le'enaxat so Moqoit le'ec mayi deque'emaqtaxan, le'enaxat
Dashiguemayi. Qaq yoqo'oyi yi 'alhua huauga ne'ena chauga 'alhua le'enaxat da
Dashiguemayi. Yimayi nachi huaqta'ai' na Pioq La'asat (Pampa Chica). Qaq
yimayi goyanagui de'eda le'enaxat se'eso Mogqoit le'ec cha'ayi nachi huafa
co'ollag gayalauat, yalauat so yape Nayaxaiyi. Souaxat soua llalga nso'q Ita'al
mayi Vi'odelguete co'ollaxa. So 'oonolec le'enaxat Cesaiqui gaq so Iya
Dashiguetoqui'. Qag nachida da huo'omshi sa gayapalaxata'a, nachi gayalauat,
hueotoigui so vi'i co'ollag somayi hamaqgtega so ladonaxaqui, nachi se'eso yape
yoicnapec da yalauat somayi.

Aja', se'eso Yyape Nayaxaigui co'ollag la'axayaxac da mashi qaltaqg nviyi'
se'eso Moqoit le'ec, nachi huo'o so nte'etom co'ollaxa, nachi no'ottashiguem da
yi'iguenauga so lalo caayo da yaconeu'a, nachi nelec. Nachi fii'iguenaxaneu'a so
Ima' somayi, Vi'igueetac so lalo. Qataq somayi sochi fi'igueetapeguela't.
Qapalegue na I-lag gataq hua'axaua na lagui se'eso caayo yatagta 'ico' na huayo
naqg'en. Qaq ivideu'a ca Ima', nachi huaqgatteec nachatchiguifi. Imo', nachi yacona
aca nqayi gataq lainec, nachi Ita yi'iguen so lalo caayo hua'axau'a, nachi
yataxaneec gataqg fi'iguenaxaneuo nvideuo', nachi nachattec.

Imo', nachi noyiitac. Qaq co'ollag imeuegue da nnoinaxac, nachi
da'agtaxanem so llalec, 'eeta':
“'Am Valec, gomi' ne'ena na'aqg shi'iguenaga'a da salauataq fnim
Mogqoit le'ec mayi yo'odeleguete soua 'agdaya't co'ollaxa. Qaq Yyataqta
'au'afiaxachiguio' yi 'adhuel, daigota 'ayi'i.”

Ime, nachi soomayi je'c, nelguete soua caayo, nachi yachigoxottreuo da
yi'iguenaxa'n. Qaq co'ollag mashi nayiitrau'a cam Qom mayi qotayau'a, nachi
vi'iigueta, nachi yapaxagueetaco' so llalec, 'eeta':

“Qom gomi' sevidaxau'a nim gadayic, nachi ayim ca'atta'aguet gome.

Qag gqom ime da Aashile', gag ayim nso'onaxanaxaani qome, nachi yi'ot aca

lauole gagueta, cha'ayi Aimayi yi maichi gadayic. Qag gom mashi sequi'aq,

nachi sa tateguet gome, gaq 'aulotagui qgome da ya'anec. Shipegaxano'
gom sedaxa'n naua Yallaco, nachi 'anayamaxat da 'auacona aca lataquiaxai
mayi n'attafi. Ten, gom 'am qanauoga, cha'ayi fimayi sa iyoteec, cha'ayi
huo'o da lvitaxa gataq caua lainaga dos ishittanguilo naua nhuootal. Qaq da
mashi hagapaxangue, nachi yataqta falotegue qgome. Qag gom mashi sela'a
da 'adayamaxani, nachi sanem qome da ishit da ngalagoxoshiguem, cha'ayi
yatagta Ita'adaic. Nachi 'am gome 'adayamagtec, 'andote, 'auaxangui na
lgaic huo'otaq 'auda'a aca maichi lataquiaxai. Qaq da mashi iquishiguemai',
nachi maichi soiqueetac da salauat.”

Qaivideu'a so Dashiguemayi

Chaxan 'eesa co'ollag qaivideu'a somayi, nachi ca'atta'aguet so Nayaxaiyi
galaxayi yataqgta na'atchiguini. Imo', da nquiitega't nachi nso'ooyifi, nachi som
Mogqoit le'ec damaxasoxoolec da gqayalauat aso gagueta da yaqto' gayauot na
lapat. Qaq co'ollag mashi dato, nachi soomayi datata't da deque'e'. Qaq
Icopata'ago' da deque'eta'pe, nachi som Nayaxaiyi idaxa'n naua lallaco. Qalaxayi
so nsoqg hua'aufo da iviloxol, nachi ya'alaxalec, nachi so nsoq 'ico' na nlouec.
Qalchag mashi jec da ngapaxanot som Mogqoit le'ec, nachi yataqta nalotegue,’
gaica ca ldaga' naqg'en, yatagta peueegueelo naua Ichel somayi. Qaq co'ollaq ila'a
so llalec da yayamaxac aso taquiaxai, nachi yanem da ishit da ngalagoxoshiguem
naqg'en so Moqoit le'ec. Nachi so nsoq yayamaxattec da iuaxangui na lgaic
somayi, iqueshiguemai' nag'en. Nachi so ya'axaiqui Nayaxaiyi ngatshiguem so
'oonolec yiilonec mayi netangui na nhuoota somayi, nachi ya'adoigui na lauel,
yataqta imauo aso lashi nag'en so yiilonec. Qalga'a yataqta gayalogta da ileu
co'ollaxa se'eso Moqoit le'ec.

Imo', de'eda da Yyalauat somayi, nachi iyaxana aso lhua gataq soua Ita'al
gataq so Igayanicpi nachi, 'eetego':
“Qalgo'du, ca shiitec yi yayic, salauat, cha'ayi yimayi yi'odeleguete
co'ollaxa soua dos Vyalga, ayim yachoxoden. Qaq yoqo'oyi sepaltaique ivi'.
Qalaxayi ada lhua natag'en salauat, nachi saconalo daua dos llalga, nachi
lashiue'te soua dos yalga mayi coto yimayi. Qag qom sa gauashifi adamayi,
nachi seloquiaxa't.”

So Pananqui mayi chigoxoguet na No'olgaxanaq

Qaqg huo'o so pa'auec som yoqta pa'auec ya'axaiqui. Somayi maichi
sachigoxosoxoguet gadapi' le'enaxat da Pananqui. Somayi qalota na hua'axaya

la'agtac na na'ague da Brasil gataq na Paraguay, Bolivia. Qataq na la'aqtac na
pa'aya'ague da la'afiaxa. Somayi nachiso so yoqgta na'autelec na La Pampa qataq
nachiso so yoqgta lashi na noyic mayi le'enaxat No'olgaxanaq. Qalaxayi somayi
huo'o naxa yi vi'i da gataqg iqueuolguete naua 'ale'u cha'ayi galota na yauana
'alhuapi mayi nafa na layi Qom mayi yaga'alo naua la'agtaga. Qataq huo'o na
nauattonaxaua nam lashilpi ne'ena Qompi. Qataq somayi yataqta gayauattoota,
ivida'a nam Ima' natag'en gayauana. Qaqg yoqgo'oyi huo'o na yayaten ne'ena yaqga'a
n'agtacpi. Qaq huo'o so na'aq, nachi somayi co'ollaxa yaxaafi da lqueuoxoc, nachi
na'ayifia ne'ena 'alhua, nachi hueta'a souaxat na qalota llalalgpi mayi hueta'a
namayi.

Qag nachiso so ividalec gataq yauaachigui da 'eetec so San Martin. So
Ita'alpi somayi yataqto' n'amigo se'eso San Martin, cha'ayi somayipi huo'o naxa vyi
vi'i gataq coleetapeguelec ne'ena 'alhua. Yoqo'oyi 'enauac da yauana na Ima'
ne'ena layipi Qom cha'ayi natag'en maichi lauo' le'ecpi.

Qaq se'eso Ita'alpi se'eso Pananqui co'ollag naq neta'ague da la'afiaxa.
Nachi nanomtau'a co'ollag so San Martin nalaate' nam lauo' le'ecpi dogshi mayi
espanol le'ecpi. Nachi somayi co'ollaqg taigue da shi'u, nachi ya'auaxaani da
ngo'oneuga na Qom da detaxayapegue' qataq da'aqtaxanem de'eda huotaique da
yi'ot somayi, da'agtaxaatapeguem cha'ayi huotaique da ya'axasoxoolec aso
gasoxonaxa da taigue da shi'u. Qataq inattac chaq 'eetec ca fAiquiaxac da
gai'axasoxoolec ana gasoxonaxa qataq ana aloni. Nachi qoyiitego' da netalec ana
mola qataqg na 'ashina gataq lachoxonaxala' na huaaca lo'oc yaqto' ishit da huo'o
na lla'ac da yachitac. Qaq yoqo'oyi se'eso San Martin ishit co'ollaxa da
ya'asoxoolec ne'ena gasoxonaxasat da Vi'odauec na espafolpi mayi netata'ague
damayi da yaqto' cai nag'en ne'ena 'alhua, mayi Ima' co'ollaxa na Qompi, mayi
Ima'na.

Qataq nauana't na Qompi

Qag mashi salcoshi'goom de'eda sa'axattac caillayi, nachi huo'o so na'aq,
nachi anac 'enauac na Qompi, chigoqgteguelo da yauo'o so laponaxac, cha'ayi
mashi huo'o da nlagaxayic souaxat de'eda na'axayaxac mayi gandouec caillayi.
Qaqg na'auteuo caillayi na Dapiguem l'ecpi da noviyi', som ya'axaiqui
Qoyaxaqui, Daitoxot, Dashi'che, Taraxat, gataq so yape Qadaxasoxoi,
Yigueloqoiyi, Piaanaxachi, Teguesoi, 'Oxonaxaiyi.

Qaqg nachiso se'eso hua'auchiguifi caillayi da laponaxac na Qompi da yaqto'
nauana't, cha'ayi da chigogta'ague namayi naxa da huo'o da ganayiuaigui, nachi
gataqg nlagaxatapec, Vi'iguenalo naua lli'iguenga'te. Huafia caillayi, gataq nalota't
se'eso ya'axaiquipiolec.

Qayayiilec so Qompi huangui so Ishidec
Orlando Sanchez: éQaq co'ollag gayayiilec na Qom huangui ca Ishidec, chaqg

hua'ague co'ollaxa?

-- Qomyi nachiso se'eso sa'axattac cai mashi nauana't na Qomp| nachi yi'ot
caillayi da lo'oiquiaxac so Noxochiiyi'. Qalaxayi nachi loga't se'eso Noxochiiyi,

de'eda yogta nloquiaxac na Qom. Cha'ayi cai ime, da gaVyayiilec so lauo' somayi,
nachi nachisota pa'ateec.

. Huafa caillayi, nachi soua ita'al goshidegue da Co'oxoic. Qaq se'eso
Noxochiiyi', somayi gaicactaxa da yoqta huo'o ca no'onataxac qaica. Qalaxayi
chochi yayin na lauo', cha'ayi somayi damaxasoxona co'ollaxa aso huaaca. Qaq
nam ya'amaqteetac somayi, nachi jec, nqo'ona co'ollaxa yi La Estancia
Villafafie, nachi gan'odeeco aso treinta huaacapi mayi lalopi so Burgen, mayi
nachiso so le'enaxat de'eda Villafafie. Huafia caillayi, gataq anac se'eso
huataxanagpi da gancanaueegue asa'aso huaacapi. Qaq se'eso Ita'a na
huataxanaq, nachi figui caillayi so Carlos cai qayalauat se'eso coronel, somayi
loguedaic. Qaq som Noxochiiyi' qaica ca Joqta no'onataxac, galaxayi chochi yayin
se'eso lauo'. Cha'ayi cai mashi gaVyayiilec so lauo', nachi datauec, sa ishit da
dataya'aguet so huataxanaq nda'a't da 'ettac. Qaq cai ime da qgayayiilec so lauo',
nachi somayi ganmittaique. Qalaxayi sa gayanata. Nachi jeeco' so ita'a, nachi
ilalec, nachi yauegueuo, nachi yachaxan, 'eeta':
“'Eda, damayi dasouaqtaxan, qanca'agueiiya'ac, qaualauachii,
maxacte huo'o ca qolaxauec naua yalqa qaq damayi sogotectaxa da
salauat.”

Qaq se'esoua gaVyalaua't caillayi ivi' sheetolga som Ita'a aso Qoinoxoi
le'enaxat da Dafiiyi, Layoxonaiqui', Nicnaxaic, Taichiyi, Qanasoqui', Daa#i.
Qataq huo'o so Tacshic le'ec. Cha'ayi cai ime da gayayiilec na Qom, nachi
Aigo'onaxauga se'eso Ishidec. Sevidagaama se'eso nshidec, nachi selagalec so
Qanasoqui' Na'a, nso'ootafi, yashiltani, huetainya' na lauel le'ec. Qaq aso
Iquiyaqgte dalataxaatac qalag saxanaxa da ileu. Sevidaxa, nachi iyaxanaque ca
laquip 'etaxat, nachi jec so tesoqo'olec Tenaxanaxaic yim gaasom aso nado'o,
ngalgoqgta, nvitta, nachi icoyingui so shiyaxaua da yaqgto' nyom qgalag nmafi so
laquip huecodeec. Ime, gaq decoyiguenataxan, 'eeta':

“iQalgo'ol!, 'ico' ctaxa da gailamaxata'a da nachaalataxac, igalgo'ou!”

Qaq so tesoqo'olec Daaii galag huetangui so nshidec, nquetogaxa't, yavic,
sa'adot. Nachi sochi sauattonaq so nsaataxaqui, chisota mayi sa ishit da Vavic,
cha'ayi co'olloxochi ile'u soua Qom lashi', nachi gayavigaxa't, gaimetafalo na
maichi lauo', lapo so Qompi, nachi gayavigat.

Taigue da Qa'im Lta'a na Qompi

Qaq cai ime de'eda, nachi na Qompi caillayi taya yi Qa'im Lta'a. Qalaxayi
RNagaiyita sa ishit da qoyaxaafi, nachi gaicaatalec, sa ishit da qoyaxaafi. Qaq
mashi gayoqgtegue da hueta'a yimayi gataq noviyi' so comandante mayi mashi
gaitagtague' caillayi. Qalaxayi sochi nmanaqchittac na Qompi gataq nshitaique da
yauega ca lo'onataxanga'. Qalaxayi nachi qaica ca 'ena'ac na Qom somayi
yaxaatac. Qataq yachaxaatac ca nogoxot gataq na nallic da huotaique da yanem
na Qom. Qaqg yoqgo'oyi huo'oi caillayi soua gayama'q da ca'atregue somayi da
chochi demejnaxaada cam gayachaxaatac. Huafa caillayi, nachi gayama'q so
Vi'inaic gataq so Qochoxoyi, gag somayi naasaxai' tatoc. Qaq llogo'oyi sa ishit
da gaiden, gatag somayi maichi 'enapeco':

“Ashic Ichico' damayi. Qalaxayi ashic yaqgto' ime, da huo'o cam
gad'axayaxac.”

Nachi je'c da ca'ateguelo so huataxanaqpi cha'ayi gayauec. Qaq co'ollaq

ivildeuo, nachi gaiqui'axaata'pe, nachi gaipa'axaatraigui ca noVic lauel. iCéu!,
nachi jec da deuataxaata'pe. Qag mashi qayoqtegue da huetra'a camayi, nachi
huo'o so 'oonolec chochi 'eetaco':

“iCou!, cam ganmiyaxac gaica 'en'am. Mashi huo'oi soua na'axa'te
galag saxanaqca ca qad'axayaxac. Nasho' ca gadhuo' mashi gomi'
nyattrapigui, yogta da chochi gomi' gayatenachi't, cha'ayi gaica que'eca
goVyiitega gomi' goyanema nogoxot, nallic, gad'onatac.”

Qaq nachiso se'eso pe, nachi soomayi detaqtega't gataqg ganmittaique ca
lataxac da huotaique da no'otrauec somayi. Qaq co'ollag gayanata cam lataxac
de'eda 'eetrapeguec, nachi soomayi nhayamaxa't, chaxan 'eesa co'ollag qgaila'a da
mashi huotaique naxa da do'ochi na huataxanaq. Nachi no'onafi fAi 'oonolec da
nhuataxanaxanec, nachi so Vi'inaic yi cada'acolec da huo'oi naua lgape'te, nachi
iqopitot co'ollaxa se'eso 'oonolec huataxanaq I'ec da 'eetega, 'eeta':

“Amigo, sauoqtaique da saxaueegue da no'onaxa”.

Nachi soomayi nsoxonapega't co'ollaxa, maichiyo' gom sevidaxauga da
layi fi lapeec na aviaq, nachi fiigataxa't qgome. iTen!, yi pe fa qolaxaigui.

Nachi so huataxanaq le'ec Yyaueguedeec soomayi co'ollaxa, qalaxayi sa gayapeque
cam aviaq que'eca ganayiitafa. Qaq co'ollag sochi huenoxoodeec, nachi
nvicapega't:

“Qolaqg, yatagta maichi sauaxasoqta'to' nam qgoyic la'a'.”

Nachi som huataxanaq le'ec ya'alaxalguete co'ollag mashi datadeec
soomayi. Qataqg yaVyi'n. Qatag nam layipi dainaxan: igauom!, igauom!, igauom!
Qaqg soomayi ivitra co'ollaxa ca loigue so aviaq, nachi ngatta'a't, nachi jec soomayi
se'eso pe. Qag mashi yaqgta'a da yi'oxofi, nachi ca Iya na'aq, nachi ivildeu'a ca
netafna na Qompi, nachi da'agtaxaata'pe, 'eeta':

“Yogta da qomente' gaq noviyi' que'eca nta'a comandante cha'ayi
gomi' fi'otaqauec, cha'ayi qaica que'eca dauegaqtaxana na huataxanaq
nogoxot, nallic, no'onatac.

Chaxan 'eesa ca yi'oxofi gaq 'ida noviyi' se'eso nta'a. Qalga'a na Qom mashi
nayamaxatta'aguet somayi, nachi yatagta gan'agtaxaatague' se'eso nta'a. Ime da
ntaxayaxac, nachi somayi Vi'iguelaq.

Qanauane' so cashiiqui Moreno

Qaq mashi salcoshigue'gom de'eda sa'axattac, nachi huo'o so na'aq, nachi
noviyi' so cashiique Moreno. Yacoota'agueta soua lalo lya't caayo cai nvideu'a vyi
netafia na Qom. Somayi na'axasoxotta co'ollaxa yi Qochiifi Lai' (Fortin Roca).
Nachi yapagaxanaxaadeec soua lalol, galaxayi na huataxanaq sa ishit da yauatton
somayi. Cha'ayi somayi 'ico' na dogshi le'ec da lataxac, gatag somayi hua'aqga
gataq yayate'n naua Paraguay la'aqtaga qataq naua lhue 'ooro. Nachi co'ollaq
gailo'ot, nachi maichi nhuo' le'ec. Qag somayi co'ollaxa ishiiteta'po soua lalol
galaxayi sa qayaconguet aso alom. Qaqg mashi gayata'ague aso nala' caillayi, nachi
nvita yi netafia na Qom, galga'a na Qom mashi sogote da yayaten gatag mashi
nayamaxattac. Cha'ayi nachiso so ita'a so nale'ena da icoyigueetac na lauo' da
se'eso na'aq nachi huetoigui da noviyi' somayi. Qalaxayi huo'o natag'en na sa ishit
da ya'amaqten de'eda la'agtaxanaxac somayi caillayi. Qalaxayi galota na Vi'imaqta
se'eso na'aq nachi ishit da yauaata'aguet se'eso Moreno gataq na'axayaxaatega

de'eda la'agtaxanaxac somayi, 'eeta':
“Ni presidente 'eetegalo gami' da huo'o ca yoqta qalavillifa ne'enaua
'ale'u cam Yoqta tachiguifia da gadvilyaxaqui gqag nachica gami' goyanafnalo
da gadmayi. Qataq gaYyauo'o cam Ipagtaxat cam tachiguifa ca qauaconiya
ne'ena 'alhua.”

Qaqg ime, de'eda la'agtaxanaxac, nachi somayi yi'iguelaqg se'eso na'aqg. Ime,
nachi na Qompi caillayi maichi detaqtega't se'eso na'aq. Qataq gainattac so ita'a
da yaqto' iyalapegue cam yanafia nam lauo' mayi ca'attague' somayi, cha'ayi
yatagta galota. Qaqg somayi yi naquitchigueme' da yauanalo ne'enaua 'ale'u nam
huafalo na yatagta no'on na 'alhua, cha'ayi somayi yatagta nmatta da coleetac
co'ollaxa Aa nsoqolec. Nachi 'eetega caillayi na lauo’, 'eeta':

“Saxato' gome na Taxalas, Pioq La'asat, Coral, mayi nachina na
yoqta lapiaga' so yapiyilpi gataq yimayi yataqta atoxo, no'on na 'alhua.”

Qaq llogo'oyi Ica'ateu'a yimayi.

Qalaxayi yataqgta |huotta'a caillayi so Moreno. Cha'ayi cai ime, da
gai'aqgtaxanem, nachi somayi gatag nqo'oneu'a so presidente da da'agtaxanem da
ne'ena Qom mashi yasat da yauo'oi naua yoqta Ima'te. Nachi nale'en da yaxaahi
da lgueuoxoc, qataq 'eetega da nale'en da qoyaxanapec da gaicaatac cha'ayi
mashi gataqg galota na llalec dalaxaic. Qag somayi co'ollaxa gayasateguet de'eda
la'agtac. Qaq mashi gayogtegue, nachi somayi gataq noviyi' da ndouec de'eda
na'axayaxac.

Huafa, caillayi nachi ne'ena Qom nayamaxat, gai'ot ana pedaxanaxa da
yapagueec da naitague na le'ego so tala. Qaq ivi' cuaatrole caillayi soua
lapagaxaqui' canoual, qalaxayi flag hueta'a yim netafia yataqgta galota. iCoff!
Cha'ayi huo'o na Lcaxaic gatag na Huaguiilot, Yolopi. Ime, nachi
gango'onaxaama so tala gataq gai'odaxaama ana gagueta gataq 'enauac na layipi
'atetpiolec: huaaca, caayo, 'ashinapi. Qaq ivi' soua seisolga na'axa'te da
gayapagaxanaxaatapeguec na Qom cha'ayi huo'o na qalligueme da yayaten da
lalogonaxac. Nachi daloxootague da le'ego so tala na Qompi, nachi gango'ona afi
Touaxadaale, nachi gai'atchiguifa caillayi aso hua'auchiguifii aso nhuoqtepi. Qaq
yim Taigoyi', nachi yanana yi loigue ani Touaxadaale so Ima'.

Ime, da nalec yimayi na Qom. Nachi somayi iyaxanaxaama nam Qom mayi
lauo' mayi Naq pa'ataxaama na loigue so tala. Ime, gataq gaicoyiguen na gadhuo'
mayi Naq huetaxaama yi Las Palmas. Locchi gaq anac so tesoqo'olec Ndachiiyi
som yoqta Igaya so ita'a. Cha'ayi mashi gai'axat da qoyan na Ima' 'alhua na Qom.
Qalaxayi Yoqta 'eesa de'eda cha'ayi cai gayata'ague de'da, nachi novideec so
Juan Mac Lean. Somayi nachiso caillayi so na'auteec da ya'a'n naua Ima'te na
Qom. Qag somayi mashi ya'axaiqui cai hueta'a yi La Pampa del Indio. Qaq so
loga't na alhua mayi qoyan da Ima' na lauo' so Taigoyi': chigoqgchiguina vyi
Qa'imoolec [ga'im imoolec], Piaro'che, Chiguianguio Lai', Alto Alegre,
Salaxasatangui, 'Omqaic , Huedai Lai' , Palo Santo. Qaq ayim caillayi mayi
seca'attague’, nachi sevittalo ne'enaua loga'te nam 'alhua mayi qoyanen na Qom.
Yatagta fanomchigui de'eda no'onataguec gataq sauanalo naua nanalo ana
mojonpi mayi qai'ayifi.

Huafa, caillayi nachi yayamaxafi ne'ena Qom, galaxayi huetoigui so /'afio 1914-
1920. Qaqg aso /a escuela huetoigui so /'afio 1923 can gannoxonaqchiteuga na
lauo' so Taigoyi', galaxayi somayi mashi sogote da yoxogue da ileu, huasouaigui
so daloxo, gataq qalota so Iyaueegue' na lauo'. Qaq se'eso daloxo

yachigoxotta'ague da Ingenio Ledesma na Qom, cha'ayi damayi nachi
lo'onataxanga' naxa namayipi.

Qalaxayi na Qom mashi huo'o caillayi na do'onataxaatac, mashi huo'o na
languishec, cha'ayi yi'iyi 'alhua yataqta 'onaxaic. Camachaqca ca qoyaalec, galaq
ishit da fiaxaalec.

Qalaxayi se'esoua gadta'al sa qayaloq caillayi da mpa'aguena't souaxat da
allishec ganpa'aguefiigui. Qalaxayi yatagta galota caillayi na gayachiguifii ne'ena
'alhua ivida'a yi Qashe Lola, Daua' Naship. Qalaxayi souaxat da mpa'aguena't
se'esoua yale't, nachi - icéu! - galligueme na gayafiaxot. Cha'ayi gai'axattac
caillayi aca roollo na lamde gataq setenta ca 'araopi cam qgai'axatta'aguet.
Qalaxayi souaxat da huo'o da huaiguilo soomayi, souaxat mpa'aguena't, souaxat
da nachina nam gai'axatta'aguet. Cha'ayi som Taigoyi' sa yayamaxaden da 'ico'
chochi gayatenachit, cha'ayi mashi ganyateguet chilaguio' da noviyi camayi.
Cha'ayi mashi ganayiitalec yim 'alhua. yoqo'oyi gqaiueetac cam gai'onataxana.
Qataq mashi gaividaxaama caillayi so cashiiqui Moreno da qainattac, qoyiita":

“Ca 'eetec ca aloic cam lamde qataq ca 'araopi mayi 'au'axattac
caillayi da gomi' ganamaxaugalo, cha'ayi yi 'alhua mashi sogote da
sonaqtalec gatag mashi so'onataxanaqtac.”

Nachi so Moreno 'enapeco':

“Qomyi ayim mashi salcoshi'gue da sa sevidapegueu'a ca
presidente, yoqo'oyi gaica ca sayaten cam que'eca gayachaxanapec
caillayi.”

Qaq nachida caillayi da huo'omshi mpa'aguena't se'esoua qadta'al,
nalemataya'a't. Huafna, nachi ncolaxadachi soomayi. Ni 'oonolec maichi
yoiqueetac cam ishit da yacoolec da yi'ot. Qalaxayi fi 'oonolec yauo'o na
na'anaxat [la contrasena] yaqto' yataqtac nam layipi ini 'oonolec soomayi.
Huana, caillayi nachi huesochigui nam Qom, yataqtac nam quegue so
Moreno qataq na quegeue so Taigoyi'. Huafia qaq - icou! -, na Qom sa ishit
da nhuoga't.

Orlando Sanchez: éChaq hua'ague ca 'eetec co'ollaxa ca I'ogueyaxac que'eca
'anaxat?

-- Qomyi chochi género [tela], layi lapagaxaic gatag malaxadaic som
galapaxau'a ana nado'o na Vallippi, nachi i 'oonolec maichi yayateetac Aim
hueto'ot ne'ena nta'al gataq qayayataxadeeta. Nachi i 'oonolec naxa da ila'aguet
na lya, nachi maichi yauatton, cha'ayi ne'ena Qom qaillapeguem da chochi
detagtague' ca Iya da huetangui na nga'aic. Huana, nachi yataqta mashi huangui
de'eda Ichic cha'ayi yataqta gaillapega't namayi.

Qaq 'eda da huo'omshi ncolaxadachi caillayi ne'ena Qom souaxat se'esoua
Ita'al Taigoyi' gataq so Moreno. Qataq souaxat ne'ena sa'axattac
gayachaxanapeguem co'ollaxa galaxayi gaica cam gayaconguet, chochi
gqai'axattac.

Qaq 'eda da lataxac se'esoua gadta'al, cha'ayi soomayi yataqta sa

nomchiguilo de'eda lataxa'c, cha'ayi maichi ipa'axa'u gatag maichi chigoxoguet
se'eso gadta'alpi. Qalaxayi co'ollag nviyi' de'eda ncogaxanataxanaxac souaxat
ne'ena Ima' 'alhua, cha'ayi mashi nviyi' na dogshi gatag nam huataxanaq, nachi
laga't nag'en namayi, nachi Ai 'oonolec maichi cam ipeta'ague. Qaqg nachica
yi'iguenegue cha'ayi gaica ca gaiden se'eso na'aq.

So Matoli, Bachooyi, Taraxat

Qaqg nachida da 'eetec so gadhuo' layi da maichi Ipa'axac som ya'axaiqui
Matoli, Bachooyi, Taraxat. Soomayi nachi Ima't cam Mdjo, Arenales, cam
yogta Ima'. Lconnec co'ollaxa se'eso Qompi qoi so lauo'. Cha'ayi co'olloxochiyi
ganayicot so Meguesoxochi, nachi huana gaq chigogta't ne'ena Qompi. Ni 'oonolec
maichi ca yaueegue da yiltaxan na lauo' gataq na llalagpi. Qaq nachi 'en'am
co'ollaxa se'eso ita'a: maichi yi'iguena nam yataqta lauanatac 'alhua da yaqto'
ishit da nca'alaxateec ne'ena llalagpi. Llogo'oyi ishit da huo'oi gomi' Ica'alaxaiqga.
Qaqg nachida da 'eetec co'ollaxa so Matoli da Vi'iguenegue de'eda 'alhua. Qaq
llogo'oyi se'eso lauo', nachi lvidaga' de'eda Salta, Pichanal, Ingenio La
Esperanza. Qalaxayi cai mashi ntogueni, nachi ne'ena Qom nashistauec, chochi
ivitta'a da huo'o so na'aq, nachi Ita nauana't. Qaq llogo'oyi yataqta noyiita'a't cai
nauana't se'eso ya'axaiquipi.

Nyoteec na lauo' so Dashiloqyi

Qaq cai huo'o de'eda ncotaxa'c se'eso gadta'al. Nachi so ita'a caillayi
goshiuec gataq ca'ai yi La Pampa souaxat se'eso ldaua Moreno da qoyiitega
itauaatac somayi caiilayi. Nachi huo'o so na'aq, gag qomi' 'eetegalo, 'eeta':

“Soqoshaxauco' gome gami' yalgolga, soqgolga'ai i gantesoqyii, yaqto'
gom maichi nayiteetega't namayipi.”

So cashiique Moreno qayamaxague da Mdjo

Huafa, caillayi nachi gataq hanaxague na Ltahi Lai' (Zapallar). Qaq cai
mashi souaqta'a namayi, nachi huo'o so na'aq, nachi se'eso cashiique Moreno
gayamaxague da Mdjo da ngo'ona cam Qom souaxat ana huaaca chictac. Qaq
somayi gayamaxa da icochaq da nale'en yaxanapec ana'ana huaaca. Qaq somayi
chigoqchiguifia yi Las Palmas, nachi nayalec ne'ena Zapallar, nachi
nacoodashigue'm som |Iya Corshe (José Segundo) qataq so Taran gataq so
Selson gaq treesolga soua lya't Qom lashi', gataq jec so sargento Yordan gataq
cabo Ocampo, qataq doosolga soua lya't agentes policias chigoqdafa yi Fortin
Roca, nachi ivi' na 'oocholga somayi co'ollaqg je'c da tadegue da Mdjo.

Qaqg soomayi co'ollag mashi ivita na netafia so mpa'ateec na Qompi mayi
netafia yi Yolo Lgaic. Nachi hua'a da nmataqga' huo'oi soua na'axa'te da hueta'a.
Imo', qataq taya yim 'Ele' Lpata'c (Espinillo). Qatag huafia da nmataqga'. Qataq
da'aqtaxaatapeguem gataq huagattega na Qompi co'ollaxa, 'eeta':

“Qami' yalgolga fianac, cha'ayi ne'ena sallaxanecpi mashi gami'
talaxanque souaxat ana lalo huaaca. Qaq ayim gami' seteltegalo, cha'ayi
gami' gauayachinii da gomi' qalota da gqadachoxoyic qome. Qataq dalemata
na yale, cha'ayi sa yaloxoguet gome namayi, cha'ayi qaica ca
gado'ogoxonaxat. 'Eesa da qomi' yale't, galga'a gaica que'eca

gad'ogoxonaxat. Qag maxachiichaxa qgome ana huaaca, gami'
Yaqgayanicpiolec.”

Imo', de'eda ltaxayaxac so Moreno da detaqgtapeguelec yi'iyi Espinillo.
Qataq 'eetego' so Qompi, 'eeta':
“Qauauo'oi gome nataqg'en ca la'axayaxac que'eca qadayipi mayi Ima'
da Mdjo yaqto' yayateeta'aguet de'eda gadvidaxac, cha'ayi natag'en
camayipi hogo'onaxa.”

Qaqg huafa yimayi, nachi natag'en chigagana na layipi mayi ca'ateguelo
soomayi. Qataq huo'o cam yalectauo Qom le'ec mayi chigaga'ague da Mdjo,
camayi 'enapeco':

“Ayim saneuo gome aca yo'ogoxonaqte wincheete. Acamayi
sepatano'ot caillayi ca yaqgaya Tolaaba. Qauacoiiya qome yaqto'
gau'ogoxoiiya acamayi.”

Qachi se'eso Qom le'ec co'ollaxa imenoto' aca'aca lo'ogoxonaqte, som
Tolaaba naiguet nag'en aca lalo mola. Qaq aca'aca lo'ogoxonaqte yataqta imen
co'ollaxa. Qalaxayi chochi hua'agqtapeguelec da gaiueetac na no'ogoxonaxat
souaxat da qalota na huotaique da jec da detaunaxan. Qalaxayi gaica ca
lo'ogoxonaxat cha'ayi doosolga co'ollaxa naua huotaique da dechimaqgtaxalguete
so Moreno da yoqta 'eesa na Qom da Yalauattac ana huaaca. Qataq da huo'otaq
noma'a cam Yalauat co'ollaxa, acam dogshi lashi Itai mayi cafioto caua llalga da
gayalaua't.

Qaq co'ollag imetom na Qompi, nachi ca lya na'aq, nachi Itaq jec so Moreno
da ngo'ona na Qompi mayi Ima' yi Méjo. Qaq co'ollag mashi gaivita cam loga't na
na'alhua mayi netalec somayipi, nachi qotateu'o' ca Ima' so Tolaaba, nachi
gaiyaxaatapegueu'a acam 'ogoxonaqte, qalaxayi somayi 'enapeco':

B “Ayim 'ogoxonaqte sa ishit da saneec, cha'ayi maichi yalamaqte.

Yataqta ishiinaxanagte, naiguet aso ilo mola. Qaq cam yagaya mayi

sachigoxoto'ot da huo'otaq imen. Qaq no'ono' da ya'auaxaani da fi'iguelaxat

acam ilo mola mayi tayot, gqaq yaqto' ishit da saneec ayimayi.”

Qaqg yayamaqchiguini co'ollaxa da la'agtac que'eca Qom le'ec, galaxayi
yataqgta qgaVi'iguelaqgto'ot, gataqg goyiga da mashi sa gayashin da huo'o ca hueto'ot
camachaqca shiyaxaua ana'ana 'ogoxonagte. Nachi somayi gancotatague'
co'ollaxa, nachi ivitta'a da dalemata. Nachi yacooshiguemco' ca nmacheete, nachi
dequesoxosoxongui som nallippi so cashiique Moreno, nachi huo'o co'ollaxa so
Ique'emaqtac. Qatag nataqg'en somayi que'emagq, co'ollaxa gai'adeec na layi. Qaq
co'ollaqg itena'aguet da sa gaiden somayi, nachi datauec. Qalaxayi mashi sogote da
que'emaq. Qaq huagteguet da mashi huo'o de'eda la'axayaxac som layipi Qompi
mayi hueta'a cam Iya nma'. Nyomtac, ganyomtapigui nam lataxa amap, cha'ayi
Aaq chita'ague co'ollaxa da nvideec se'eso Qompi chigaga'ague da Salta, mayi
lo'onataxanga' naxa. Qaq se'eso Qompi mashi huo'o co'ollaxa na taxaic, nachi
ganayica'aguet co'ollaxa de'eda na'axayaxac, nachi ganatena'agueto' co'ollaxa
se'eso Tolaaba. Mashi ividaxaama aca lachiugue, nachi hueto'oto' na loigue,
hua'agto'ot aca qo'oipaq, cha'ayi que'emaxaic gataqg yagueec na Iqui'itaxa. Cha'ayi
yatagta gancotatague' co'ollaxa. Qaqg co'ollaq itena'aguet da noxonec, nachi
padenaxanoigui ca lauo', nachi yapacaueegue da layi, nachi datauec. Qaq se'eso
Qom co'ollag natenalec somayi, nachi sa ishit da iqolguet de'eda na'aqtaxanaxac,
nachi yatagta ngalgoqgtayi co'ollaxa da ganqgo'ona ca hueta'a nam Qompi mayi
chita'ague da ivideuo da huotaique da gan'agtaxane'. Qalaxayi mashi huo'o de'eda

ganayiuaigui sa yayamaxani.

Qaq co'ollag ganvita ca hueta'a so cashiique Moreno, nachi gaica da
huo'otag gaichimaxata huo'otaq da qgaitaxayapegue'. Qaq somayi qataq so lyatacpi
mashi huotaique co'ollaxa da nsogueiii na lalopi caipi da yauotaique da nmateec.
Qalaxayi co'ollag ganvita nachi sa gaitaxayapegue', nachi qalhuotaigui da
gailoquiaxan. Yatagqta ganhuaxangui co'ollaxa nam huo'o no'ogoxonaxat, nachi
gaiqoshaata so layipi so Moreno. Qaq yim nale Iya so Moreno, naasaxai',
coleetapiguio' na Ima'pi na Qom da dequinaxaatac, cha'ayi gaica ca yauotaique.
Nachi co'ollag ganatenalec yimayi, nachi gaipa'axanauec. Nachi ganatachigui
co'ollaxa, nachi gayayin, nachi lhuotteec da ileu. Qaq som layipi co'ollaxa so
Moreno nataqg'en co'ollaxa huo'o na huac da gayalauat. Qatag huo'o na yalauat na
laquip galchaqg gaivita aca lachiugue, nachi nyomtac somayipi. Qaq co'olloxochi
yoxogue de'eda loquiaxac, nachi qailayini som Selson. Qaq se'eso shiyaxaua
yatagta hua'axaVya Itai na Padauai la'aqtac, gataq loguedaic.

Qaq 'eda da 'eetec da huaigui co'ollaxa se'eso yallippi. Huafa caillayi, nachi
nquicteec da sa nhuojna't na Qompi souaxat ne'enaua ganayiuaiguilo se'esoua
hua'au' vi'iyi.

Chemole (El Colorado)

Qaqg ne'ena soota'a nagui mayi ima' le'enaxat da Chemole. Qaq yi Ima' so
Moreno galaq le'enaxat da La Estanacia La Roza, gaq nataq'en nachi huafia
co'ollag ileu. Qaqg yim Iya Taigoyi' (Juan Toma), nachi huafia yi Ima'
Touaxadaale. Qag yimayi daloxo so ilem. Cha'ayi naamayi caillayi gaiyaxanoto da
yaqgto' yama'q nam llalagpi da do'onataxan na caafa da Ledesma (Salta). Nachi
nam Qom co'ollag mashi fAi'iguelag da naya na Ima', nachi huaigui da huec se'eso
daloxo. Qataqg soomayi caillayi gaishiite'n naxa da ivita da yama'q na Qompi. Qaq
nachida nataqg'en da huo'omshi sa nhuojna't se'esoua Vale't souaxat afi plaata.
Qaq yim Moreno chochi ganquemoxonot co'ollaxa, que'emaxam aca lhua
ga'anole, cha'ayi mashi qoshiuec co'ollaxa aso lhua Padauai lashe. Nachi anaga'to
anam ga'anolepi souaxat dam Isallaxa, gag nam llalagpi yi qaica co'ollaxa ca
na'afaxatec yi'iyi Ima' 'alhua. Llogo'oyi ishit da dagat nagui. Qataq aso late'e
namayi yi mashi salcoshi'gue da gaicoshaxanec. Qaq yimayi caillayi yatagta galota
na llalagpi. Qaq soomayi gaica da huo'o cam pa'adegue, nachi huanalo naua
maichi Ima'te gataq gaica da huo'o ca ilem da lquedoxo.

Qaqg som iquedoxonec nachiso som yapaxagueetalguete co'ollaxa soomayi
gataq yi maichi lalamqga'te yiimayi. Llogo'oyi yataqta itauaata'pe. Qalaxayi sa ishit
da nalo'ogueta. Qaq som /'afio veinte, nachi huetoigui da delocta'pe soomayi,
nachi huafa yim Las Palmas.

Nota: So Nachicyi, so na'aq lasouaxaqui somayi, nachiyi 13 de enero de 1979.

Nedec 3 b

Da yaqa'aguet la'aqtaxanaxac so Nachicyi (Juan Zorrilla)
Colonia el Colorado - Chemole, Formosa (8 de diciembre 1.977)

-- Qaq se'esoua qadta'al Taigoyi' gataq so Moreno, soomayi
sachigoxogueta. Qaq yoqo'oyi sauaachiguilo naua no'onataxaco, cha'ayi mashi
ishit da fachattapoiguilo caillayi. Yoqo'oyi sauaachigui nam ya'axattac so Po'oro'
gataq so loquiaxac mayi huana caillayi yi Las Palmas. Cha'ayi huo'o so
yalectauopi mayi Ima' na La Pampa da detaunaxan da Vi'odauec so Padauaipi
mayi icogaxaatac nam 'aco'pi souaxat da nquigaxattapiguishiguem afii lashiue ana
vagompi cha'ayi sa gayaua'a. Qaq somayi nachiso so pa'ateec nloquiaxac na
Qompi caillayi, gag somayi natag'en sa nomtau'a.

Qaq qomi' caillayi souaqta'a na Qochiifi Lai'(Fortin Roca), gataq faq
souaqgta'agueta soua Natoxochi, cha'ayi so ita'a nachi nnaictague' somayi, sa
iyoteec. Qaq cai ime, de'eda loquiaxac, nachi na Qompi nqochina yi Ltafi Lai'
(Zapallar). Huafa yimayi, gqag nam Qompi 'enauac da huaqta'a't cha'ayi se'esoua
yale't yataqta galota na lauo' na ca'attagueto soomayi. Nachi ivi' naua doosolga
vi'iyi da souaqgta'a yimayi. Qaq se'eso Natoxochi nale'ena da pio'oxonaq, gaq
'ena'amso' da cada'ac da nquigueec da napinshicolec. Qalaxanachi yi'oxodaq
souaxat da galota na nca'alaxateec. Nachi jec de'eda le'enaxat tata'acda, chochi
ivittaigui co'ollaxa na gadhuo' La'afaxashic, nachi ne'ena La'afiaxashic - icoff! -
na anac, lapa da gananaya somayi.

Qaqg na'auchi' caillayi da nvideuo na lauo' so Miguel Duran, somayi navigui
so lauo' cha'ayi huo' na sa no'on. Qaq somayi caillayi Aanomta'aguet, yoqo'oyi
sochi shinaqgtac caillayi:

"Nasho' gom noviyi', nachi fia'axayaxanaxa qome naua la'agtaga.”

Qachi 'elagta na chochi nvideu'a na Zapallar. Mashi sogote co'ollaxa da
napacalec yim pueblo I'ec. Qaq na dogshi 'enauac da lhuala'a se'eso Moqoitpi.
Qaqg huo'o co'ollaxa na gainattac, qoyiita':

“¢Chag negue't ca la nacion ne'ena Qompi?”

Nachi nam qainattacpi, huo'o' na 'eeta':
“Mocovi le'enaxat ne'ena Qompi.”

Qaqg so Taran yi 'oopaic, nyomaxaic, nachi 'enapeco':
“"Ne'ena Moqoit yi'ogta da huo'o ca 'eetapeguec, yogo'oyi naigue ne'ena.”

Qaq 'enapec de'eda co'ollaxa, cha'ayi taxaic. Yoqo'oyi sa lyijalec de'eda
la'agtac. Qanachi neguettoxo' ca iuatta'a nam 'itaxaloxoic huataxanaq. Qaq se'eso
Mogqoitpi mashi nvittague co'ollaxa na le'ego so piaxala' mayi nafa aso lachiugue,
yim Aaq hueta'a nagui na Qompi le'enaxat barrio Los Silos - La Toma. Qaq nachi
huana yimayi co'ollaxa da na huataxanaq VyaViilec se'eso Moqoitpi, nachi huo'o
co'ollaxa soua ileu nsoxodolga, yale gataqg 'alo. Qalaxayi huo'o na mashi
nlamaxata'atague na le'ego aso lachiugue, nachi 'a'aii da qoyaxaani, sa ishit da
gayayiilec gatag mashi huo'o na nvideu'a yi latanaga' so ya'axaiqui Natoxochi.

Nachi jec co'ollaxa so Corshe da desoxonataxaatapeguelec se'eso Qompi da
fAaq cada'acolec da hua'a yimayi. Cha'ayi huo'o nam ganauec dalolaxaicpi mayi
ganauega so Natoxochi mayi nachiso so gananaVya'a. Nachi somayi 'eetego' na
huataxanaq, 'eeta':

“Qauauagqaita'a gome na Qompi cha'ayi namayipi jegatai' da yi'ot ca
sa yayamaxanfi. Cha'ayi Aim gananaya'a Natoxochi natadeetac na sa no'on.
Cha'ayi da huo'o na sa no'on gataq ganauega Aimayi gatag nataden. Qaq da
no'oita gataq yi'iguelaxat, chidata mayi huo'omshe anac ne'ena Qompi.”

Qaqg cam gayalaxaguet co'olloxochiyi chochi tenataxanaxaic.
Qaq se'eso Taran, somayi maichi nale so Corshi (cashiique Juan Segundo) mayi
nataqg'en Itaua co'ollaxa so cashiigue Moreno gataq so maichi llalec so Natoxochi
le'enaxat Yiinaxachi, nam tadeu'a co'ollaxa na huataxanaq da datenataxa'n.
Nachi se'eso comisario yataqta huo'o da Igaigaxa co'ollaq Yayaten de'eda 'eeteque
soomayi, nachi 'eetaco':
“iPobre gente inocente!”

Souaxat da na'axayaxaatega da la'agtaxanaxa'c soua Corshi co'ollag
desoxonataxaateguelec se'eso Moqoitpi da yaqto' gayauaqta'a, cha'ayi qaica ca
llic, nachinata naxa na lya nga'aic mayi tateuga na Laguna Limpia mayi nachina
naxa na tateuga da huo'o na taigue da la'afaxa. Qag mashi lcopa'agom co'ollaxa,
nachi gayasategueta soomayi som Corshi (Juan Segundo). Nachi se'eso
comisario, 'enapeco':

“Hua'a, gomoxochictaxa Vi'iguelgo' gome, namayipi gaica ca machaqca.”

Qaqg 'eda da 'eetec se'eso cashiique Miguel Duran som datatalec se'eso
lauo' Moqoit. Qaq somayi cada'ac da hua'aga gataq yayaten ana papel. Cha'ayi
somayi nataqg'en qainattaco' qalaq 'enapeco':

“Qomi' sa ishit da Aanaguenaxa cam sa yayamaxafi, cha'ayi
gauaVyajni da qomi' da huo'o ii sa no'on, qalaq ca lata' gaica. Qami' galca'a
huo'o na gadatanaxanaxachii, gomi' galaxayi qaica. Qag gqomi' Aanaxa Aim
ya'axaiquiolec Natoxochi mayi datannataxaatac, natadeetac na sa no'on.
Qaqg nimayi nam mashi no'oita, nachi Vyi'iguelaxat. Yoqgo'oyi gomi' homenagui
Aimayi, nagui da qolag. Qataq huo'o qome ca Iya anac, nachi 'eetai'. Qaq da
nachi gofiita'aque gomi' de'eda qalag sa yayamaxafi cha'ayi qomi' gaica ca
sasouataxataq huo'otaq gadasouaxashit.”

Nachi so comisario 'enepeco': “Aja', qalaxayi qaica ca machica.”

Huafa nachi so comisario dashilaxaalec se'eso Qompi, yashila so Alberto
Burli, nachi goyami' na 'ayiifia, qayaxadai, 'asooca, yierba, nachi chigogo'ot
somayi, cha'ayi somayi yataqta soxodaic.

Qaqg cai ime, de'eda nqadenaxac se'eso Moqoitpi, nachi somayipi Vi'iguelaq
caillayi, nachi sa Iya da ni'iguelaxa so Natoxochi. Ime de'eda, nachi mashi
salcoshi'gom. Qaqg huo'o so na'aq, nachi ayim nyaxanaxaama so Natoxochi,
'eeta': B

“Yalec, ayim 'ampactaxaama qome”.

Qaqg somayi faq netana yi Laguna Liva.
Qaq cai sovidaxaama, gaq ayim 'enapega, 'eeta':
“'Am Valec, yishitaique da ashic da saitague da le'ego mayi fia

yasattalec.”

Nachi shinapec:
“Aja', maichiyi da 'ansa'a da qojec, cha'ayi 'eesa yimayi da Na yasattalec.

Qaqg somayi caillayi 'eeta':

“Aja', nachida da huo'omshi 'am seyaxaxanaxaama cha'ayi
Aishitaiique da ayim 'anauana'aguet gomchi ivita da ashic, cha'ayi nachi
satta na qoueta'a.”

Nachi shiitega caillayi, shiita":
“Aja', maichi 'am seuata'agueto' gome que'eca na'ag qom ivita da
gojec da 'avita yi tala.

Huafa, caillayi nachi ngochin se'eso Natoxochi, nachi nana yi nalotta vyi
sonaqgtana, nachi gai'ot so Ima' qataq gayauo'o aso npooso gayauapeque
laquipiaxaqui. Qaq mashi gayoqtegue da netana yimayi gataq anac na qadhuo' La
Pampa le'ecpi, anac yim tesoqgo'olec Qadaaxachi (Francisco Cabaha),
ngadeetacot aso lqgaya Isabel Cabafa Sanchez gatag nnaictague' so lauo'. Nachi
hueta'a ne'ena caillayi souaxat da dataiguet so Natoxochi, galaxayi somayi
jegatai' da 'oiquiaxaic, chochi napiishec damayi. Qaq huafia namayi, nachi na
Qompi gataqg nnoictai', natapiguina ne'ena ima'. Qataqg souaxat da huo'oi soua
gadllicotal, nachi sapagaxanaqtapegueec naxa na Qom da huo'o na noviyi'. Qaq na
yoqgta na'asom naxa, nachi Iyatta faqg'enaq na lalo caayo. Saloxonaxanaxauec,
cha'ayi 'enauac ne'ena souaqgta'a nagui nasattalec gaica ca lamde. Aja', de'eda
sauaachigui no'onataxac se'eso tesoqo'olec Natoxochi.

Huafa caillayi, nachi somayi huo'o na lo'onatac qo'oipaq nashilte. Qaq da
huo'o na yami', qalaq 'eeta':

“"Na, 'adquedoxoua qome ana'ana i'auayamaxatteco'. Anamayi
ntela'a 'am da 'au'ochi qaq 'auauo'o aca la'axasoxolate, nachi
'an'axaata'aguet. Qalaxayi anamayi gayauo'o na nmenguet ganqoyin,
lomaxaqui, maxaso, copaxa. Qaqg ana'ana go'oipaqole gandoxottec ana
na'alaic lcom gaqg ana'ana nala'alaic toc na Ico'oue'. Qag nachana ana
namadec somayi, nachi yatagta huo'o da lyac.”

Qag somayi cai gaica, nachi hua'ague de'eda La Reduccion Bartolome De
Las Casas (Formosa). Cha'ayi nachi taigue caillayi souaxat cai huo' so obraje.
Qaqg nachi hua'ague damayi co'ollaq ileu. Qalaxayi yataqta mashi ya'axaiquiolec.
Qatag somayi caillayi iyateuo da fiigo'onaxau'a so gobernador Iglesias Paez
souaxat da qolagtapegueu'a ne'ena 'alhua mayi sonaqtafia nagui. Nachi gomi'
goyanema so la resolucion de tierra No. 42, gaq ne'ena qomi' goyanema ivi'
cuatro legua. Huafia caillayi, nachi hauanaxai' se'eso nta'a.

Qaq ayim fhaq chita'ague caillayi da salat asom qayauapeque da
yashilte caillayi, souaxat cai nviyi' so Juan Lagar, qaq soxooiii, sedaxaama
so tala loigue, nachi selayiii. Dam qgaicopita'aguet caillayi yogo'oyi yataqgta
gaica ca saq hueto'ot asa'aso nashilte. 'Enauac na Qom, ivida'a na fa nsoqolec
goyami'. Qataq da ivita da gango'ona somayi da ganamaqtega qalaq gaVyachitac,
galasoqgta'a, cha'ayi nachi na'agtac da huo'o ini goyani', qoyiita':

“Taxamagq, 'auyoteec qome ana'ana, cha'ayi anamayi 'am
yapaxaguen qomilchiyi.”

Qalaqg laguio', qaica ca sa'axayapeguelec da huo'otaq chigogchigui anamayi

da huo'o ca yi'ot lataxac, gaica.

Aja', se'eso nitesoqo' Natoxochi, gag somayi caillayi natag'en sa iyoteec so
Corshi. Qaq se'eso Corshi (Juan Segundo), nachi huafa caillayi na Zapallar da
gai'ot, gayauo'oi soua alogo da huataxanaq le'ec ganqoyin, nachi huaxaiguet
ganqgoyin da Iltaua so cashiique Moreno, Juan Téma, Taigoyi', Juan Burgos,
gaqg somayi galligueme da hua'aga choxodaicolec. Se'eso shiyaxaua galaq
goyanagui da huataxanagq le'ec, chochi dogshi I-latacolectaxa. Da yayaten qaica,
galaxayi goyanagui da huataxanaq le'ec. Huo'o aso lapiiguishi gqataq hualaxauaic
da huo'o yi gayamaxalec galaq iséu jec, yi'ot, nachi 'eetai'.

Qag mashi ivita so /'afio 1922 cha'ayi huetoigui so 1920 cai huo'o so loquiaxac yi
Las Palmas souaxat da ganquigaxattapiguishiguem afii lashiue ana vagon cha'ayi
Aaq 1,20 centavos aii lashiue. Qamaq qalota da no'onataxanaxac, yoqgo'oyi
gailoquiaxaatac se'eso 'aco'pi caillayi. Qalaxayi nam Qom mayi mpa'axanguet
se'eso Padauaipi, nachi yi'odauec. Nachi huac caillayi da huaigui so Taigoyi'
co'ollag gayayin, nachi nda'a't aca nado'o mayi tagui ana 'ogoxonaqgte ala. Qaq so
Francisco Moreno cam huetapeego' co'olloxa sa yalegueuo, qalaxayi somayi
'eesa da huo'o da nachitaguec co'ollaxa. Qalaxayi se'eso Qompi yatagta 'eesa da
mpataxalec yi Las Palmas {oqo'oyi gai'odauec so Anchin. Qatag mashi noman so
Lopez Baltazar mayi nachiso so yi'otchiguifii de'eda loquiaxac.

Huafa, caillayi nachi gayauota'a /a tonelada qangoVyin na caafa chigoqgchigui
de'eda Ichogtaxanaxac na Qom. Qaq soomayi nataqg'en huo'o da maichi ncotaxa'c,
cha'ayi nachi huafia yimayi da qoyiitega so Moreno, qoyiita':

“YaqgaVya, de'eda ganloguiaxac mashi ime, qalaxayi na qoyalaqgpi
igouat. Qaq no'on da 'anmitaique ca lataxac da yaqto' huo'o ca alog namayi
yaqgto' machiguini. Ime, gaq nale'en da fi'guelaq se'eso Qompi, cha'ayi ime,
da loquiaxac co'ollag gai'odauec se'eso Padauaipi.

Qaq se'eso Taigoyi' (Mayordomo) mashi gqayoqgtegue da ilem so daloxo.
Qaq nda'a't caillayi naua Iya't: Franciso Moreno, Juan Segundo mayi na
no'oidani.

So Noxochiiyi'

Qaq so Noxochiiyi' datauec co'ollaxa ime da gayayiilec som Qom mayi
huangui so Ishidec co'ollag huotaique da nalaate' so huataxanaqg. Qalaxayi somayi
chochi yaxan na maichi lauo' qaica ca 'ena'ac. Huafia, caillayi nachi galtaq jec na
Qom gotaya so Qoyaxaqui mayi netana yi Lchigo. Nachi huana da gataq
detaqtega't se'eso ya'axaiquipi, qaitagtapigui ca llic de'eda neltaxac na
huataxanaq.

Qagq so ita'a le'enaxat da Dashiloqyi (José Escalante Zorrilla), somayi
chigoqchiguifia yi Corrientes. Qaq yimayi, nachi lahoqo' gatag nachi huafia da
goyideuo gataq gaidou'a aca /a capilla, nachi goyanagui de'eda le'enaxat. Cha'ayi
yi'iyi Corrientes, yimayi qoyiitega gaica ca machaqcom co'ollaxa ganqoyin na
Qom, yataqta qoyaxaatac. Qalaxayi huo'o co'ollaxa so gobierno mayi yoqta
damaxasoxoolec da gayalauat na Qom da ganmatchiguini.

Qalaxayi so Hipolito Yirigoyen mayi nachiso so nca'alaxateec na Qom.
Cha'ayi ishit da icochaq na layipi da yaxaatac, yauaqta'a na Qom cha'ayi gaica ca
huasoilec namayi. Qataqg nachiso se'eso Moreno mayi yoqta detaxayapegue'

co'ollaxa se'eso nta'a da yaqto' qoyaxaafi da gaicaatac na Qom mayi Ima' ne'ena
'alhua. Qaq ayim cada'acolec da sevidalec se'eso pa'ateec I-loquiaxac se'eso
gadgquedoxonecpi de'eda chigoqgta'ague co'ollaxa. Qaqg huo'o so yoqta faloxouapi
galag 'enauac nmichiguini, gaq nachifitom fi yasoshic le'enaxat Taniichi
(Lorenzo Ramirez) mayi naq huo'o netafia na gadma' Chemole (El Alba,
Formosa).

Da lya la'aqtaxanaxac so Nachicyi

Qataqg huo'o so na'aq fia nte'etom, nachi shictalec, sopagaxalec, nachi sela'a
so qashilecta'a, gachi ngolaco'. Qaq somayi yataqta ayim yi'elaqchit cha'ayi
no'onaxa yi huetalec. Nachi somayi sacona, nachi sachiu'a so ima'. Qaq se'eso pe,
nachi huetoigui da huo'o so auot Ita'adaic, cholaxan naqg'en na 'alhua na I-llimiaxa.
Huafa caillayi, nachi da fachil gatag huo'o na auot souaxat se'eso nqolac. Qataq
huafia, nachi ayim gafi'iya da setagtac. Qaq ayim, nachi yanoqo' yi le'enaxat
'Olgoqole, yim datatta yi La Estancia Ojalo, nachiyi yi yafoqo' co'ollaxa. Qaq
chochi goyanagui da yafoxoqui so /'afio 1910 souaxat da gaica ca ivi' da yaxa da
Aitestigo. Qaq yoqgo'oyi huo'oi soua gayala't vi'iyi da yaxa.

Soua yale't mayi 'oiquiaxaiqa

Huo'oi soua sachigoxosoxogueta 'oiquiaxaiga. So 'oonolec le'enaxat da
Maisoxochi, Nayaxaiyi, Yiguiyaayi, Qatoxoqui. Nachisoua soua yoqta
'oiquiaxaiqa, soomayi pi'oxonaxayi maichi lanaxataqga't yi La Pampa del Indio.
Qaqg soomayi huo'o so na'aqg co'ollaxa da detaxayapega't da huotaique da
ngo'ooda aso nala' gataq so ca'agoxoic. Cha'ayi huotaique da detaxayapegueto
aso nala' gataq so ca'agoxoic. Qag soomayi nqo'ooda co'ollaxa aso nala' gataq so
ca'agoxoic. Qaq soua yoqta huo'o da lo'oiquiaxa'c nachisoua soua Shillinchin
gataq so Yiguiyaayi. Qaqg nachisoua co'ollaxa soua gayatalguete, soomayi
yataqgta pi'oxonaxayi, yataqgta huo'o da no'onataxa'c. Qaq soomayi co'ollaxa
ndotrapegueuo naqg'en na nnatacpi na nogoxot dalaxaicolec, nachi yachitaigui
cam noyic mayi no'onatac. Huo'o na lomaxaqui, maxaso, copaxa, ado'o, nqgolac,
saataxaqui, pela'. Qaqg nachi huo'o na noviyi' na Qom da ilotaique ca napiishicolec,
nachi gayauegoigui se'eso noyic. Nachi qainattac ne'ena nogoxotpi da huo'o ca
ca'ategue nim huo'o ca ilotaique napiishec. Nachi ne'ena nogoxotpi maichi
dedayapec nam nashiita da ca'ategue da nhuataxaua nam Qom le'ec, mayi
goyami' da napiishicolec.

Qaq _se'eso noyicolec yataqgta 'en'am ana tannaxai na pa'auo souaxat ne'ena
ngolacpi. Yoqo'oyi huo'o caillayi se'eso nqolacpi huetaigui na Qompi mayi huo'o da
napiishec. Cha'ayi naxa da huo'o na noviyi, nachi 'eeta':

“Tesoqo'olec, ayim Aanac cha'ayi sauotaique ca fiapiishicolec yaqto'
ishit da huo'o ca llicochiya na iuo' da huo'o ca sa no'on.”

Nachi se'eso shiyaxaua qayauegueu'a se'eso noyic, nachi yauaachigui da
gainattac ne'ena nogoxotpi da chaq negue't ca ca'ategue somayi. Cha'ayi qainatta
namayipi, qovyiita':

“¢Negue't gami' ca ca'ategue da qochalec, nachi maichi ndaxan nam
nshapeque da quegue somayi. Qaq nachina na gayaconeu'a, nachi goyami'
somayi da yachi.”

Qaqg se'eso na'aqg naqg saxanaxa da huo'o na dogshi. Qag chigogtapego'na
ne'ena nogoxotpi. Cha'ayi se'esoua yale't Shillinchin gataqg so Yiguiyaayi,
soomayi yataqta imeda'aguet ne'ena 'alhua da gaitaxayapegue' ivida'a na la'at,
aviaq, shiguiyacpi, qoyopi.

Qaq huo'o so na'aq, nachi detaxayapega't da gango'ona so ca'agoxoic,
nala', gaq 'eeta'po':

“Noqo'onaxa gome i ca'agoxoic cha'ayi Aimayi qoyiitega ilo'ogue
na lcat gataq ilapegue' na norec. Cha'ayi da safioxotaq da
setaxayaqgapegue' Aimayi, nachi ishit da nquigueec da gomi' hueto'oto
ganapiishec, chaxan 'eesa da huo'o ca gani'iguenataxaatai' galaq qgaica
ca gomi' ishit.”

Nachi se'esoua yale't je'c co'ollaxa, nachi gayauec na nnatacpi,
na'adaxanaq late'e, qomoxonalo, 'enauac nam 'afaxaicpi Ita'alpi na
shiguiyac. Qalaxayi sa ishit co'ollaxa da qaivita so ca'agoxoic. Ime, gataq
gango'ona aso nala', galaxayi nachi 'en'am sa ishit da qaivita cha'ayi co'ollaq
ganayiita, nachi huana cam 'ico' palachiyaxa lo'oxonec, nachi sa gayafioxot
gataq Yapacteec na le'edaxa aso nala', sa ganalo'oguet. Temaqyi da no'onataxa'c
se'esoua Yyale't. Qalaxayi sa gayafoxot da gaivita so ca'agoxoic gataq aso nala'.

Qalaxayi se'esoua VYale't da huo'o na gandota'alo sa no'on galag no'oita. Sa
ishit da yoqta ganpachi chochi gayashittalec. Qaq mafiaxasaco' da mashi iviyifii na
nhuaq da qgaipot, gachi mashi gaica na le'edaxa, nachi no'oita. Cha'ayi soomayi
yatagta huo'o da no'onataxa'c. Ime, nachi gai'agtaxanem da mashi no'oita na
shiyaxaua, nachi 'eséu jec cha'ayi nca'aleec, yale, 'alo, nogotolec.

Da chigoqchiguiia na norec qataq na auot

Qaqg Yoqgo'oyi soomayi ya'axa't soua ilotrague' na auot namaxa'shi
co'olloxochiyi fiaq tojlecna, nachi Nim Lo'onatacna lamaxa'shi soomayi,
gayamaxalec da ichictrac ana go'oipaqg. Qaq avit naxa, nachi yataqta galota ana
ima't da nquesoxofii qo'oipaq yi 'oonolec na'ag. Qaq ana nqachepe soomayi
yataqgta late'edai gatag gapa'atte'. Yoqo'oyi ana go'oipaq 'eeta'am da gaica ca
la'anaxac da ganquesoxoni, ivida'a na Iquesoxonaq yataqgta Ita'adaic gataq
gapa'atta natag'en. Qaq soomayi yataqta sa ilaua'aguelo da iqueso'q ana go'oipaq,
pasa'a naxa, nachi hua'axafi. Qataq sa gayalog da ganchiguifii nachi 'eetai. Qaq
co'olloxochi gaividelec da nsallaxa, nachi soomayi gai'axanguet de'eda
lo'onataxanaxac gqataq ganaueguedela't se'esoua yale't. Nachi qoViitego so Vi,
goyiita':

“De'eda na'asa 'adgaVya 'auatayaueegue gqome, galga'a 'aucochaqgpec
gome, Yaxana'po' naua lame'te, yaxanaco' camachaqca yaqto' gaica ca da.
Qayapaxaguen cha'ayi somayi goyami' na le'edaxa aso nala', huetaigui
na lhuaq lauel ganqoyin. Qalaxayi somayi huo'o yi na'aq galaq sa
yalemaq souaxat da layiloxo, nachi huo'o da yi'igueeta'a ana qo'oipaq, nachi
iuaxan, iqappoff! Temaq lca ada qo'oipaq late'edai galaq nlaxatchiguifi. Qaq
se'eso na'asa soomayi le'enaxat da San Lucas gaq so |ya I'enaxat da San
Los Nifnos.”

Qaqg Yoqgo'oyi co'olloxochiyi se'eso Qom ishit da iyaxanaique na auot galaqg sa
igalanapec, cha'ayi yatagta qaima'aguet se'eso ilotague' na auot.

Qaq se'esoua gadapiyil nachi Ilconnaqa't yi La Pampa, cha'ayi nachiyi yi
yoqta Ima' na No'olgaxanaq.

Qatag se'eso Shillinchin gataq so Yiguiyaayi, natag'en ya'axatta'pe naxa
da co'ollag ganayiitega so ca'agoxoic, nachi datauec, 'ico' naq quiguini. Cha'ayi sa
sayashin da aloic, cha'ayi jegatai' da yiloxoic somayi, qalaxayi chochi sa ishit da
yan da aloic. Qalaxayi da ishittaxa da gayaconeu'a da ganllafi, nachi ishit da yan,
nachi iuen da yoqta 'enapega ca yale, 'eeta:

“Hua', Valec, 'ena na 'an'onataxac. Yataqta 'aumatta't qgome da
fi'onataxac. Sa 'aulem qome na norec gataq na lcat ['ogoxonaqte]. Qaq
gom mashi 'am ya'axaiquiolec, galag da 'anachil, gatag 'am govittta 'am
nsoqgolomc.

Qaq 'eda dam gquetapegueu'a se'eso shiyaxauapi. Cha'ayi se'eso ca'agoxoic

T

Qaq nachida da qaiqopitta'a, cha'ayi yataqta nca'alaxa de'eda hueto'ot.

Qaqg Yoqgo'oyi se'esoua ya'axaiga co'ollaxa da huo'o na gandou'a na'asom
galaqg huo'o da chochi gaiqgaualec, nachi Ita nca'aleec. iTen!, de'eda qaiqopitta'a.
Qaq llogo'oyi som ya'axaiqui Yiguiyaayi co'ollaqg jec, nachi yauec so lauanec
Quiyoc, qataq shinco aso na'adaxanagq late'e, da chochi nauectapegueto da
yaqto' ntela'a de'eda lliquiaxac. Qalaxayi co'ollag ganayiiteu'a so ca'agoxoic, nachi
gani'iguelaxat se'eso shitpi souaxat da sa nalouo. Cha'ayictaxa da gai'auaxaneuo,
nachi sa ishittaxa da fi'iguelaq se'eso shiguiyacpi. Cha'ayi camayi 'eeta'am
ne'ena palachiyiyaxa lo'oxonec da sochi gaisomaigui, nachi donayau'alo naua
lapia'te ne'ena shiguiyac. Qaq gayayaten de'eda cha'ayi huo'oi soua yale't, mayi
huac da ivildau'a se'eso ca'agoxoic. Qaq soomayi yataqta ilodapiguini som
Shillinchin gataq Yiguiyaayi. Qag soomayi ishit da yayate'n da yo'o'n da lalac
aso nala' gataqg so ca'agoxoic.

Qaq cai Aiag ayim nogotolec, nachi na'axayaxaatega naxa da qai'ootac da
lalac so ca'agoxoic qataq aso nala' qataq so lalac na aviaq, cha'ayi se'eso
ita'a nataqg'en yayate'n se'esoua nalaco gataq na layipi no'onecpi.

Cha'ayi naxa da huo'o fi gayapaxaguen na nsoqolec, galaq qoyiita':

“'TAm Valcoleec, gom gonetagui aca qo'oipaq, galaqg 'au'on da lalac na
aviaq yaqto' gom gaica ca da 'am. Qaq gqomelom, nachi 'aula'aguet ca
manic, nashicteec ca lapeec. Qalaxayi gom 'auachiguifi, galaq
'auayamaxatchiguifii da huo'o ca 'aupatan na lapat gataq na logoxoshitpi
yaqto' yayamaxadeeta na aviaq.”

Qaqg ayim caillayi sayaten da so'on so lalac aso nala' gatag so ca'agoxoic.
Qaq 'enauac caillayi se'eso haloxouapi huo'o yi na'aq gataq fapaxaguenaqtega
se'eso lalac aso nala' gataq so ca'agoxoic gatag na aviaq. Soomayi yataqta
'onaxaiga, llogo'oyi ganmeteeta'a da gan'axayaxaatega yi na'aq.

Dashiloqyi

Qataq huo'o so na'aqg co'ollaxa, nachi so gadta'a Dashiloqyi yalat aso lhua
mayi gadate'e, nachi ca'ategue aca ga'afolom. Qalaxayi co'ollag mashi
gayoqtegue, nachi fi'iguelaq, iuennate na llalagpi. Qaq co'ollag anacta, nachi
hua'axaya co'ollaxa so na'aqtac, tateuo'ogue na lItelala lauac, goyinac:

“Auyaxaataico' ca auot, gamaq maichi 'adasouaxashit. 'Am qoyiitega
co'ollaxa 'am gayapaxagueeta, galga'a sa ishit da 'au'aqga. Qalga'a nagui
huo'o ca auot mayi 'auyaxaataique.”

Cha'ayi somayi yi'ootaco' da lalac na auot cha'ayi iyaxaataique da yaqto'
huo'o ca auot se'eso na'aq. Nachi nque'elaxatta da anac so auot, iqaueff, qaueff!
Qaqg somayi Yachitac so nsaaco, paano gatag huo'o so lapoxot na Igaic, nachi sa
ishit da yoqgta dapapi, nachi hua'axaya so na'aqtac, 'eeta":

“Aja', cha'ayi sa 'auayaanataxan, 'am yaqgaya.”

Nachi iuaxan somayi aso gqasoxonaxa, iqappof! iCou! Somayi yavicchiguifi,
nachi huetaiya', sa ntouen. iCoppom!, nachi hua'axaya ca na'aqtac, 'eeta':
“Nachi sa ishit da qonetec nagui gomeltaxa, nagui mashi 'adome, sa
ishit gomeltaxa da huo'o ca Iya 'au'ot, nale'en 'ai'axaani da huo'o ca lya.
'Au'ot da 'anadalaxat aca 'adhua, nale'en 'ai'axanapeco'. Mashi ime,
co'ollaxa da 'am shiitega da 'oonole gome afi 'auatata'aguet 'adhua,
'ai'algolga 'auchoxode'n.”

Nachi galtaq qayapaxagueetaco' somayi. Qag mashi tomtom co'ollaxa
somayi, nachi nloteec. Nachi noma da huetalec aca chiplliaxai nchilliichiguifi,
netalec ana Imilo. Asomayi 'ico' da gqanso'onaxanaxaatalec asomayi. Qalaxayi qaca
aso nado'o, lo'ogoxonaqte, nsaaco, chi taiguelo' soomayi. Qaq mashi coppom,
nachi yataqgta nca'aleec. Nachi sochi nmittac que'eca huetafa, ivitta'a da
huaxaiguet cam nga'aic, nachi quegue, sa naden gaq nlochiguifio'. Nachi ilalec aso
lo'ogoxonaqte. Qataq jec, nachi gataq ilalec so lapo’', nado'o, lainec. Nachi Itaq
hua'axaya so na'aqgtac, 'eeta':

“Ayala, Yagaya, 'auanaicna'a, flag 'am setaxayapegue'.”

Nachi jec, ngo'ona cam chimagqgtapiguifia so deyaxaatac. Ivito', nachi so
na'adaxanaq Ita'adaic huetalec aso chiplliaxai late'edai, nachi 'enapeco':

“Seyaxana 'am, cha'ayi chochi 'am sechoxodeetac souaxat da 'am
iuaxan aso gasoxonaxa, asomayi 'am yavigaxat. Qaq nagui nishitaique da
'aulotelec gome da Yapaxaguenataxanaxac. Ana'ana fogo soxona 'aulaico'
gome ne'ena la'atec gataq 'anmitaico' na go'oilala' lli'i. Naamayi 'aualecna't
gome, nachi 'au'ameelec 'enauac na 'adaviga, 'auauavigaxat na la'atec ana
soxona yaqto' gom pasa'a da 'am no'oita. Qaq nachida da huo'omshe 'am
seyaxana. Nachi doosolga huo'otaq treesolga caua na'axa'te, nachi 'am
no'oita. Qaq 'eda da yi'agtac.”

Detaqgtac se'eso na'adaxanaq co'ollaxa gataq 'enapeco':

“Qataq da ivita da huo'o ca ilamaxata'a da inac na yalagpi, 'adqgaVya,
'ai'alec, 'adhual, galaqg 'au'on de'eda yalac mayi chimaqtapoigui afi
iteguete. Huana, gataq camayi no'oita, gaica camachica, cha'ayi ishit da
'anmatashiguem da 'anapigoxoshiguem na Ishinataxanaxa, qaica ca aloic.
Qag nagui 'an'axayaxano' da lalac afi saatafi iteguete, nachi
yasaquiaxangui asomayi. iQachaff, gachaff, gachaff!”

Nachi somayi co'olloxa hua'axaya se'eso nalac, igachaj, gachaj gachaj!,
chimaxaigui so sa no'onolec nalac. Ca, 'eda ishit da yayaten se'eso nalac.
Mafiaxasac so ita'a da datalec na na'adaxanaq ltoc, galag ya'auaxaafi da ilotalec,
ipalaxa! Qa do'onaxaalec gataq 'enapega, 'eeta':

“Daigo'tag huo'o ca tayapigui yi 'adhuel gaica ca 'an'onataxac,
na'aictaxa da mashi nauoiguilo naua 'adtela lauaco gataq naua 'admic

lauaco na 'adtago'q. Qalaxayi nagui nagat 'enauac na Ishinataxanaxa. Yaqto'
goyo'oxonii, qalag 'am no'oita.”

iCou!, huana nachi gataq machiguiii gataqg lacchiguini da huo'o na
ngadeetac na'adaxanaq ltoc.

Ime, de'eda huaigui. Qataq jec co'ollaxa so ita'a gag mashi nayiitau'a caillayi
yi sonagtafa, nachi aso qadgaya ila'agueto' co'ollaxa somayi, nachi 'eetaco":
“¢Chaqg ta'ainco' na taxade 'en'am da que'emaq?”

Nachi jec da ngalgoqta'aguet, ividegueto', nachi gai'agtaxaatapeguem,
goyiita':
“Qaica 'ayim iuaxan so 'itaxaloxoic 'oopaic, ayim yavigaxat.

Nota: Dam |ya napaxaguenataguec saq cha'a na pi'oxonaq da sa ilolec dam
yoqgta napaxaguenataguec co'ollag chita'ague da gai'ot da napiishec. Qataq da
'eetec naua Ita'adaiqa la'a'chi Ita'al gataq na nalataxa da ivita anac na auot.

Qaq cai mashi nvideu'a so Ima', nachi nsogueni. Qaq na lo'oc yataqta
yavicta, na Igasac galaq 'eeta'am da huo'otaq qaicodelec na 'etaxat dapaxayaxaic.
Yatagta Joqovi ne'ena laviga 'enauac na lo'oc. Nachi somayi da'agtaxanem na
llalagpi da yaqto' ganmitaique se'eso lata' mayi gayapaxaguenec co'ollaxa, 'eeta":

“Qanmichiyaique gome ca go'oilala' lli'i gatag na soxona la'atec.”

Nachi je'ec soua ladonaxanga da gqanmitaique na qo'oilala' gataq na soxona
la'atec. Qag mashi avit, nachi nvildeuo soomayi. Nachi ganque'eguenna'ac da
ganataden, gai'amen na laviga na lo'oc, cada'acolco', nachi yatomaxaalec na lo'oc,
nachi vi'iiguet so Iqui'ic, imeuec, nachi sa gayalog da no'oita.

Huafa, nachi so gadta'a sochi quedoqta'ai aso lhua, cha'ayi somayi yataqgta
gaiuaxan co'ollaxa. iAja', se'eso ya'axaiqui! Qaq somayi yataqta Ita'adaic da
la'afhaxac. Cha'ayi nachi aloic nam hueta'aguet na ilapegue' ana 'alhua. Yoqo'oyi
da detaxayapigui' qalaq sa la'axaic. Qalqa'a yi da huo'o da mpe'enaxac, nachi
icou!, nmani da nachaalataxac.

Qaq yogo'oyi da huo'o yi na'aq da fia'axayaxaatega da I'agtac Nim Qar'ot
Qarta'a, qalag natag'en yi'axatta da chigoqchiguifia 'enauac na shiyaxauapi.
Qataq da 'eetec da Ique'emaxa, gataq da yapac sa yalaqg, nachi Nimayi yauo'o da
nhuaxanaguec, cha'ayi Yauotaique da ca shiyaxaua sa ishit da maichi quetague ca
maichi 'eetapeguec mayi sa yayamaxafi. Cha'ayi taya'a da nque'ejnaxac gataq da
ne'enaguec camayi.

Qaqg so yape, so Ita'alpi mayi nachiso so chigoxoguet na No'olgaxanag.
Somayipi co'ollaxa, nachi Ima' yi La Pampa del Indio, llogo'oyi cai mashi
ntoguefi so alaataxac. Nachi somayipi caillayi yauo'o so ltaxayaxac souaxat da
mashi nviyi' da I'axayaxac mayi ndouec caillayi so cashiique Moreno. Qaq cai ime
so ltaxayaxac, nachi so ita'a 'eetega so Iquedoxouapi da ngo'ona yimayi, cha'ayi
yatagta no'on na 'alhaua atoxo da yaqto' gqoyanaxaalec. Qatag nachiyi lanataqga'
naqg'en na llalec gataq na laualpi, nachi jec da nqo'ona yi Taxalas, Coral, Pioq
La'atsat, Qa'imoolec [ga'im imoolec]. C3a, gatag gaipactelec yim nachi 'eetai' da
Ima' som hua'au nta'alpi co'ollaxa.

So Yaqgaaroi

Aja', de'eda no'onataxac se'eso ya'axaiquipi Vataqta sa la'axaic. Yoqo'oyi
huo'o so na'aq da'aqtaxaatac so pichogo'olec Yaqgaaroi mayi yatagta ima'aguet so
shiyaxaua Ima'na. 'Enapec somayi yi yataqta yamo'she huac naxa da ishit da
nayoshiguem, 'eeta':

“Mashe saxanaqca gapio'olec, nachi ishit da fayoshiguem. Mashi
yaqgta'a naxa da nchileedeec naua yapiquel, huac naxa da sayo, souaxat
de'eda la'afiaxac so shiyaxaua Ima' ne'ena. Cha'ayi somayi yataqta ishitoigui
ayim da la'anaxac. Qaq somayi nachi coleetac ne'ena gqadma', yaxatto'ot na
lqgosot na la'adaxashit.”

Qaq se'eso Yaqaaroi yataqgta Vi'axatta co'ollaxa da chigogchiguifia da
no'onataxac mayi chigoqo'ot se'eso Ima' ne'ena 'alhua. Cha'ayi se'eso na'aq fiaq
saxanaxa da huo'o ca lasogtega da le'enaxat Nim Yi'otapecna souaxat naxa da
qovyiitega yiloxoic Nimayi. Nataqg'en so Yaqgaaroi huagattega da sa ishit da
gai'ashaaxatac da le'enaxat Nimayi.

Qaq se'eso Yaqaaroi, somayi nachi lapo' so lo'oc na quiyoc gataq so lqaic
lo'oc na quiyoc, nachi nado'ootafia. Qaq llogo'oyi naxa da ganalattague' na
huataxanaqg. Qalag somayi nachiso so gqayatatalec, yataqta ayaqaic, huayoxootac
ana naloxo. Llogo'oyi ishit da nhuaxaafni na huataxanaq da yalauat, yayineec ana
Ichicna, nachi qalagoqta yataqgta sa ilaua'ague huo'o da chochi ivittaigui na
huataxanaqpi, nachi iuaxana'ague. Llogo'oyi yataqta ncolanaxat gatag ntenaxat na
lauo' somayi.

Qaqg so yape mayi sa'axaata'pe naxa naua la'agtaxanaxaco, somayi
sevidalec mashi yataqgta ya'axaiquiolomc da nigochinaxat. Qalaq sochi sacoosop,
somayi naxa da ayim yapaxagueetac galaq, 'eeta":

“Iual, taigo'ta 'au'ashaxanapec qome da le'enaxat Ni Dios, Nim
Yi'otapecna. Ten, yataqgta ilapiguifii, cha'ayi nachida da chochi 'ai'axaneec
da 'ad'aqgtac, nachi soguete da ividot. Qaq taigo'ta 'au'ashaxan qome, ten,
gom 'am iuaxan, 'am Valauat. Sota se'eso qadta'attéou mayi yaquiaxaic,
irey! ¢Qalaq le'enaxato' rey so Iya nta'a? Mm, ... mm... . Qaq nachisota
mayi lo'onatac da ganapiishec.”

De'eda la'agtaxanaxac so ya'axaiquipi, damayi yataqta gayoqtegue da
chigaga'ague qalaq 'en'am da sagayapeque nagui da sa'axattac, gamaq iquetsom!
Qaq se'eso yapi'olec cai gaica nachi huana yi Co'xoic. Qag somayi le'enaxat
Tecolqui'. Somayi nachi chigoxoguet so ita'a gaq huetoigui so /'afio 1930 cai
nsallifi so yape Tecolqui'. Somayi natag'en huo'o so na'aq qataq Vyi'axattac da
nnaictague' co'ollaxa so llalagpi qataqg lasoshecpi. Nachi mashi ganayiguingui aca
cospi qoyoiqueetac. Qaq somayi demailtac co'ollaxa, nachi qoVyiitego':

“Tesoqgo'olec, 'au'enaxaatai'. Ten, ayi cospi qgom datauec, ten mashe

Aayinaqgta'a.”

Qaqg somayi lamaaxa da detaqgtac, 'eeta':

“Aja', nachi qoiiitec. iCéuc! 'Au'enaxaatai' yape. iCouc!
Qanayaanaxanaqchiniyo' gome, gauloya gom qgai'ichii ayimayi. Qaicochaqtac
somayi galaq sa ishit da yalaq, nachi ivitta'a da ndaga' naqg'en aso cospi,
nachi datauec. Qayoqgtego' gataq qgailauga so maiiic, nachi goyanem aso
'ogoxonagte, nachi qoViitega': «Na, ana 'ogoxonaqte, 'aualauat dimayi mayi
'auayaten».”

Nachi somayi jec, qayatauego', nachi nachatchiguini, napotafia aso lapoto.
Llogo'oyi so mainic sa ishit da ila'a somayi. Nachi chochi yi'iguenot, nachi huani.
ilyéu! Natagna so yape saq yaquiaxaicolec, choxodaicolec, cha'ayi mashi
ya'axaiquiolec. Qaq se'eso Iya yape le'enaxat da Llisoqui. Qaq nachiso so
pa'aiguet so Nayaxaiyi, gochi so Huandaxai. Qaq de'eda sa'axattac, nachi huafia
caillayi yi Qa'imoolec. Qaq nachi huafa yimayi da nvita na Qom so daloxo, nachi
galota so nmichiguifii Qompi, sa ishit da qailayini.

So Desoqui' ya'axata'aguet da no'onataxanaxac

Qaqg so Iya gadapi' natag'en nachi lo'oiquiaga' yi Moxoyaxai. Yimayi nachi
naloteuga yi Pioq La'asat. Qaq somayi le'enaxat da Desoqui', gag somayi
do'onaxaatac naxa palom, yashiltangui ana Imilo, mashi 'ina naxa na na'aqg, nachi
iYaxaatapeguelec na Qompi, 'eeta":

“Da huo'o ca nayamaxattac da ilaique ca llipaxatolec galaq no'on da

Aishiguem. 'Ina, na na'aq novi', nam ganachaalataxaqui, namayi

novidoxoua, galaqg 'enauac gadamachiguifii, galaxasa'a Ni ayim Vi'ot Yos.

Nachi lasoqtega ca Yos gataq 'enapec yi detaxayapegue' gataq yataqta
nvidapiguifa somayi naua la'aqtaga da detaga. Qaq aso lhua somayi huo'o naxa
da 'eetega, 'eeta':

“Na 'anso'oofii naxa, cada'acolec da 'anmateec.”

Nachi somayi 'enapeco' naxa:

“Aja', fiso'ooni da ayim ganso'onaxanaxaani, cha'ayi 'ico' na
huo'octoxo' ca Joqouaxa. Cha'ayi ajim imaigui da la'agtac Nim Ita'a Yos,
llogo'oyi qaica ca yoqouaxa, maichiyicnaxa da fafaxaani da itaxayaxac.
Qan'axayaxafiitega da itaxayaxac nam sa'axatta'aguet salcoshapeque
co'ollochiyi, galga'a nagui sa 'axattac.”

Nachi 'eeta'ac somayi yi na'axaldu da detaqtac. Qayoqta somayi ca hueta'a
galaq 'enauac da gai'aqtapega cha'ayi yataqta alam da I-lamaxayic da detaqtac
se'eso Desoqui. Yale Ita'adaxanec somayi na lapiquel qalaqg Icala'pe late'el.

Orlando Sanchez: ¢Qaq se'eso Yale nachiso peta'a so gayauegueuo co'ollaxa?

-- Aja', galaxayi nachiso caillayi so Natoxochi mayi pi'oxonaq so 'eetego' na
Qompi, 'eeta':

“Ni'ifi gadquedoxonec, gom yoqta 'eesa da 'oiquiaxai, gag no'ono' da
sauegaxauo. Sa ishit da sochi detagtac. Qataq nimayi yi lasogtega ca Yos,
gaq 'onaxaico' da sauegaxau'a fi noYyic, fiigalagoxotaxauec na nallic gataq
'enauac na nogoxot, huaaca, caayo.”

Qaqg somayi 'enapeco':

“Aja', aja', nachi 'eetec yalqolga, cha'ayi yi'iyi sa'axatta'aguet sa
ichiya'a da noviyi'. Qayauo'o qgome ca lo'o na 'alhua. Camayi sa sauana, sa
sauatton. Negue'tona... Qataq qoVyinac yi gayauo'o ca lauegaxala' da yaqto'

T

nachifii Ni Qadta'a Yos.”

Somayi le'enaxat Pedro Largo.

So Desoqui qayauegueuo

Qaqg somayi co'ollaxa gayauegueu'a na nta'alpi, souaxat da sochi nman so
lauo'. Qatag somayi sochi ganquiyatega souaxat da chochi da'aqtaxaatac,
natapiguishiguem yi na'aq. Qalota na la'agtaxanaxac. Nachi lyateuo som lauo'
co'ollag tau'a yi Yaicangui (Resistencia). Qaq co'ollag nayiitau'a na huataxanaq,
nachi ganayicta'aguet gataq gayayViita'aguet, igauom, gauom! Qalaxayi nachi
queta, chochi ivittaigui cam yayiitac somayi, nachi qoyaxaani.

Nachi 'enauac som lauo' gayauega cam goyanalec 'alhua. Qaq 'eda da 'eetec
se'eso lauo' co'ollaxa so gqadapi'. Qaica ca qoyina'ac, gayayamaxatchigui.

So Desoqui nataden ana 'alo sa deco'o, yauo'o na yalec

Qaqg se'eso Desoqui yatagta galota na shiyaxauapi co'ollaxa na natega
somayi da yauotaique na llalec souaxat da sa deco'o ana lhua. Qalag somayi ishit
da Yauo'o na llalec. Qag naxa da huo'o na nvideu'a, galaq inattac, 'eeta':

“¢Chaxan Icate' ca 'ai'alga?”

Caamayi sa huo'oi, galag gaica ca machaqgca qome.

Qaqg somayi nachi queto'ot da Itaxayaxac. Chochi natapiguishiguem, 'eetega
yi Vatagta imaigui Nim Yos. Qaq nachictaxa da gayauaqta'a, nachi ishittaxa da
chochi nvittai' cam ya'axatta'aguet da gaichoxoden na Qom. Qaq som Yyoqta
dataya'aguet, somayi le'enaxat da Quemoxoiii.

Qaqg so Nolgaxai, nachiso so pa'ateec co'ollaxa da nqo'ona somayi da
iYaxanaique ca llalec. Qag somayi gayauo'o som iyaxanaique llalec. Nachi so
Desoqui ,somayi detaqtac, 'eeta":

“Qoviitauecna, gami' gayaugalocnaxa. Ten, sa lhuotta da gami'
gayama'aq, gami' gayaugalo naxa.”

Qachi nachina na nogotolec mayi fi'oxoic nam qgai'ottapegueeguet naxa,
souaxat da na'auteuo naxa ngalgagauo. Huana co'ollaxa, na Qom nachi huo'o na
llalec, nam sa deco'o ana lhua. Qaq nachi 'eetec se'eso Nolgaxai.

Nedec 4

Da la'aqtaxanaxac so Shiuen (Juan Alegre)
Colonia Miraflores, Chaco (11 de noviembre 1.977)

Orlando Sanchez: Tesoqgo'olec, ne'ena na'aq sauotaique fia'axayaxana ca
'ad'agtaxanaxac, da 'au'axat da na'agqtaguec so qadhuo'
Qom mayi pa'auec.

-- Aja', ishit da huo'o ca ya'agtaxanaxac. Qalaxayi sa sa'axat cam sa
sanoma, Valec, chicata cam nanomchigui mayi sa'axat. Cha'ayi huo'oi naua Iya't
Ihuennataxaco gauema so ita'alpi yapiyilpi. Qalaxayi nidoxotta't nam yoqta
sauaachigui da 'eetec. Qataq chagsota so sachigoxoguet ita'a mayi ishit da sa'axat
cha'ayi sauaachigui. Qag somayi le'enaxat da Shiquiau, som yoqta Ima' ne'ena.
Nataqg'en llale afii Quiyaxai mayi lhua fAi Cabito Leiva. Qaq nachiso so ya'aani
ne'ena noyic co'olloxochiyi. Qaq somayi yatagta soxodaic qataq somayi sa ishit da
chic na lataxa gatag na nashiidec. Somayi natag'en Ima' yi La Pampa. Qalaxayi
cai ncotayapega't na Qom, gancotatague yi Taigoyi' (Mayordomo). Yimayi
nataqg'en sevidalec, qalaxayi fiaqg ayim nogotolec caillayi. Huafa, nachi
nlagaxatapec na Qompi, nachi nlona't, huo'o na gayamata'ac da La'anaxashic,
Dapicoshic, Tacshec, souaxat da nlagaxajni namayipi. Nachi fii 'oonolec maichi
yataqtac nag'en na maichi lauo' le'ecpi. Qaqg chochi sevitta'a da ayim yalec ne'ena
'alhua nagui, saqca da huo'otaq foqochiitac. Qataq na yalagpi, nachi lafiaxataga
ne'ena 'alhua.

Qaq se'eso ita'a co'olloxochi ivita da jec, imeuo. Qalag somayi
desoxonataxaata, isoxoota na lauo'. Qag somayi ilem so daloxo. Qag somayi
'enapec yi maichi nafianguet se'eso napijna, yaconguet da nmatala't. Yagto' na
lauo' sa ishit da huo'o ca ilem somayi cha'ayi sa yashin. Qaq co'ollaq ivita da
nsalliifi se'eso gadta'a, qalaqg huafa yi Lchigo (Fortin Lavalle). Qalaxayi cai
yaqgta'a da nsalliifii, nachi gomi' layona't, nachi ayim detaxayot, 'eeta':

"'Am, Valec 'ateugo' gome ne'ena, 'auca'attaiguilo gome naua Iya't
'adta'al gataq naua 'adapiyil. Qaqg maichi gom ivita yi yalognec gom chochi 'am
yijlec, ganachi huo'o ca 'am sami' 'alcochaxac, na'aictoxo' da ayim gayoqtegue
que'eca saigue sa 'auauanapega. Qalaq gaica qome ca dalemata souaxat ayim,
cha'ayi ajim gai'auaxaalec yi'iyi gadma'. Ni Yos yauo'o yi ima', gaq ca sa
yalemagq, galag maichi selo'ot gome yi'iyi gadma'. Qaqg ca yalemaqta, qalaq
chochi quedoqtalec qome ne'ena 'alhua.”

Ime, nachi gaiyaxana yi iya Itai Piguiii (Julio Sandoval), qoyiita':

“'Ayala, Yagaya Sandoval, 'ayala yaqaya Do'xoi, 'ayala yagaya
Tolaaba, gayalliitac, ayim gauanaiua'a. Qaq 'am Yyagaya Sandoval,
'ai'ashiguemo' gome ana 'anado'o.”

Nachi somayi yalag da yashiiguem aso nado'o, Yyachaxaatashiguem nachi
chochi ivitta'a co'ollaxa da huo'o so nanomteguet da tangui aso nado'o. Nachi
ngajii na lhuaqg, nachi yachaxana 'enauac na layipi aso nado'o, nachi 'enauac da

gailafa so nqolac huetangui asa'aso nado'o.

Nachi so Sandoval yachaxafa somayi se'eso ngolac, cha'ayi so ita'a mashi
huetangui asa'aso layi'. Qalaxayi ha nca'altauec gataq fa detagtac, nachi somayi
qataqg 'enapeco':

“Aja', 'am yaqgaya Do'xoi, 'am yagaya Tolaaba, gami'
gauchoxoyifiyo' gome de'eda gadyai, damayi sami' ana qadhuoqte.
Damayi sami' da gadataxalayi da huo'o ca dataigue galag gaunoiquejlec
'eeta'am ayim co'ollaxa.”

Qataqg goyinapega so Sandoval, qoyiita':

“Qaiteugo' gome ne'ena gango'oniyo' yi le'enaxat da Mogri Lai' [Ima’
na moc]. Qag gqom gaviyiya yimayi, nachi qau'ochii ca noyicolec,
gau'amniita. Ime, nachi qai'afiyaigui ne'ena nqolac. Huaha gome, nachi
ishit da huo'o ca gad'axayaxaquii.”

Huafa caillayi, nachi jec se'eso Qom. Qalaq deque'eta, queto'ot na loigue so
tala, chictac na nyaq, dapic gataq na chochagna nam llipaxat. Qaq cai gaivita yim
'alhua galag mashi vi'itac, huafa nachi nafia na noyic. Qanachi gai'oxon se'esotai’
noyicolec, qai'ameeta. Ime, somayi nachi qoyanaigui se'eso nqolac. Qaq so mashi
napanfi, nachi chitapegueu'a so nqgolac, qaitagtague', detaqtague' yi gadya
Sandoval. Qaqg yoqo'oyi se'eso Iya na'aq, nachi somayi iyaxangue na lauo', nachi
da'aqtaxaatapeguem, 'eeta':

“Qauyalliitac, gan'axayaxafiiya qome da Vi'agtaxanaxac. Aja', mashi
gomi' nvitalo so gadgaya, som 'enauac da gadta'a. Qaq somayi 'enapec vyi
yayamaxadeeta da qaltaq fi'iguelaxa ne'ena 'alhua, mayi maichi Ima' gataq
chigoqojlec co'ollaxa. Qaq de'eda imejnaxanaxac mayi ayim qoyami',
damayi yataqta gayoqtegue, gataq ayim goyanem da ishit da hataren da
huo'o ca sa no'on huo'otaqg da huo'o ca daloxo. Cha'ayi ca dalolaxaic sa ishit
da saq nau'a ca sootafa. Qagq ishit da fiica'alaxateec da mashi imeuo.
Cha'ayi nachi fa'aqtac damayi, gataq gaica qgome ca chochi nque'eteetac da
shinaqta. Qatag gqomi' qgome yataqgta fiichoxonnaxa't. Qaq qole galaq
sevitagta'a ca Iya no'onataxanaxac, galaxayi camayi chaq [huo'o da Ichic].
Qalaxayi camayi sa ishit da saconaxaguet. Yaqto' chochi gomi' napaltalguete
que'eca Ichic, gaq da maichi saconaxaguet qalaq camayi sa ishit da gomi'
napactalguete. Aja', 'eda da ya'agataxanaxac, gami' yagaya't.”

Qanachi ica'n naua na'axa'te da la'agtaxanaxac somayi caillayi. Qaq cai
mashi gayogtegue de'eda sa'axattac gqataq mashi sonagtafia yi Lachiugue, nachi
huo'o so na'aq, nachi anac yim qadta'a Tolaaba chigoqta'ague da 'Ele' Lpata'c.
Qataq yi huaxam ne'ena mayi Ita'a ne'enaua yaso'shi Salami', nachi huetra'a
ne'ena gadma'. Qaq huo'o so na'aqg co'ollaxa, nachi no'ottrec soomayi, nachi
ngo'ooda so Lcaxaic le'ec, nachi gayalauat somayi, cani' ganga'en so laual. Nachi
co'ollag gananoma dam Yyi'o't, nachi soomayi 'ena'po':

“Taloxochiyo' da huo'o ca gomi' gai'oteque, gamaq huo'o cattaq
gai'axattapec 'onataxac da gomi' huetaiguilo.”

Qaqg yim gadya Sandoval chochi yapogui na lashic. Chaxan 'eesa co'ollaq
ncanguelo soua yale't na Lcaxaicpi. Cha'ayi que'eca yallolec mayi gayalauat,
camayi Ipatanec naxa na lauo' da ivita da huo'o da taigue. Yoqo'oyi ndalec que'eca
Ima' co'ollaxa yoqgo'oyi gandojlec da gayalauat.

Nachi se'eso na'aq nque'elaxatta da chapegueu'a se'eso nqolac da yoltaq

datovigui, chimaqgtapoigui se'eso noyic. Nachi jec so Sandoval da na'agtaxane'.
Ime, nachi iyaxangue na lauo', nachi da'aqtaxanem, 'eeta":
“Qami' yagaVya't, ganayamaxachiitaco' gome. Ten, mashi anac na
Lcaxaic, nagueu'alo gomi'.”

Qanachi no'ot yi shiyaxaua, yaayifi soua alogo gataq yacona na
lo'ogoxonaxat. Ime, nachi jec so Qompi da ganayica'aguet so Lcaxaic souaxat da
ganteltega na 'alpi gqataq na nagpiolec, cha'ayi yataqta gantela'a na noVic.
Qalaxayi huo'oi se'esoua shiyaxa'u chigogdauec mayi sa detelagtaxa'n, nachi
yasouaxa't nam dayaanataxanpi se'eso na'aq gatag dam hueta'aguet 'onataxac.
Qalaqg 'euaxauaco' da qaica'ata'aguet se'eso Lcaxaicpi, nachi yataqgta qailoctague'
gataq ipactegue da qaique'emaqgtaxangui se'eso na'aqg. Qaiqgoshaxaata co'ollaxa,
nachi gailalco' na Itago'q som shiyaxauapi mayi gaique'emagqchit. Huana, nachi
goyaxaafi da qaicaatac.

Huafa caillayi, nachi galtag anac na Qom, chigogteguelo da anaya ne'ena
'alhua mayi souaqgta'a nagui Lachiugue. Qaq yoqo'oyi nachi huafia namayi caillayi
so I'axa Ita'adaic. Aja', galaxayi ayim sa ishit da sa'axat da falattac qaica.
Qalaxayi sochi sa nomchigui, galaxayi saxanaqca cam Yyayaanataxanaxac.
Qalaxayi mashi sayaten da satauec, yoqo'oyi satauec se'eso na'aq mayi huetoigui
se'eso nloguiaxac nam Qom mayi huafia ne'ena Lachiugue.

Huafa, nachi qalayona't se'eso shiyaxauapi Ito'om. Qanachi huetoigui
caillayi da gayalauattac ana huaaca. Qalaxayi sa ishit da lalamaqte lalo nam Qom
yaga'a, galaxayi gaicachiya. Qaqg nachida de'eda maichi nallishic naxa na
shiyaxaua. Qaqg yim qadya Itai Sandoval sochi nallitaini naxa, qaica ca 'eetec

mayi qayalauattac.

Qaqg so na'aq co'ollaq ivita da gaitaxayot so Moreno, detaxayot na dogshi,
nachi somayi anaga caillayi da fi'iguenauxa ne'ena Vallippi, nnaictague' so
huataxanaq. Qalaxayi se'eso huataxanaq yataqta gailogui' caillayi, cha'ayi na noyic
yataqgta galota. Se'eso shiyaxauapi yalecta't. Huo'o na chigoxogue da shi'u, gaq
yogo'oyi qalota ana nmahni yi 'oonolec na'aq ana huaaca. Qaq yi'iyi gadya
Sandoval sa ishit da lo'onatac de'eda, cha'ayi nachi lo'onatac inim ya'axaiquiolec
Soria mayi Ima' ne'ena, qaq qalota aso gayalauat huaaca.

Qayayiilec na netaina yi Lachiugue

Huafa, nachi nvi' se'eso huataxanaq, gaq yim gadya Sandoval co'ollaqg
mashi huaigui de'eda loquiaxac, nachi nga'ato' soua alogo, nachi aca lamaxaso
chochi yaxatchigui na lasot, nachi yataqta huetec. Nachi na lasot yimayi yataqta
'ico' nviguec na llic ana 'ogoxonaqta ala. Qalaq qaca acam tagui se'eso na'aq,
yataqta galota da la'afiaxac. Yoqo'oyi se'eso huataxanaq yatagta galota so ileu
gatag na que'emaxaic. Qaq co'ollag mashi gayanoxot da ganqoshaxan se'eso
huataxanaq, nachi gancana'atague na le'ego aso Lachiugue. Qaqg co'ollaq
ganvideeta somayipi, nachi galtaq gancogai'. Nachi noxona aca naagona, acam
naagona mayi huetagui na no'ogoxonaxat gataq acam huetagui na nallic gataqg na
nogoxot. Nachi 'enauac da gayacona, nachi gataq huo'o na gayavigaxat gataq
huo'o na gqayalauat na molapi.

Ime, se'eso loquiaxac, nachi ganayicoto da gaiuaxaadeuo naua yale't Soria,

Sandoval, Cabito Leiva, chigoqchiyina yi qoyiitega le'enaxat Qa'imoolec
Cuarenta y Cuatro. Tres nam gayaueguedeuo se'eso na'aq cai ime se'eso
loquiaxac. Qag nam seca'attaigui Qompi, nachi gayamaxa da nqgo'ona so gan'aco'
da yaqgto' songana da so'onataxanaqg. Qaq se'eso ya'axaiquipi yataqgta lta'adaic da
Igaigaxa, souaxat da gayaue'c naua llalga. Nachi huo'o naxa da sa ishit da do'ochi
yi pe. Cha'ayi se'eso Qompi mayi Ima' ne'ena, sa ishit da huo'octaxa ca na'aq gaq
ncotatega't gaica, cha'ayi maichi nhuo'. Qag mashi sovidaxau'a fi gan'aco' nana vyi
La Pampa Florida. Huaha, gaq jec so ya'axaiquipi da chochi qaivitteu'alo som
gayaueguedeuo. Qaq na gayaueguedeuo co'ollag huafia na Saenz Pefa, nachi
goyanahalo. Qaq co'ollaq ivildeuo, nachi gailalec na huataxanaqg dachoda't, nachi
yatagta huo'o da nyaxa da gayalaua't, gaq 'eetaco' nam huataxanaqpi:

“¢Chi laguio' da gayalau't ne'enaua Qom lashi'? ¢éChi laguio'?”

Qaqg novi' ca na'aqtac. Qag nam huataxanaqg yamaxa co'ollaxa aca
panaderia yim Sandoval:
“'Audo'yo' gome ana'ana nede afi panaderia.”

Nachi so Sandoval jec co'ollaxa da qayamaxa aca'aca panaderia da ida'a
acam nede mayi gqayamaxai'. Cha'ayi gqayachitta'ape co'ollaxa se'esoua yale't na
nallic, cha'ayi nachi pa'atrauec ganqoyin, gataqg gayauo'o aca lataxaqui, na paava.
Qag som Sandoval co'ollaq ivita aca panaderia, nachi cam lo'o aca panaderia
chochi 'eetaco':

“Chaxan 'eeteco' da yo'oxodaqtac cashiigue Sandoval, negue'to'
cam naigui da nayiitague' na huataxanaq yi choxodaq. Qaq nagui
chochi quetegueua'a da lachoxoyic qom qaipeteguec na Ilqaic.”

Qaq yimayi chochi na'axayaxaatani gamaxale' hua'aga. Qaq co'ollag mashi
mpa'auec ca noyic, nachi yashileu'a ca noYyic, nachi yalagnoigui da yavic, nachi
yavic co'ollaxa 'enauac na le'ec. Huafa co'ollaxa, nachi na doctorpi 'eetego' na
huataxanaqgpi, 'eeta':

“¢Ta'ainco' yi sa ishit da qauauaqaita'a na choxodaqpi yi
namayipi sa ishit da huo'otaq qami' yashilata'pe. Qataq cam
gobierno yi mashi la'aqtac da namayipi qayauaqta'a, qalaq qami' fhaq
queta da sa qauayaanataxahii.”

Qaqg so lya na'aq, nachi nvi' aca nnotaxaqui', nachi gainotaxaadeuo da
gayaue'c da tadegue da Resistencia. Qalaxayi yatagta gayayamaxatte', gayauo'o
ca lo'ochaga't gataqg na aloqg co'ollag mashi ivildeuo. Qaq ca lya na'aq ha nte'etom,
nachi detagtagueto se'eso nta'a. Nachi yatagta qaimapegueto da gayauegeu'alo so
gobernador. Qaq co'ollag ime, da gaitagtagueto, nachi gafi'iguelaxa't
ganpagagteeteugalo na Ima't, cha'ayi ganteltegalo da huo'o ca sa yalemaxa't
naamayi, cha'ayi so nta'a, maichi 'enapeco':

“Nagui, qaica qome ca dalemata, hanaxanaxaaii, qaica ca
quetalec ca l'axashit. Huo'o da ganaxanaxac, qaica ca quetalec
que'eca nqa'aic qauem. Chaqdato' da 'enauac iichoxonnaxa't,
nchoxonna't na shiyaxauapi.”

Huafa, co'ollaxa nachi so Sandoval iyaxaneu'a yi La Legua 17 La
Matanza da yauo'o Ima', nachi goyami' yimayi co'ollaxa. Qaq co'ollag mashi
ganayinalec, nachi anaco' co'ollaxa so gadya Damooiii' (Ramon Gémez), nachi
Ai'iguelagta'a yim gadya Sandoval, iyaxaatacot da yaqto' gayauo'o
nedaxanaxanec, souaxat da yayaten ana papel yimayi. Nachi gayasateguet
co'ollaxa, goyanagui de'eda lo'onataxanaxac. Huafa, nachi nqgonaxatta co'ollaxa

na Qompi da ngo'ona yimayi da gananatega yi Sandoval.

Qaqg co'ollag mashi gayoqtegue de'eda, mashi depoxoya't co'ollaxa na
hualoq, nachi gatag huo'o da I'axashit, nachi gayamataxaateeco' yi Iya ltai
le'enaxat Maidana, yim lacho' ii'ifi inoqg Do'yo' llalec him Augusto. Cha'ayi
nyomta'apo' na yale't datata'a't, nachi nashilteu'alo' soua huataxanaq lashi' nachi
goyainaxanguilo. Qalaxayi naamayi nlagatchiyifi co'ollaxa, cha'ayi saxanaxa da
taxaiga. Nachi yim Sandoval hquemoxooshiguemec co'ollaxa aca lo'ogoxonaqte
yim Maidana, nachi nayiitagueto que'ecaua huataxanaq lashi'. Nachi co'ollag mashi
latenec ca 'oonolec, nachi datauec ca Iya, cha'ayi natag'en mashi que'emaq. Qaq
se'esoua huataxanaq lashi' chochi decachiyalec co'ollaxa ne'enaua Qom lashi'
souaxat so Igayaficpi mayi gayalauat co'ollaxa. Yoqo'oyi nachida da huo'omshi
dalematatac, dalematatega ne'ena Qompi.

Huafa, nachi jeeco' yim gadya Sandoval da ngo'oneuga cam huataxanaqpi
da chochi ichimaxata, da huo'otag huo'o ca na'aqtac. Nachi gai'aqtaxaatapeguem
co'ollaxa, qoyiita':

“Sa ishit da 'am seca'ataxague, nda'a't da 'auenotshiguem, golaq.”

Nachi yimayi 'ena'aco':

“Sa ishit da ashic, cha'ayi da gami' huo'o ca gad'aqtaqui, galaxayi
ayim nataqg'en huo'o ca fi'agtac. Qag ayim sa ishit da gami' seca'ateguelo
nagui.”

Nachi ngatshiguemo' aca lo'ogoxongte, nachi yayinguilo naua lasaxannal aca
notaxaqui camion gataq yayinoigui cam lauo', nachi 'eetego' ca huataxanaqpi,
'eeta': “iQaualematai!” Qalaxayi cam huataxanaqpi datauec, galaxayi acam
notaxaqui yi gaca aca naloxo. Yoqo'oyi gaividalec co'ollaq gaicaatac, nachi 'oonolec
ca natenec.

Nachi huana, caillayi gataq ipactegue da setagtac, sonaqtaigui na layi
dogshipi. Qaq 'eda da yi'agtaxanaxac, 'am Valec. Qaq co'ollaq imeuo se'eso
qgadya Sandoval, nachi qataq jec da sataxalec ii'ini gqadya Do'xoi (Augusto
Soria), Cabito Leiva. Nachi, élayoqte da qomi' nqoochiileguete ne'ena
qadataxala'pi? Cha'ayi nachi tachiguiina co'ollaxa ne'ena qadataxala'pi

mayi qomi' yauecta'agueta de'eda sachigoxosoqta'ague co'ollaxa.

Qaqg nagui faq 'eetalec da sataqgtalguete ne'enaua gadya't mayi sa'axatta'pe
naua le'enga'te. Qaq yoqo'oyi ayim huo'o naxa da sa'axattac de'eda chigoqgta'ague
se'eso gqadhuo' mayi yoqta sevidalec. Qaqg ayim sa ishit co'ollaxa da sevida'a da
Nalattac. Qalaxayi huo'o yi na'aq, gqaq sochi setaqtac shiita':

“Huo'o ca qadya, huo'o ca chigoxogue, qgalaq yataqta
'auqocha'a. Cha'ayi 'amou da nachaataqta'a't, qataq da sataqta'a't,
qataq da qadayalliguiyic. Cha'ayi ca na'aq 'anauane' ca 'adya, qalaq
qaica ca da.”

Qaqg ayim sa'axatta da ne'ena soota'a qaica ca sategueu'a, qalaxayi sa ishit
da huo'otaq sa fa'axayaxan. Qataq huo'o so na'aqg ayim soota'ague da Buenos
Aires. Souaqgtau'a so presidente, huana nachi gomi' qoyiitegalo qoyiita':

“Qami' mashi gaualliquitauo. Qaica ca gami' yi'gueeta'alo.”

Qataq ayim gaica da huo'o ca sepa'ata'ague, nachagnata ne'ena soota'a
nagui. Qatag ayim sa ishit da sayamaxaden da pa'aiguet ca Valec ca sa

Jayamaxafii. Yoqo'oyi 'enauac na yalagpi samaxau'a da na'aqtac, ivida'a na iual
gataq aca iual. Yaqgto' da 'eeta'am nagui galaqg shi'imaqtom gataq qaica ca d3,
gataq qaica ca lasogtega da Vyi'enaxat souaxat da huo'o ca yi'itaxaloxo. Chagdata
da fishitaique da ca yalec qaica ca machica gataq quejlec ca yayamaqchiguifii
gataq da la'agtac Nim Yos, cha'ayi mashi gomi' gqanvitalo. Co'olloxochiyi se'eso
souaqtaigui; galag galga'a yaga'a, cha'ayi naamayi sa nchidapega't na shiyaxauapi
naqg'en, gataq nalattega't. Qalaxayi nagui mashi sogote da qomi' ganvitalo.

Qaq yoqo'oyi no'on da qami' qauloitegue ca yayamaqchiguini, cam sa
yayamaxaii, qauauaqaita'a yaqto' huo'o ca ishit da sepi'aqa'a da qoiiita.
Teno', na qadqayahicpi doqshi yi huo'o na doctor, maestropi.

Qaqg na na'aq yataqta huo'o da nitonaxac da 'am hauane' gataqg da huo'o da
sa'axatolec, na'aictaxa da saq 'amataq.

Orlando Sanchez: Qaq éca 'eetec ca 'ad'enaxat?

-- Qomyi yi'enaxat da Shiuen (Juan Alegre).

Nota: Se'eso daloxo mayi yi'axattac so Shiuen nataqg'en ya'axattac caillayi so
'Icoyi (Pablito Rodriguez). Da co'ollag fiaq saxanaxa da niviyi' se'eso daloxo
chochi ya'axata'aguet nam pi'oxonaqpi. Nachi huo'o co'ollaxa so na'aq se'eso
pi'oxonaqgpi da detaxayapega't da gaica'ateguet se'eso daloxo da chochi
gaYyashaxaneec, Yaga'a ca taigue gangoVyin. Nachi so pi'oxonaqpi
gaitaxayapigui' nam nnatacpi mayi ishit da gayauec, gainojlec, da yaqto'
gancane' se'eso daloxo da chochi gayashaxaneec, yaga'a ca taigue ganqoyin.
Qaq co'ollag ime, de'eda gai'ot, nachi 'oonolec so pa'aiguet ganqgoVin da ileu,
yaqto' se'eso Qom qaica ca ileu. Qaq de'eda qai'ot, damayi yataqta ipacchigui.
Yoqo'oyi se'eso Yi'axattac so Shiuen - Ita'a le'enaxat da Shiquiau - somayi fiaq
nca'altauec co'ollag gailayifii, cha'ayi nachiso se'eso daloxo.

Nedec 5

Da la'aqtaxanaxac so Cabito Leiva
Juan José Castelli, Chaco (2 de diciembre 1.977)

Orlando Sanchez: Tesoqgo'olec huo'o da inataxanaxac da qoneta, cha'ayi 'am
co'ollaxa 'am huataxanaxa le'ec co'ollaq ilotague' na dogshi so
gobernador Centeno, nachi ishit da 'auauaachigui co'ollaq
gayaViilec na Qom mayi netana yi la Colonia Chaco, gataq
co'ollag fag gaicaatac na Qompi mayi Ima'a ne'ena 'alhua.

-- Aja', yim La Reduccidén can gaVyaViilec souaxat daasaxai' qoyiitega da
huo'o ca 'oiquiaxai. Qag nachida da huasoilec na Qompi mayi netafia yimayi.

Qaq so gobernador nmanaqchittac caillayi na Qom, galaxayi namayipi sa
ishit da noman. Qaq 'eesa da lapa caillayi da ayim gayamaxauga souaxat da
ganshitaique da gayayaten chaqg negue't cam iueetac huo'otag cam 'eetapeguec.
Qalaxayi se'eso Qom nafajla't, huotaique da gayalauat na dogshi.

Qaq 'eda da 'eetec cha'ayi fianomta'a. Qataq fianomta'a cai gayayiilec yi'iyi
La Reduccién. Qaq cai qayayiilec se'eso Qompi, ayim mashi sevi' na veintolga
vi'iyi. Qaqg ayim nachi sooto'ot so gobernador Centeno na Resistencia. Qaq nachi
ayim lamaxashic yi /finau Carlos Trotali, sargento gqatag nasom lo'o so
gobernador. Qaq ne'ena Qom Yyasouaxat de'eda na'aqtaxanaxac cha'ayi huo'o so
shiyaxaua mayi yi'axattac da huo'o ca ichoxoden. Qaqg nachida da ilamaxata'aguet
se'eso Qompi, sochi gayatenachit.

Qaq se'eso Qompi, nachi yalecta'aguet caillayi na gadhuo' Moqoitpi gaq
namayi natag'en yalectauo. Qag damayi sa ishit da huo'otaq yi'axayaxac cha'ayi
yataqgta sootapega yimayi. Cha'ayi som gobernador ayim yamaxauga naxa yimayi,
gataq yataqta gaisoxoota caillayi so cashiique cha'ayi ganshitaique da nahaxaafi.
Qatag gainattac da chaq negue't ca iueetac, ganachi goyami'. Qanachi gaica
gue'eca la'axa, Yatagta ganshitaique da fa noman na Qompi yaqto' gqaica ca
lachoxoyic ana 'alo gatag na nogotolec, cha'ayi ana 'alo gatag na nogotolec gaica
ca lasouaxashit.

Qalaxayi som shiyaxaua mayi gan'axayaxaatega somayi, 'enaco' yi yalauat
gome na dogshipi.

Qaq 'eda da ilamaxata'aguet se'eso gadayipi, chochi ilamaxata'aguet de'eda
moxoyaqshic na'agtac. Cha'ayi yim Qom le'ec chochi yagagnapeguec da
'enapega da huo'o ca no'onataxac.

Qaq 'eda de'eda sa'axat damayi, gaica da yi'axayaxac cha'ayi yataqta
sauaachigui, cha'ayi ayim gayamaxauga naxa se'eso gadhuo' cai fiaq saxanaxa da
gaVyayiilec. Qaqg yoqo'oyi naxa da sevideuga, nachi sa'aqtaxaatapeguem da
la'agtac se'eso gobernador, shiita':

“Aja', gami' yagaVya't, gami' ita'al yolta ayim ganamaxauec,
namaxauec ayim fii gobernador, fiimayi sa yayamaxaden da gaualematai
gataq huotaique da gami' yayamajyini qataq ca qavini galag gami'
goyanema, cha'ayi Aimayi ichoxodeetac na fiagpiolec da pa'aiguet da I-leuxa



70
gataq na 'alpi mayi gaica ca yasouaxat.”

Qaqg se'eso Qom yatagta ganmanaqchittac, qalaxayi sa ishit da yasat.
Ipactega da nalaate' na huataxanagqg.

Qag, mashi gayoqtegue, nachi huo'o so flauane' Qom le'ec, nachi ayim
'eetega, 'eeta":

“Aja', 'am Yyalec, sa'aqtaxanem 'am, cha'ayi yi'iyi gadhuo' 'enapec yi
sa homan Yyataxaatega da nalaataxac. Qaq yimayi 'enapec yi gomente' da
gataq 'ani'iguelaqg, nachi 'am gayalauat. Qag 'am Qom, 'aualaxaguet da
yi'agtaxanaxac. Qaq no'on da nachi 'ayi'iguelaxasoqo' ne'ena.”

Qaqg se'eso Qom le'ec hauane' cai faq soota'a yi Quitilipi. Qaq shinapec:
"Aja', moxochaqa, sacongueto' da 'ad'aqtaxanaxac.”

Qag nachi yi'iguelaxasoqo' ne'ena. Nachi somayi sauegueu'a so comisario
Machado. Nachi sa'axatem somayi da 'ayim ya'axattapeguem se'eso Qom le'ec,
gataq shiitega, shiita':

“'"Am comisario, 'auamaqg qome ca telegrama, tayaxaama ca
gobernador da ayim sa ishit da sepagueu'a yi'iyi Qompi, cha'ayi huo'o
de'eda Qom le'ec ayim da'agtaxaatapeguem da huotaique da ayim
gayalauat. Qaq yoqgo'oyi ayim nachi Vi'iguelaxasoqo' ne'ena Quitilipi da
galtaqg saigue da Resistencia.”

Qagq cai sevideu'a so gobernador, nachi sa'agtaxaatapeguem da 'eetec yi'iyi
Qom, gaq nachi tachiguifa caillayi da sevideuga.

Qaqg se'eso na'aqg naqg huo'o so Piguini (Julio Sandoval) mayi natag'en
cashiiqui, nachi Itaua so Augusto Soria mayi Ima' na Miraflores cha'ayi
doosolga caillayi naua gadataxala'te. Qag naamayi, nachi ayim Itaxayaxanaxane'c
gataq ayim nale't.

Orlando Sanchez: ¢Chaq 'eetec ca le'enaxa't se'esoua shiyaxa'u mayi
gayatatapeguelgute yi'iyi La Reduccion?

-- Qomyi so 'oonolec le'enaxat da Maidana, gaq so lya le'enaxat da
Yachaxanaxauaic gataq so cashiiqui Machado. Qaq se'eso Maidana, somayi
chochi ale, galaxayi naasaxai' yiloxoic.

'Enapec so Augusto:

“Qataq huo'o aso 'alo le'enaxat Qaleetaxa (Dominga), Moqoit lashi,
gataq so Iya Moqoit le'ec le'enaxat Colaasho. Cha'ayi ayim natag'en
salectauo qoi yi gadya Sandoval. Qaq se'eso Burgos sa ishit caillayi da
fashinaxaguet naxa cha'ayi somayi nale'ena da mpa'aguenaxaua
ne'ena Qom mayi Ima' yimayi. Qaq yoqo'oyi naxa da qolaqg nachi saqteu'a
yi Ima' yi gantesoqo' le'enaxat da Daxauaic qataq so qadapi' Chara, cha'ayi
nachi ntesoqo' aso gadate'e. Qaq cai fiauane' se'eso Yachaxanaxauaic,
nachi shiitega, shiita':

«Ya'axanapeco' que'eca qonapec 'an'onataxac cha'ayi camayi qgaica,
cha'ayi chochi 'auayin na 'adhuo' Qom, gamaq huo'o da Ichic da 'am
'auasouaxat na nogotolec qoi ana 'alo, cha'ayi ni gobernador huotaique da
yatagta gami' detaxayapegueto yaqto' saqca ca da».”

Qaq yiua gadta'al Poguen, Polenta, Peraxauaic, naamayi caillayi qaica ca
I'agta'c, yayamaxadeete' de'eda gad'aqtac.

Qalaxayi soua Yyale't Maidana sa ishit da Vala'q caillayi yogo'oyi gaipaca'a
caillayi da gayayiilec se'eso Qompi.

Qaqg nachi 'en'am caillayi ne'ena gadma' Miraflores. Namayi caillayi
nataq'en gayayiilec, galaxayi nachiyi yi maichi gadta'a Moreno. Qaq se'eso na'aq,
nachi huagteguet da huo'o da huaigui ne'ena Qom yi La Reduccion. Qaq se'eso
gadta'a hua'auii caillayi da nagueu'a na Qom mayi Ima' yi Mapsatangui (Médjo).

Qaqg ne'ena gadma' Lachiugue mashi sogote da gomi' goyanema aso
Imalate. Qaq 'enauac da fia yalecta'a't so gadquedoxonecpi Bachooyi, Sariiche,
Yanegueso', Qoyaxaqui, cha'ayi fia nalota't se'eso ya'axaiquipi. Na Qompi
caillayi ivi' so shiite milolga yi Icata yallippi gataq na 'alpi. Qaqg nachiso
se'eso ya'axaiquipi som gomi' yamaxau'alo so gobernador da seyaxanaxau'a
ne'ena 'alhua. Qaq somayi caillayi qaica ca la'agtac, nachi gomi' yanema aso
Imalate ne'ena 'alhua Lachiugue.

Huafa caillayi, nachi qomi' ganamaxaugalo so cabo de policia da yaqto'
gomi' ilo'oguelo, cha'ayi mashi huotaique da qomi' gaitaua'n.

Qaq cai gayayiilec na Qom qalaxayi nachiso se'eso maichi gadta'a Moreno
galaxayi somayi huaxaiguet na dogshipi, galaxayi chochi nmittaique so dogshi
le'ec mayi Yalauat aso dogshi lashi mayi canito co'ollaxa soua llalga. Qalaxayi
asomayi yalauat co'ollaxa na Lcaxaic. Qaq sa ishit da nachina na Qom, qalaxayi
som Qom le'ec mayi chochi ichimaxattac na lauo' Qompi. Qamaq so gobernador
mashi yayaten de'eda huaigui aso dogshi lashi.

Orlando Sanchez: ¢Qaq asa'aso huaaca, peta'a 'eesa co'ollaxa da nachina na Qom
da yalauattac?

-- Aja', 'eesa caillayi da qalota aso qayalauat ana huaaca, qalaxayi damayi
sa ishit da lo'onataxanaxac naua gadta'al. Cha'ayi damayi lo'onatac na Qompi
mayi chigaga'ague da shi'u. Qaq yim gadya le'enaxat da Antonio Lopez mayi
yatagta sa yashinem na Qom qalaxayi sa ishit da gayalaxaguet. Qaq cai mashi
gaica, nachi gataq anac so gadya Sandoval. Qalaxayi faqaiyita ne'ena Qom naxa
da jec, nachi no'ottec da decachiya ana huaaca nachi 'eetai'.

Na Qom caillayi mashi ivita da chochi yalauat ana huaaca, nachi ipelca'ague
ana ltogue qgaq da Yyapo'ota, nachi yalat. Ime, gataq gayauo'o ana lya nalaata. Qaq
yoqo'oyi yoqgta 'eesa da huo'o da lasouaxashit na Qompi.

Qalaxayi huo'o caillayi so teniente Grauz da yoqta detaxayapegue' na Qom,
nachi yayamaxajni de'eda huaigui na Qom. Qalaxayi da'agtaxaatapeguem na
Qompi da ishit da hua'aufii da detaxayapegue' cam cashiiqui Moreno, nachi sa
ishit da gayayiilec na Qom. Qalaxayi somayi na'au, nachi ishit da gqaipaca'a da
gayayiilec ne'ena Qompi souaxat ana huaaca da yalauattac.

Qaqg Yyoqgta 'en de'eda I'agtac, cha'ayi cai ime, da gayayiilec na Qom, nachi

somayi gataq nvideec, nnaictague' so Manuel Araujo qataq so cabo Leiva. Qaq
so Araujo, nachi netafia na Fortin Lavalle cai iiaq huo'o so ejército mayi
ilotague' na la frontera. Qaq cai noviyi' se'eso /la comision, nachi ayim gaiyaxana
da yaqgto' setaxayapegue' somayipi souaxat de'eda souaqgaigui. Huafia, nachi
gayayamajni de'eda huaigui ne'ena Qompi, nachi vi'iiguet de'eda qanayiuaigui.

Orlando Sanchez: Qaq aso destacamento mayi gayalauat so ilotague', ichaq
hua'ague co'ollaxa?

-- Aja'. Huo'o somayi galaxayi galtaq pa'auec, qaq nachi huetoigui so Matoli
co'ollag gayalauat somayi. Qalaxayi soua dalaataxa'n, nachi lauo' lashi so
Qoyaxaqui soua dalaataxa'n, yalaua't so ilotague' asa'aso destacamento. Qaq
som cashiiqui Matoli chochi pa'aiguet de'eda qai'ot, cha'ayi yimayi caillayi mashi
gayauo'oi soua alogo da huataxanaxa le'ec souaxat da gayauegueu'alo soua mola
gataq aso naigona mayi huetagui so no'ogoxonaxat mayi nhuotaxanaxat.

Qaqg yimayi co'ollaxa maichi yauegueuo aso naigona gaq ivideuo', nachi
gayacooteguet, nachi gancofiyifii so layipi gataqg somayi. Sa ishit da gaitaxayaxan.
Qaq yi huafa yi'iyi gadta'a le'enaxat da Toxonaxaqui. Qag cam nta'a mayi
dalaataxan, treesolga co'ollaxa soua nale't se'eso capitan. Huafa yi Palo
Marcado le'enaxat da Huaaca Lcoue.

Qaq se'eso gadapi' Matoli sa ishit da lasouaxashit de'eda huasoilec mayi
yi'ot da nalaataguec. Qataq sa ishit da alaataxac ca huasouaigui, cha'ayi chochi
huotaique co'ollaxa da ya'axatreuo soua lo'onatac de'eda da yaqto' qaicofii't.
Qalaxayi sa ishit da yayaten ca llic ca la'aqtac souaxat da sa hua'axaya na dogshi
la'aqgtac.

Qaqg soua dasouaqtaxa'n, nachisoua soua Corbacho, Pi'soiii gataq so Iya
Igaya't. Qalaxayi de'eda, gataq pa'auec, yatagta gayoqtegue, naq cha'ague
co'ollaxa so Meguesoxochi, co'ollag huo'o de'eda.

. Qaqg yim Matoli, nachi cafii yi llalec Yoxosoxonaxauaic, Qadeno'oi,
Naxanqai, So'olqui'. Qaqg huo'o caillayi da huac da dalemata na Qom da
huotaique da galtag gailogui na huataxanaq. Qalaxayi nllapega't caillayi souaxat
da mashi galota na dalaxaic nalagpi, souaxat se'esoua gailanguilo nya't. Qalaxayi
yi Matoli 'enapeco':
“A'i, qauaqaita'alo qome ne'enaua huataxanaqashi'.
Shapeegueto' da qomi' gaichoxode'n.”

Qalaxayi hua'aguectaxa gaica nda'a't da gayalaua't yiimayi.

Hua', yome de'eda Vyi'agtaxanaxac ne'ena na'aq.

Nedec 6

Da la'aqtaxanaxac so Petoxoi (Pablo Yorqui)
Miraflores, Chaco (1 de diciembre 1.977)

Orlando Sanchez: 'Am tesoqo'olec, iishitaique da ayim 'au'axatem ca 'eetec ca
chigoqgchiguifia na Qompi, gataq ca 'eetec ca na'aqtaxaguec so
Meguesoxochi, Matoli, Bachooyi, Burgos, Piguiiii.

-- Aja', cha'ayi 'eesa se'eso qadapi' co'olloxochi huotaique da yacongueto'
de'eda nayamaqgtaguec galga'a yi saq 'oonolec nam huo'o da no'onataxac, nachi
nanaxattac se'eso yale.

Qaqg mashi gayoqgtegue de'eda nloquiaxac, nachi yaconguet de'eda
nnogoxonaxac na layipi, huafia nachi ishit da deloqui. Qaq nachida da huaigui
somayi souaxat ne'ena layipi gatag na 'alhua mayi Ima' na Qom mayi nachina na
gailoctapeguelec.

Qaqg negue'to ca sa nqopita yimayi da gai'axat ne'ena dogshi, gamaq mashi
yayaten. Qalga'a huo'o yi na'aq gatag qomi' qainatta'pe da qaltaq sa'axataxague
ca llic damayi. Qaq de'eda na'agtaguec somayi, galaxayi gole, gaq yoqta
sa'axattegue da huo'om hapeu'a ne'ena soota'a nagui, damayi sepa'axaateec.

Aja', nachi cot co'ollaxa da sa'axattac nloquiaxac somayi, chochi ivitta'a da
noxonec, nachi gayaconeu'a. Somayi yataqta 'afnaxaic da deloctague' na
huataxanaq. Llogo'oyi yatagta ntenaxat na lauo', somayi yataqta gayoqteec
co'ollaxa da nloquiaxac se'eso Meguesoxochi.

Somayi Vi'iguena'aguet na dogshi, yogo'oyi huafo' ca qoyiitega Charata
yim hueta'a co'olloxochiyi somayi na lauo'. Qaq nachi huafia co'ollaxa da nashila'ai
ne'ena huataxanaq, cha'ayi nachi ganayicta'aguet ne'ena dogshipi. Sa ishit da
ganashineuga ne'ena sonaqtana 'alhua galaxayi co'ollag mashi ganqoshaxan
se'eso Qom. Nachi ganca'attaueegue, sochi ganhualtalec na llicpi. Qaq co'ollaq
mashi nvideuga ne'ena 'alhua na huataxanaq, nachi lamaaxa de'eda loquiaxac.
Yoqo'oyi galota so gayalauat. Qataq nam huataxanaq qgalota na gayalauat. Qaqg na
Qom co'ollag nhuogoq, nachi yi'igueetague da le'ego so tala, souaxato' yi huo'o
yim la'axasoxonatac le'enaxat da Huaaca Lligueta, yim nagui qoyanagui da
Huaaca Lligueta.

Cha'ayi huo'o asa'aso huaaca mayi hueto'ot se'eso lashilpi se'eso Qom Ita'a,
icoff! Qaq nachaso aso quetapegueu'a ne'ena dogshi, huotaique da deuotaxanec,
gataq som caipi. Cha'ayi yataqta galota asa'aso huaacapi qataq so caipi. Yoqo'oyi
ishit da Vi'igueetague de'eda le'ego so tala se'eso Qompi. Nachi na huataxanaq
galtaq Iyachiguifii, natag'en cha'ayi nachi qaicaatalec somayipi gataq asa'aso
huaacapi.

Qaq se'eso Qom noyic yataqta galota, nachi chigogta'ague de'eda taguifi.
Qagq ivito' yi shiitega tala, nachi pagueec, gataq se'eso 'atetpi mayi qai'ottalec
se'eso na'aq. Qagq yi'iyi lligueta, nachi goyanagui da Huaaca Lligueta, maichi
I-lonataxanaxat nam Qompi.

Qag nam huataxanaq co'ollaq ivita yimayi, nachi iualtac, nachi lamaaxa da
lyaxa da deuotaxanec asa'aso huaacapi qataq so caipi. Qag somayipi ca'ai ne'ena
da taitague da le'ego, gaq yatagta qalota da nhuaxanaxac somayipi. Qalaxayi
huo'o na qaica ca nhuaxanec na lo'oc gataq qaica da tagui ana'ana 'ogoxonaqte
ala mayi qaidotega. Nachi chochi ivitta'a co'ollaxa da gayaconeu'a se'eso
Meguesoxochi.

Qaqg se'eso huataxanaq qoyinac yi yataqta yagalana'a da taitague da le'ego
se'eso tala, galaxayi sochi gaiualtac se'eso tala souaxat da qailalec na latoc so
Qompi salaqg, nachi chochi 'eetaco':

“Yi'oqta da nachina ne'ena na lapagaxala' se'eso Qompi souaxat
da qoyaxatta't ne'ena salaq.”

Qaq de'eda qoyinac yi doosolga co'ollaxa naua netafalo se'eso Qompi,
netafia co'ollaxa yi Salaxasatangui (Perin) qataq yi Dachipiaapigui (Ing.
Juarez). Yimayi goyanagui de'eda le'enaxat cha'ayi 'ico' da dachipitapigui.
Souaxat da nte'etom naxa, gataq gai'aqtega ne'ena nllimiaxa 'ico' dachiptapigui,
igauom, gauom, gauom! Yoqo'oyi qoyanagui de'eda le'enaxat.

Qaq se'eso Meguesoxochi co'ollaqg ivita da nafian, nachi qalota co'ollaxa na
'enapec da sa ishit da yasat da jec da nafian. Nachi 'eetego' somayi, 'eeta':
“Qomi' sa ishit das qolaq.”

Qaqg yoqgo'oyi so Meguesoxochi 'eetega co'ollaxa, 'eeta':
“"Qomoxochictaxa da sa ishit da qauacoiiiguet damayi, qalaq
qauacoiiigueto de'eda gami' sanema. Nachi yaconoiguio' na alap,
nachi anolec na ntago'q mayi chigaqaigui na alap, nachi yanem so
layipi da yaqto' nyomgui se'eso ntago'q mayi chigaqgaigui na alap.”

Cha'ayi souaxat da sa gqayaconguet de'eda lasataxac da yasateguet nam
dogshi da ca'ategue, galaxayi som layipi yi sa ishit da yasat da nman. Qaq se'eso
gadhuo' mayi lyateuo yataqta galota naxa da gai'axattac: Qalaxayi huo'o co'ollaxa
so galtag ganauane' huafa na Tucuman souaxat da yi'iguelagta'ague caillayi.
Damayi na Qompi lo'onataxanga' na caana.

Qaqg ne'ena 'alhua mayi souaqgta'a nagui, namayi 'eesa da yataqgta maichi
lafaxataga' se'eso hua'auteec Qompi mayi gadta'alpi.

Qaqg cai mashi gayoqtegue se'eso noyic da gayaconeu'a. Qag nam no'onani
co'ollaxa mashi ishit naxa da taigue da Salta, Ingenio El Tabacal, Tucuman.
Qaq nachi huafa yimayi caillayi da gatag huo'o so qanauane' so nsoxotpi.
Qatag huo'o so maichi ishit da fi'iguelaqg, gaq nachiso so Vyi'axat co'ollaxa so 'alpi,
nsoxotpi, da huo'o na chochi goyami' nam dogshipi mayi sallaxanecpi da yauo'o
I-latac gataq yauo'o Ilhua ana 'alo nam ilotague' na fortinpi.

Qaqg dam na'aqgtaguec yi 'alhua le'enaxat da Lca'achi Lhue (Pampa
Vargas). Qalaxayi gataq pa'auec se'eso loquiaxac co'ollaxa mayi huana yimayi,
yataqgta qgailogui' co'ollaxa se'eso huataxanaq. Qaq nataqg'en, nachi huafa so

galota gayalauat na Qom gataq so huataxanagq.

Qaqg naxa da huo'o de'eda loquiaxac, qaltag anac ne'ena huataxanaq gataq
gailoctague', nachi nquictauec de'eda loquiaxac nachi 'eetai'. Nachi se'eso Qompi
chochi ganqoshaxaata co'ollaxa, galaxayi mashi sa ganchidapegue' ne'ena
dogshipi gataq na huataxanaq da gailogui'. Qaq huafo' co'ollaxa na qoViitega
Huaicurd, nachi galtag gailoctague' ne'ena huataxanaq.

Qaqg yim Vyale Meguesoxochi qoViitega yi sa ishit da tagui ana huaala da
ivita da gayayiitac. Qaica da chochi ichipala ana huaala na lo'oc, ivida'a so lalo
caayo, sa ishit da que'emaq. Nachi ivitta'a naxa da ilagaxatapec na huataxanaq da
deloctague'. Nachi ivitta'a naxa da no'oitec na nta'a mayi qayatatalec, nachi
ganhuaxane', ivitta'a da imeuo ganqoyin na lo'ogoxonaxat. Qataq gai'ogoxona na
chicnec, gqaiuaxanaxana. Qaqg nachi huafa yi'iyi Huaicurd - Lachiugue cam nta'a
co'ollaq gayalauat. Yimayi nachi pa'aigue da Espinillo, sa gayapeque yi qoyiitega
La Libertad. Qaq yimayi, nachi netafia co'ollaxa som paagrepi, netalec yi'iyi
'alhua. Qaq co'ollaq gayalauat so sargento, nachi datauec so paagrepi mayi
na'aulec co'ollaxa. Ne'ena datauec da gaica'aguet, natag'en da gayalauat, nachi
'et.

Cha'ayi cai mashi gayauec so Meguesoxochi, nachi ishit da anac na
dogshipi. Qag so Meguesoxochi paguetague co'ollaxa nag'en so lauo' da le'ego so
tala. Qataq so huataxanaq paguetague da le'ego so tala. Qaq co'ollag hua'atague
da le'ego, gataq gailoctague' se'eso huataxanaq. Nachi pa'ateec se'eso loquiaxac.
Qag yim yogta huana da noxonec le'enaxat da Salaxasatangui (Perin). Qaq
co'ollag mashi Yoqta noxonec, nachi ganauegaxaama na Fortin Lavalle, mayi
nachi netafa se'eso huataxanaq mayi naguelecna co'olloxochiyi. Nachi huo'oi soua
na'axate da hueta'a ganqoyin. Llogo'oyi huo'o co'ollaxa na datauec, no'otauec da
naneltaxan. Cha'ayi chochi gaicoleeta'asop co'ollaxa se'eso Qompi. Qalaxayi so
mashi gayoqtegue da jec. Nachi qaltag huo'o na fi'iguelag na Qompi.

Qataq huo'o caillayi da lya na'aqtaxanaxac. Qoyinac yi camayi
co'olloxochiyi qaividaxataxaama aso auaxai, nachi qoyaxategue aca lo'oc,
nachi gayasaxangui aso auaxai. Nachi somayi taiguio' aca chimai, nachi
huayoxoota. Qalaxayi sa ishit da qayayaten cam 'eetec.

Qaqg som yapi' mayi Ita'a aso yate'e, somayi nachi yalectaigui so noxonecpi
co'ollaxa. Somayi 'en'am na dogshi le'ec da lataxac. Cha'ayi so hua'au Vyallippi
co'olloxochiyi lanataga' da la'afiaxa, nachi ivida'a naxa ca le'enaxato' Campo
Bonito. Qaq nachi gayachigoxota'ague ne'ena noxonec dogshi llalec, cha'ayi
se'eso na'aq Naq saxanaqca ne'ena no'ogoxonaxat.

Qaq Yoqgo'oyi huo'o ne'ena ganqgajii noyic, nachi gayachi nam huo'o qailalec gataq
natai' nogotolec. Qaq yoqo'oyi se'eso yapi', nachi chigaga'ague de'eda co'ollaxa.

Qaqg so Iya, somayi maichi lafiaxataga' ne'ena. Qaq so 'oonolec soomayi
le'enaxat da 'Antaco'oi. Qaq yiua Iya't cuaatrolga, qalaxayi maichi Ima't ne'ena
'alhua. Qaq yi 'oonolec le'enaxat da Dashiguetoyi, Qaxasoxoi, Nifio, Basilia.
Qaqg soomayi yatagta dogshi lashi'.

Qaqg cai mashi gayoqtegue da gayauec so Meguesoxochi, nachi anac so
huataxanaq da nafia yi Lchigo (Fortin Lavalle). Qalaxayi mashi qayaleeguet
caillayi na dogshipi gataq na huataxanaq, gatag na Qom mashi 'oxoyaxaic.

Nachi huo'o so na'aqg, nachi lapaqgtreuo cattaqg Qom lashi' chigogda'ague da
dapiguem. Nachi gayauota'aco' cattaq 'oonolec huataxanaxa le'ec. Nachi
gaiqopijlec da gayalauat souaxat da 'oonolcom, galaxayi camayi qaica ca
huotaique co'ollaxa. Qaq ivildeuo' soua Qom lashi', nachi yalaua't somayi. Qaq
asa'aso destacamento netafa caillayi yi Santa Ana, yim loigue so tala llalec mayi
tajlec yi la confluencia.

Qaq yim cashiiqui Matoli huotaique co'ollaxa da nmanaqchit so huataxanagq.
Qalaxayi sa ishit da nman se'eso huataxanaq. Huafa, nachi gayaconeu'a somayi,
nachi gayalauat, cani' ganqoyin so Iltaxanayaxanaxanec huedafa yim qoyiitega
Palo Marcado - Quebracho Baleado. Qaq co'ollag ime de'eda, nachi ganauego'
yim huafa co'ollaq yoqgta gaVyalauat. Qaq fiag huo'o adam go'oipag mayi huetalec
da le'enaxat Matoli. Qaq nachiyi yi huafa se'eso gadapi'.

Hua'a, nataqg'en sa'axat da lataxac so Piguifi (Julio Sandoval). Qaq yi'iyi
yaqgaya co'olloxochi hatamnaqgtac, nachi hua'ague da 'alhua Ledesma, cha'ayi
yimayi nachi iyatac se'eso na'aqg. Llogo'oyi ayim galashitac naxa da huo'o yi na'aq
da sa'axattac de'eda, seunnate som hua'auteec, chita'ague da sauanaxa yim
Ledesma, naamayi doosolga ngaya't.

Qaq vyi'iyi Sandoval sa ishit da huo'octaxa ca na'ag. Qaqg huo'o ca taigue da
ivita da nhuaxan, gaica nda'a't da gaica ca ldaxac ne'ena hueta'a Ima'. Qaq yimayi
co'ollaxa chigoqchiguifia na Lavalle co'ollag qaica'attague' yi qadta'a Shiquiau,
'Igante [gigante], Bachooyi. Qaq co'ollaq ivita da imeuo yim Shiquiau, nachi yim
Piguifi (Sandoval) gataq qaipataxaguet da ilo'ogue na lauo' Qom, nachi
qgoyiitego':

“Aulo'ogo' gome na gadhuo'.”

Yogo'oyi cai huo'o so nodec daloxo, galaq gaica ca gomi' 'ena'aque, qaica ca
machica. Qaq nda'a't so Qompi mayi chigaga'ague da gasoxonaxa, galota so ileu,
icoff! Qaq qomi', galaxayi gaica da huo'o ca ileu. Cha'ayi nachiso se'esotai'
natameetac naxa, yoqo'oyi nca'aleec na lauo'.

Qaqg yimayi sa ishit da nqopita da nhuaxanaxac, qaica. Qaq cai qolga'ai yi'iyi
Lchigo, nachi hianaxa ne'ena Lachiugue. Qag huo'o so na'aq, gqag nhuogoqtega
na lauo' da yaqto' sa ishit da huo'o ca yi'ot ca gauem, souaxat na Qom
decachitega ana huaaca, yalauattac. Cha'ayi huo'o so na'aq, nachi anac so lauo' so
Bachooyi, nachi gayaleeguet, hueta'a ne'ena Lachiugue. Qataq nachiyi yim
Sandoval mayi natega na Qom souaxat da huo'o na sa no'on. Cha'ayi yimayi
pi'oxonaq gataq galota na yayamajfi da sa no'on, nachiyi co'ollaxa yim qgadta'a
Shiquiau.

Qaq 'eesa de'eda, so Qom chictac ana huaaca. Qaq qomi' se'eso vi'i mashi
saxague da Salta da so'onataxanague souaxat de'eda nalaataguec ana'ana
huaaca. Yoqgo'oyi anac co'ollaxa na huataxanaq, nachi gayaViilec co'ollaxa ne'ena
Qompi mayi Ima' namayi. Qaq cai fa qayoqta de'eda, nachi na dogshi mayi
Aauattonaxauapi, ayim da'aqtaxaatapeguem, 'eeta':

“Pablo, imaxatchoxo' gome! Ten, ne'ena Qompi mashi huotaique da
gayayiilec, mashi yaqta'a da nviyi' na huataxanaq.”

Qalaxayi ne'ena Qom, nachi lamaaxa da chictac ana huaaca. Temaqyi yim
gadya Sandoval da nhuogoqtega na Qom, qalaxayi sa ishit da gaiqocha'a. Qaq
co'olloxochi ivita da gaileguemaxat na Qom. Qalaqg fiag hueta'a't se'eso maichi

'atetpi; caayo, huaaca, mola, gqagueta, quetag. Namayi nachi gayachigoqta'ague
caillayi da Ledesma. Qaq cai mashi fividaxauec, nachi mashi gayayiilec ne'ena
Qompi. Huafa caillayi, nachi gomi' sauanaqchigui yimayi da yatagta delogui'
se'eso huataxanaq, gaiqoshaxaata nag'en so lauo' chochi ivittaigui aso aviaq,
nachi ivitto'o afii lapel yi Lachiugue co'olloxochiyi, nachi mashi pe. Qaq so
Bachooyi, nachi datauec na lauo'. Qaq se'esoua lya't na'axa'te, nachi nvideec so
comisario mayi le'enaxat da Araujo. Cha'ayi somayi nachiso so pa'aiguet so
maichi lauo' huataxanaqg. Qag nam yale't Soria 'etta'pe, tadegue da dapiguem.
Qataq so Piguiiii, gaq so Araujo nachi ican. Somayi denataxaata co'ollaxa inattac
nam salteefopi da huo'o ca ila'ague 'eltaxaiga. Qaq co'ollag mashi gayayate'n,
nachi gayamagq ca 'oonolec huataxanaxa le'ec. Nachi camayi co'olloxochi mashi
nayiita'alo, nachi nqasshiguem ca ncopaq llalec, nachi iconnaxaatac, nachi
naamayi 'ena'po':

"Souaxai' qomi' ichoxode'n namayi, yoqo'oyi nam lapagaxaic

layi yi iconnaxaatai'.”

Huafa, nachi gaya'aqtaxaateguema, qoviita':

“'/Am Sandoval qataq 'am Soria, 'enapec iim Araujo da ganqo'oiiu'a
Aimayi mashi pa'aiguet na lauo' da gami' sa yashi'n, cha'ayi fiimayi ime da
detaqtague' na maichi layipi.”

Huafa, nachi gafi'iguelaxatreuo soua yale't. Ime, nachi gayaueguedegue da
Saenz Pefna, gataq da Resistencia. Ivildeuo naua yale't, nachi gainatta'pe
goyiita':

“Qami' peta'a qgalavilliya da qad'onataxanaquii.”

Nachi naamayi 'ena'po': “'Aja', yauelaxa da so'onataxanaq.”

Nachi yim Sandoval dashilaxaneec na la Legua 17, 15, 9, gaq 'enaua
co'ollaxa naua dashilaxanque yimayi da yaqto' nalguete na Qompi mayi saxanaxa
da huo'o ca Ima'. Qaq huo'om huo'o caillayi na Ima' ne'ena layipi Qompi, souaxat
da inoxoneuo se'eso Sandoval. Huaha, nachi nayamaxajni na Qompi gqaq
gayata'ague, nachi noviyi' ne'ena misioneropi, nachi yapaxagueetac ne'ena
Qompi.

Orlando Sanchez: éQaq se'eso Araujo netafna co'ollaxa yi Lavalle?

-- Aja', somayi caillayi, nachi chigogta'ague de'eda Lavalle. Qaq nachiso so
Ica'alagtaga ne'enaua yale't Soria qataq so Sandoval, cha'ayi nachiso so
pa'ai'aguet na layipi qataq yataqta yauegueu'alo so nta'a da yaqto'
gaitaxayapegueto naamayi.

é'Oonolec co'ollaxa da qayayiilec na Qompi?

Na nte'etom cai gayayiilec, chochi ivitta'a so na'aq laifii. Qag nam huo'o na
na'atet, nachina caillayi na yataqta nayine' se'eso huataxanaq, nachi latenec
som huota'aisalo soua la'ai'te, qayayingui na lashic qataq huo'oi soua lya't
nalaataqa’'.

Qaqg cai mashi gayata'ague de'eda, nachi qaltag chapega som hua'ague da
La Reduccion. Qataq gayayiilec na Qom, nachi huo'o na 'eltaxaic caillayi na
Qompi, huafa caillayi yi la Pampa Grande gataq yi la Aviaq Teraic.

Qaqg so ingeniero mayi ipelec na 'alhua, le'enaxat da Enrique Sendra. Qaq
ne'ena Qom huo'o naxa da ivida'alo yiua ya'axaiqa Taigoyi qataq yi Francisco
Moreno.

Qag nam iuo' caillayi fiaq sonagta'ague da La Nueva Poblacion, cha'ayi
mashi salataq yi Arenale Tonale, nachi sonaqgtafia yi La Nueva Poblacidén, nachi
gomi' gaiyaxanguelo. Qaq ne'ena sonaqtafa, nagui nachina na yoqta llic caillayi da
taigue da Salta gataq da ni'iguelag na Qom.

Qaq yi'iyi Taigoyi', yimayi qaica da queuotac, qalaxayi sochi qaivittega
naxa. Yoqo'oyi huo'o caillayi yi qgoyanagui da Doqshi Nalliuo. Cha'ayi huana,
co'ollag nvita na Qom so huataxanaq, nachi mashi ganatachigui co'ollaxa na Qom,
mashi gaVallitau'a ca hueta'a. Qalaxayi yim Taigoyi' yi yatagta huo'o na
lo'ogoxonaxat, Yoqgo'oyi sa ishit da gayi'igueetau'a cha'ayi gaii'itapegueu'a. Qataq
yi mashi sa gandene' caillayi na dogshipi qalaxayi ishit co'ollaxa da
gaitaxayapegue'.

Qaq se'eso loquiaxac mayi hua'atague da Qa'im Lta'a yi pa'aitague da
le'ego so tala, nachi nalotta yi Fortin Roca. Yim huana ca huataxanag mayi
Ai'iguena'a yimayi co'ollaxa da huotaique da yalauat, galaxayi gayayamaqta'aguet.
Nachi gayalauat ca nta'a, cafii ganqoyin ca nallippi. Qaq se'esoua nale't so Taigoyi'
huo'o so le'enaxat da Tenaxanaxaic (Gregorio Gonzalez). Qataq huo'o so layipi
galota. Qaq huo'o co'ollaxa ca chochi goyaxan huataxanaxa le'ec, le'enaxato’
Chaapa. Nachi qoyiitego', qoyiita':

“Avi'iguelag gome, yaqto' gom maichi 'au'agtaxaatapeguem ca 'an'aco'.”

Qaqg somayi qoyanagui da Chaapa souaxat da yatagta loquiaxaic,
yapacaviigui na aloiguesat. Qaq somayi caillayi netaine'ena Zaparinki, somayi
da queuotapigui' galaq sa iyoteec aso lo'ogoxonaqgte gataq so layi' ana ala gataq
aso ncanaana. Qaq yimayi naq chapegue' yim Chaapa Itai. Qaq nachiyi yim
chochi goyaxan co'olloxochiyi.

Qaq se'eso Augusto Soria, nachiso so yoqta nomchigui de'eda, cha'ayi
somayi, nachi nale so Taigoyi'.

Qaq cai huo'o so loquiaxac mayi hua'ague da Las Palmas, nachi yim
Taigoyi' jec da chochi itauan so Moreno.

Qagq yi'iyi yagaya Sandoval cai yogta fi'igueesop na dogshi. Nachi taigue da
Salta souaxat da ganmagqtapeguelec da chictac ana huaaca na Qom. Qamagq
dogshi na yapagueec da Icachaxac nataqg'en.

Qaqg yim Taigoyi' 'eesa da yataqta iuejlec co'ollaxa na lauo' gataq
yaueca'aguet, ivitta'a da nmooni naqg'en na dogshipi. Huafa, co'ollaxa nachi
naitague na le'ego so tala, cha'ayi fag neta'atague caillayi da le'ego, netana vyi
Tacaic gaq nachi chigoqgchiguina cai nqo'oota yi La Pampa del Indio da nana.
Qataq qomi' caillayi sonagtana yimayi gadhuodeua ne'ena Qom. Qataq nachi
sonaqta'asop yimayi. Cha'ayi na Qompi mashi qoyaxaafi da gaicaatac da
gailoguiaxaatac. Cha'ayi mashi gaividau'a caillayi so presidente de la nacidn
le'enaxat da Hipdlito Yrigoyen. Qaq nachiso caillayi so yan na 'alhua, yami' na

Qom na Ima'pi 'alhua, cha'ayi gayauotaique da nale'en da nanaxaafi da
Iqueuoxoc.

Qaqg ne'enaua Ita'al na Qompi, nachiso so Taigoyi, Moreno, Burgos,
Segundo. Qaq yim Burgos, nachiyi yi yoqgta Ita'adaic na 'alhua na goyami' na
lauo'. Yoqgo'oyi nagui fiag huo'o natai' no'onafi ne'ena 'alhua saq 'amaqtac
galaxayi 'oita, sochi huo'o.

Qaqg huo'o so na'aq se'esoua gadta'al qgomi' Yaueeguelo da Salta souaxat da
naamayi qaishiite'n co'ollaxa. Huafa caillayi, nachi galtaqg, cou, gan'onaxatchigui
ne'ena 'alhuapi. Qag nam no'onafi, cha'ayi mashi ishit da do'onataxaatac qataq
mashi huo'o na na'arao qataq ana na'asaara, yoqo'oyi ishit da huo'o na languishic.

Qaq cai mashi gayoqtegue de'eda, nachi yim cashiiqui Moreno mpa'aguene’
na maichi lauo' Qom. Yoqo'oyi yalectauo co'olloxochi, gayayiilec na Qom mayi Ima'
ne'ena Lachigueugue, souaxat so maichi delogueya't na Qompi. Nachi huo'o
co'ollaxa so gayalauat nale, somayi huana yi Mapsatangui. Cha'ayi somayi anaxa
co'ollaxa da dechimaqtaxaatapeguelec da chag negue't ca yoqta yalauat aso 'alo
dogshi lashi mayi qoYiitega lalaata co'ollaxa so laual so Yanegueso' mayi netafia
cnaxa yi 'Ele Lpata'c (Espinillo). Qaq asa'aso 'alo, nachaso aso chigoqgteu'a
de'eda la'axa na Qom cai huac da delogueya't asomayi, canito co'ollaxa soua
llalga.

Qaq co'ollag ime de'eda, huaha yimayi, nachi so Moreno Vyi'iguelaxague da
Ima' Las Palmas.

Qaqg cai mashi copa'ague de'eda sa'axattac, nachi huo'o so na'aq nachi so
Chorban detaxayapegue' na layipi dogshi souaxat ne'ena Qom. Nachi
gaiyaxaneu'a co'ollaxa da yaqto' gangochinaxat ne'ena Qompi cha'ayi fiaq netana
caillayi yi Castelli. Qaq cai qaishit, nachi gomi' ganqgochinaxateugalo ne'ena
Miraflores mayi sonagtana nagui.

Qaqg se'eoua hua'a'u' vi'iyi, se'eso gadta'alpi, somayipi nachi 'eetai' da
lanataga' ne'ena 'alhua. Qataq huo'o naxa da hueta'a yi Arenales, Santo
Domingo, cha'ayi na dogshi mayi Ima' yimayi. Yataqta soxodaic qataq ichoxoden
na Qompi da ivita da ne'eptac, nachi sa ishit da idaatapigui'. Yoqgo'oyi yataqgta
la'amga' yimayi na Qom.

Orlando Sanchez: ¢Qaq na le'enaxatpi na dogshi mayi na'autelec co'ollaxa ne'ena
'alhua?

-- Aja', som Berdeja, Palavecino, Gregorio, Soto, Zeta, Fernandez,
Rolendio, Roldan, Mario Pelloso, Pachon. Qaq yi'iyi Berdeja soxodaic,
ichoxoden na Qom, nachi 'eeta'am yi Araujo, ichoxoden na Qom. Qataq nachiso
so yoqgta na'auejlec ne'ena 'alhua gataq so le'enaxat da Toloza. Qaq yi Ima'
somayi, nachi goyanagui da le'enaxat. Qag som Troncoso, nachiso so lyateec
caillayi so Chaapa.

Nedec 7

Da la'aqtaxanaxac so Po'ro’ (Luis Nunez)
Lote 11, Pampa del Indio, Chaco (11 de noviembre 1977)

-- AVim co'ollag haqg ayim nogotolec. Qalaq so ita'alpi netafia yi Yaicangui
(Resistencia). Qalaxayi yi ita'a mayi netauga na n'onaxa, ni'iguelagtauga na
lauo'. Qaq ayim yaatau'a yi'iyi 'alhua souaxat da fia gailoctague' ne'ena
huataxanag.

Qaqg soua sooto'oto Iya't ita'al, soomayi do'onataxaata'pe, natag'en ayim.
Qalaxayi fiaq ayim nogotolec, qalaxayi mashi sevi' naua onse vi'iyi da yaxa. Qaq
se'eso ita'alpi, nachi na'aco' so Coronel 'Uriguro [Uriburu]. Somayi Ita'a na
huataxananaq mayi netafa yi'iyi 'alhua.

Qalaxayi yi'otac naq'en na Qom ana naranca mayi hua'atague da
Corrientes da ivita da gangat ana ala. Qaq se'eso ita'alpi sochi gaipatanaigui
ayim souaxat de'eda sa'axattac alaataxac. Qaq so ita'a, nachi yalectaigui som
Igayaficpi mayi nalattac. Qaq yim Igaya yataqta nhuogogtega naxa. Somayi
'eeta":

“Pichoqgo'olec, 'ananagueuoctaxa. 'Ameten, ayim shi'imaqgta cha'ayi
mashi fianagueuo, Naneltaxan. Qaqg jeegaco' da ayim qgai'igueeta'a, qgaica.

Nda'a't da nachitagueec gataq ayim gayauotec.”

Qalaxayi sa ishit da yalaxaguet yi Igaya. Qaqg nachiso se'eso fiitesoqo' som
sooto'ot so ayim gaipatano'ot, cha'ayi yimayi maichi yafiogo'. Qag nda'a't caillayi
yi'iyi ita'a mayi yalectaigui se'eso lauo' mayi deloctapeguelec ne'ena 'alhua.
Cha'ayi yataqgta sa yashin ne'ena 'alhua mayi maichi Ima' se'eso Ita'alpi.

Orlando Sanchez: éCa 'eetec ca le'enaxat se'eso 'adta'a?

-- Qomyi le'enaxat Nayaxaiyi, gaq aso yate'e le'enaxat da Degueteme’'.
Qaq somayi nataqg'en maichi Ima'a ne'ena sonaqtafia nagui Pampa del Indio. Qaq
ayim sochi yafoqo' yi'iyi 'alhua mayi sa'axattac, yoqgo'oyi nachi nicotanaga’
co'ollaxa.

Qaq se'eso na'aq cai mashi nta'a yi 'Uriguro, nachi ne'ena Qom qaica ca
machica cha'ayi yimayi cada'ac da ichoxoden ne'ena Qompi mayi Ima'na. Qaq
se'eso vi'i na nallic, nogoxot fiagq saxanaxa gayau'a. Qatag da no'onataxanaxac
faq 20 centavos afi lashiue yi na'aq.

Qalga'a gaica ca lya qai'ot, nda'a't ana sa'axattac naranca da gangattac. Ana
naranca galaq 'ico' aviaxayi naua Ima'te hua'atague da Corrientes, cha'ayi nachi
nanga'. Qataq se'esoua vi'yi mayi huetoiguilo de'eda sa'axattac yataqgta sa
gayaua'a ne'ena nallic.

Qaq se'eso nta'a '"Uriguro somayi gayalauat co'ollaxa, huasoilec aca Imalate

ne'ena 'alhua co'ollaqg chita'ague da na'anaguec yi'iyi 'alhua Yaicangui
(Resistencia). Yimayi coronel, Ita'a na huataxanaq gataq ilotague' na dogshi.
Qataq yimayi huasoilec yi Itaua coronel, cha'ayi mashi inoxoneec se'esoua cien
vi'iyi, nachi gatag nnoxoneuo naua Iya't vi'iyi 1900. Llogo'oyi ganmittaique asa'aso
hua'auchiguifi Imalate na 'alhua. Qaq nachida da huo'omshi qayasaxauaq yi'iyi
nta'a 'Uriguro, huasoilec aca'aca 'alhua Imalate mayi Imalate co'olloxochiyi,
galapaxanfi yi'iyi 'alhua da pueblo Resistencia. Caillayi haq saxanaxa da 'amaqtaq
yimayi. Nagui qalaqg mashi pueblo Ita'a'.

Qaq 'eda da 'eetec da huo'omshi gayalauat, huasoilec acam papel Imalate
na 'alhua souaxat da sa ichoxot. Cha'ayi se'eso |ya coronel mayi nshitaique da
nadalaxat aca Imalate ne'ena 'alhua.

Qaqg se'eso ita'a Nayaxaiyi, somayi qoyinapec yi Piilaxa le'ec. Llogo'oyi
somayi co'olloxochiyi deloctague' na Moqoit, cha'ayi som hua'au co'olloxochiyi
deloctegue' na Moqoit, cha'ayi som hua'au natag'en sa nafnaxanapega't na yale
cha'ayi ndochiguifi.

Nachi se'eso ya'axaiqui yatagta mpa'agueetague' ne'ena Moqoit,
souaxato' da maichi gai'auot, gayalauat na layipi, nachi ipaltaique Ivi', nachi
yi'iguena'a na Mogqoit noYyigo Ita'al, gaq ca huo'o da Ivi'.

Qaq namayi maichi nhuo' galaxayi maichi sa nafiaxanapega't. Qaq nachi 'en'am na
Piilaxa gatag na Moqoit da sa ganafiaxanapegue' co'ollaxa. Qamaq maichi nhuo'
galqgo'duy, ivida'a na Sotegaxaic mayi Ima' cam tala I'ego, cha'ayi huo'o som Iya
tala da shi'u. Qag namayi nataqg'en sa ishit da ganafnaxanapegue', gaivita gataq
ganaViitapegue'. Qalaqg 'ogoxonaqte ctaxa nada'a't ana chicna ganayiitapigui,
cha'ayi Ishapeque ctaxa ca lamde nda'a't na Ipi'inec na shiguiyac gataq
gaigapalaxanguet na 'epaq Ishiinecolec.

Qaq 'eda da 'eetec 'am iualolec da chigoqgta'ague ne'ena gadhuo' Qompi
ne'ena 'alhua mayi souaqta'a nagui.

So Meguesoxochi

Qaqg so Meguesoxochi, qalaqg sochi ya'axattac caillayi so ita'a, da somayi
co'ollaxa gangajhi. Qataq galota so Iyauo. Qaq yim ita'a, nachi ntesoqo' se'eso
Meguesoxochi. Yoqo'oyi Yyauaachigui co'olloxochiyi ganayicot. Qaq yimayi 'enapec
yi Temaqyi da ganllitaini co'ollaxa somayi. Qalaxayi sa gayafnoxot cha'ayi somayi
yatagta ganmanaqchit co'ollaxa, nmanaqchit na huataxanaxaq. Qataqg huo'o na
huataxanag Qom Vyalectauo, yoqgo'oyi qoyiitego', qoViita':

“'Anashiita gome, cha'ayi gaica ca 'an'onataxac, gaica ca goyina'ac 'am”.

Qamag mashi gayapin da gayayiitac. Yogo'oyi qaipactague' cha'ayi somayi nachiso
so Ita'a na Qompi. Qalga'a co'olloxochi gangajfi, nachi sa ngateguet ganqoyin so
llalagpi, gqayata'a ca qoyaatana.

Qaq 'eda da 'eetec somayi. Camachi gayauegue co'ollaxa somayi qaica ca
yayaten. Somayi qanauegaxaama co'ollaxa yi Ta'lto [tala ltoguec] cha'ayi nachi
netafia so huataxanaq - lappom - co'olloxochi invidaxasom so lauo', nachi 'enauac

.

da ganconiyini.

Ime, nachi ganayicot, yataqta galota so Iyateuo No'olgaxanaq nam lauo'
somayi. Qaq co'olloxochi ivideuo, nachi 'enauac da gailagaxat se'eso Qom. Qaq
yogo'oyi somayi sa gayayaten cam taigue.

Qalaxayi cai mashi gayoqgteguelo soua vi'iyi. Nachi ishit da huo'o na
Ai'iguelaq, gqalaxayi saq 'amaqtaq soua queuoiguilo vi'iyi. Cha'ayi sagayaloq da
imeuo gangoyin souaxat da lhuagyaxac afi gadate'e.

Qaqg ayim gaica da sauaachigui. Nda'a'at yim ita'a mayi Vi'iguelagtauga
caillayi se'eso lauo'. Qalaxayi sevidalec caillayi yim Taigoyi' gataq yi Moreno
gataq yi Juan Segundo cha'ayi yiimayi maichi nta'u. Som Taigoyi' ilotague na
lauo'o netana na La Pampa. Qaq yi Juan Segundo qgalaq ilotague' na lauo' mayi
netafa yi Zapallar. Qaq so Moreno, nachi ilotague' na netana yi Las Palmas, qaq
so Juan Burgos qalaq ilotague' na lauo'o Dapicoshec.

Qaq Yoqgo'oyi na Padaguai cai dalemata, nachi huac da yalauat so na'aco'pi
mayi ilotague' yi Las Palmas. Qalga'a nachisoua caillayi se'esoua Qom lashe'
mayi ganyaxaneugalo. Nachi soomayi co'ollaxa mpaxattralec yi'iyi
Las Palmas cha'ayi yi'oldauec se'eso padaguaipi. Somayi co'ollaxa sochi
nquigaxattapigushiguem afii lashiue da lo'onataxac.

Qaqg se'eso vi'i natag'en so ita'alpi mashi netana yi Las Palmas, cha'ayi
natag'en lo'onataxanqa', Vi'ottac na caafia. Qaq yoqo'oyi sauanaqchigui caillayi yi
'oonolec Qom le'ec da qaichiguec ana lapique souaxat da sa ishit da
do'onataxan, nachi gayalauat.

Qag nam Vyoqta lauo' so Taigoyi', nachina na faq netafia ne'ena 'alhua La
Pampa. Nachi Iconnaga' namayi, ivitta'a nagui. Qag namayi nachina na
chigoxoguet som No'olgaxanaqpi, nam Ima' na Coral, Touaxadaale, Cosole,
Ponaguis, Quiyoc Lvique, Qashi Lola, Coqta Late'e, Taxalas, Viyooyi Lai',
Qoshiya'at Qa'im, Tacai Lana'q, Hualliquiaxai Naship, Tagaq Lai', Pioxo
La'asat.

Qaq se'eso Taigoyi detaxayapegue' caillayi so nta'a, souaxat da yataqta
galota da ncanagueec na Qompi mayi Ima' ne'ena 'alhua. Nachi somayi iyaxaneu'a
da yaqto' nafiaxaafi de'eda loquiaxac. Qaq so cashiique Moreno chochi yi'ot
co'ollaxa aso lede da yamaxau'a so nta'a. Qaq somayi caillayi haq neta'atague da
le'ego Formosa.

Qag somayi naxa da nhuoden, nachi quetegue' so tala, chochi peteu'a naxa
yi Resistencia. Qaqg huo'o so na'aq nvideec, nachi ya'axattac da huo'o ca
lashilaxanaxat lamde. Cha'ayi na Qom mashi sogote da do'onataxaatac,
danaxaatac. Qalaxayi gaica ca Ipagtaxanaxat. Qaq yoqo'oyi somayi co'ollaxa
dashilaxaalec na llalagpi. Qaq 'enac ivi' 80 rollos acam qoyami'. Qag asomayi
gaya'axattac caillayi da mashi ganamaxa so Antonio Orban, nvito' na Zapallar,
nachi somayi yapou'a. Qaqg huaqgchigui da mashi huo'o da lque'emaxa yimayi.
Nachi cam /lamde sa ishit da yaconguet na Qom. Qaq se'eso que'emaxam, SO
daloxo souaxat na Qom yi taigue caillayi da gasoxonaxa. Qaqg hua'ago' damayi,
nachi na Qom gai'a' huana, nachi yim ltaua Moreno Yyileetaco' yim Iltaua da yaqto'
yashiita na lallac da gayauo'o ca nsogaxac. Qalaxayi sa ishit da yashiita.

Qaqg yim Moreno, galaxayi 'enauac nam lallaco gaiso'c co'olloxochiyi.

Yogo'oyi qaica ca ishit da huec se'eso napijna daloxo. Nachi gaica ca ileu. Qaq 'eda
da 'eetec da lque'emaxa yimayi. Qaq nachi ne'ena Ima' yimayi, nachi naloteuga
afi la escuela No. 54, cha'ayi nachiyi yi Ima' yimayi. Qaq 'eesa da galota so
I[yaueegue' da ileu maichi lauo'. Qaq co'ollag mashi ileu yimayi, nachi aso 'alo
detayaxapegue' so lauo' le'ec le'enaxat Quesoxochi da huotaique da no'onatauec
asomayi. Nachi yimayi maichi ichoxot de'eda, 'eeto'jo':

“'Am iualolec, 'an'afaxato' gome, 'aualauato' gome ani'afi 'alo, cha'ayi

afnimayi iyaqta. Huo'o so lauo' le'ec mashi detaxayapegue'”.

Nachi se'eso Igaya Vi so Hilario Toma yoxooni co'ollaxa na logoxoshitpi so
Ita'a, Yoxoohi aca cajon mayi huetangui ana 'ogoxonaqte ala gataq aso
'ogoxonagqtepi.

Chaxan 'eesa co'olloxochi asomayi, huotaico' da huo'o aca yachi ana
'ogoxonaqgte, galaxayi sa ishit da yanata. Temaqgyo' da nshitaique da yanata,
galaxayi sa ishit. Nachi ayimayi co'ollaq jec, nachi lyateec som lauo' le'ec da
no'otrauec. Qalaxayi co'ollag gananoma, nachi maichi I'aalec llalec so yaue'c soua
nale't so Ita'a. Nachi gaicaalec asomayi, nachi gayalauat co'ollag mashi gayanata.
Huafa yi shaxadaic co'ollaqg qgaivi', nachi fia qgaiconico' co'ollag gayayin, 'eeta'am
gangoVin na mafic, cha'ayi yataqgta naya'ac da nloquiaxac som Qompi caillayi.

Qagq tres caillayi se'esoua Ita'al na Qompi: Taigoyi' (Juan Téma), ,
Huapogoxoyi (Francisco Moreno), Corshe (Juan Segundo), qataq so Juan

Burgos, so Ita'a na Dapicoshec. Qaq fi'ifii chaalataxaic, nachi Ita'a so Itaua so
Taigoyi' le'enaxat da Gregorio.

Orlando Sanchez: éQaq co'ollag gayalauat so capitan, peta'a 'auayaten ca
na'aqtaguec?

-- Aja', qalaxayi chochi gai'axattac de'eda 'eetec da nalaataguec.
Qalaxayi nam huataxanaq maichi yi'igueeta'a nam Qom da yi'iguenauga da
huotaique da Yyalauat. Qalaxayi na Qom nauana'aguet co'ollaxa somayi, nachi
yalauat gataq so nallippi. Qaq ne'ena huataxanaq co'ollaqg ipalaique Ivi', nachi
gataq deloctague' na Qom huafa yi Aviaq Lta'a yi Yoqovi 'Etaxat.

Qatag huo'o so Iya loquiaxac, nachi maichi huangui so Ishidec na Qom
co'ollag gayayiilec, nachi huo'oi soua ileu'. Mallagaigueme ctaxa da cada'ac
namaxagui so nshidec lamaxasai' yashicteec, yogo'oyi huo'oi soua gayalaua't.

Huafa caillayi, nachi jec yim Taigoyi' da nqo'oneu'a cam Ita'a na dogshi da
dashilaxanec da goyaxaani na lauo' da gaVyalauattac. Aja', yataqta ipacauo somayi
caillayi, gataqg nachi vichigui da dashilaxanec ne'ena Ima' 'alhua.

Qaqg yim sa'axattac 'Uriguro, galaxayi mashi gayoqtegue da gaVyalauat,
huasoilec acam sa'axattac Imalate yim pueblo Resistencia. Qataq ne'ena 'alhuapi
souaxat da gaiteeta'a da imeuo na dos mil afio, galaxayi yimayi sa ishit co'ollaxa
da ichoxot acamayi, nachi qayasaxauaq da gayalauat.

Qaqg so Qom mayi Iyateuo co'olloxochiyi so Meguesoxochi, somayi huo'o
co'ollaxa so ni'iguelaq, cha'ayi co'olloxochi gaividaxat, nachi gailagaxattac
somayipi. Qag cam Meguesoxochi mayi sa gayauangue ca qayataxangue. Qalaxayi

se'eso lauo' sa ishit da yogta ganconitani, nda'a't da goyaxaatauec se'eso Qompi,
nachi chigogchiguifia yim le'enaxat da Ta'lto [tala Itoguec]. Cha'ayi som tala
caillayi faq ishit da quetapeegue ana barco [vapor llale] galota so Iyateuo maichi
lauo'. Somayi co'olloxochiyi chochi gaimaxa't, gai'oda'a't, gaica da yoqta yaguec
nam qayalauat.

Qaqg dam yanagui le'enaxat na dogshi ne'ena 'alhua mayi Ima' na Qom
Pampa Rodriguez Pefia da hua'auchiguifii le'enaxat gangoyin namayi. Nagui
galaxayi gaimata'aguet da le'enaxat na Qom, Pampa del Indio.

Yim Taigoyi' co'olloxochiyi ganamauga aso Imalate na Ima'. Ime, nachi
ganamaxauga so yi'aatac, somayi ingeniero. Qaq somayi nachiso so yoqgta yami'
ne'ena Ima' na Qom. Qaq ne'ena Qom yataqgta qgalota, ivida'ague da qoViitega
mojon na Ima' 'alhua.

Qataq huo'o so na'ag gatag nqo'oneu'a ca nta'a yimayi, huafa nachi
gayauo'oi soua lapiiguishel soua alogo mayi goyanema da yaqto' Ita'a na Qom.
Qatag goyanem aso /la bandera.

Qag yimayi 'eesa da ntognapegue' so ltaua Moreno. Qalaxayi souaxat aso lashiue
cai ganpaxajlec yim Las Palmas, nachida da huo'omshe nquiya'a't se'esoua
yale't. Cha'ayi yim Moreno mayi imata'a't acam lashiue na Qompi co'ollaq
gaishiiten, deshiitenaxan cam ilotague' yim Las Palmas. Qaq 'eda da huo'omshe
npa'aguena't soomayi.

Qaq dam loquiaxac mayi hua'ague da dapiguem galaxayi sa sayaten
cha'ayi gayogta, nam Ipa'axac mayi yayaten cha'ayi maichi Ipa'axac.

Orlando Sanchez: i{Qaq se'eso dalaxaic cashiiqui chaq hua'ague co'ollaxa ca
chigogchiguifa?

Yimayi caillayi chigoqgchiguifia yi Margarita Belén. Yimayi maichi Ima' na
gaica da huo'o ca chigaga'ague, nachi lauo' na No'olgaxanaq. Qaqg yimayi
gayamagq co'ollaxa souaxat na huataxanaqg da saq yaxanapec na Qompi nam
netafialo. Qaqg yimayi le'enaxat da Qachiyoiii (Pedro Martinez).

Qaqg yim llalec Iya so Taigoyi', Hilario Toma, yimayi No'olgaxanagq le'ec. Yimayi
nataqg'en Ita'a na Qom cashiiqui. Yimayi nachi late'e ayi Piilaxa lashi. Ayim yalauat
yim lgaya mayi qoyanagui caillayi da lo'onataxac so Ita'a da Ita'a na Qom, galaxayi
sagaVyaloq caillayi da gayalauat huasoilec aca ga'anole. Souaxat da ganllaq da
gayamaxaguet, nachi gayalauat. Qaq yimayi caillayi mashi cada'acolec da
do'onataxan da ilo'ogue na Qom mayi lauo'.

Qaq so ingeniero mayi yi'an co'ollaxa na Ima' na Qom le'enaxat da Juan Mac
Lean, nachiso caillayi so yoqta yi'an na Ima' na Qom. Qaq ne'ena qoyanem na
Qom ivida'ague da mojon dapiguem. Qalaxayi namayi qalota na daqat, nachi
gaiuotaxanec, deuotaxanec na dogshi, nachi yapou'a mpaxat.

Qaqg ne'ena 'alhua co'ollag qoyan, galag gaiyaxanaique da goyaneuo na
shiguiyac lo'oc. Qaq ne'ena 'alhua 'eeta'am da yoqta Ishiinaxanaxat na Qom,
lashiue so quiyoc lo'oc, chigaxanguio, 'altolec ndague. Qaqg co'olloxochi ime
da mashi gai'an ne'ena 'alhua. Qaq yim Taigoyi' faq neta'atague da le'ego na tala
gaq co'olloxochi ishit ne'ena Ima', nachi ngochin, naitague ne'ena le'ego na tala.

Qaqg yim netana co'ollaxa le'enaxat da Co'oxoic.

Qaq yim Juan Segundo, galaxayi nachi 'eetai' naxa da netafa yi Ltahi Lai’
(Zapallar). Qaq yimayi nataqg'en caillayi goyanagui da huataxanaq le'ec da
ilo'ogue na maichi lauo' Qom. Yimayi sa ishit da hua'aga, galaxayi
ltaxayaxanaxanec yi Natoxochi yim pio'oxonaq. Nachi tachiguifa da
yi'agtaxanaxac, iualolec.

Orlando Sénchez: Aja', qalota da fii'achic yape. Nitootapeguec de'eda
'ad'agtaxanaxac mayi ayim 'au'aqtaxaatapeguem.

Nedec 8

Da la'aqtaxanaxac so Nocaayi' (Silvio Rojas)
Barrio Nocaayi', Juan José Castelli (11 de noviembre 1.977)

Orlando Sanchez: Yagaya Nocaayi', na na'aq fia'axayaxanaxa ca 'ad'aqtaxanaxac,
da 'au'axat da chigoqgta'ague na gqadhuo' Qompi, mayi Ima'
ne'ena 'alhua.

-- Aja', hua'. Ayim sa'axat da 'eetec so chigoqchiguifia da la'axa anam 'alhua
co'olloxochi fia deloctac catta Vale le'enaxat da Meguesoxochi. Se'eso yale
maichi Ima' ne'ena, somayi maichi sachigoxosoxoguet. Qaqg somayi yataqta
deloctague' co'ollaxa na huataxanaq, gaidotega ana 'ogoxonaqte shijdauo ala
gataq na sable gataq taquiaxai. Qaq somayi Yataqta gaica ca yauo'o ne'ena
no'ogoxonaxatpi gataq qalota co'ollaxa na yalauat. Somayi huo'o na huana da
nmatchiguifii gataq huo'o na huafia da huo'o na yit. Somayi do'ogoxootega ana
chicna, pon, taquiaxai, gataq deloctapeguelec na caayo. Cha'ayi mashi huo'o na
lalo co'ollaxa se'eso Qompi ivida'a ana huaacapi, 'ashinapi, gagueta, quetaq.

Qaqg ne'ena 'alhua namayi yataqta ndotelec. Co'ollaxa se'eso Qompi sa ishit
da lauodeua na dogshi cha'ayi naq chita'ague da huo'o na nvittac. Nda'a't na
huataxanaq mayi yataqta na'autec, yogo'oyi nachi delocatgue' se'eso lashilpi
ne'ena Qompi: Shimpi, 'El-la, Moqoit, Lcaxaic, Yaucahigaxa, nam Qom mayi
Ima' namayi.

Qatag huo'o so na'aqg, nachi na maichi Qom Yyi'oda'alo naua Ima'te ne'ena
Moqoit, Lcaxaic, Piilaxa. Huana, nachi yataqta ndojlec ne'ena Ima' 'alhua, nachi
netafa naxa yi Namaiqui. Qaq de'eda le'enaxat yimayi, damayi le'enaxat so
Lcaxaic le'ec mayi yalauat co'ollaxa na Qom. Qaq da Iya le'enaxat Nashivic
gataq 'Ele' Lpata'c. Nachi naamayi, nachi netalguete na lauo' se'eso
Meguesoxochi. Qag somayi galota so Isallaxauapi, loquiaxaicpi, ltauapi. Qaq
nachiso so nnaitague' naxa da huo'o da taigue. Qaqg da huo'o da taigue, galaq
'enauac somayipi innoicteec, gaica ca no'onani. Cha'ayi qalota - icoff! - gataq sa
nyoteecachi se'eso Vyallippi.

Qaqg se'eso gadapi' galota na nmate' da delogui' ne'ena huataxanaqg. Qataq
huo'o na chochi napina'ai'. Qaq llogo'oyi somayi, huo'o co'ollaxa so na'aqg, nachi
gaitaxayapegue', detaxayapegue' na dogshi, nachi qoyiitego':

“Hua', 'am gadqgaVya, 'am gadapa. 'Onaxaico' da gomi' fditaunaxa't,

'amo' nitaunaxai' yaqto' da huo'o ca gomi' nquiyalo, galag gomi' fditaunaxa't

da seloquiaxai'.”

Qaqg somayi chochi gayatenachittac gatag ganmanagqgchittac souaxat da
nachiso so qaigalaatac. Nachi chochi yanata da nmanaqchittac na huataxanaq
Ita'alpi somayi souaxat da sa ganalo'oguet. Huafia co'ollaxa yi qoVyiitega Huaaca
Lligueta km. 503 co'ollaq taitaqtague' da le'ego so tala souaxat da yiltaxaatac na
lauo' souaxat na huataxanagq.

Qaq yim Yyogta huafa da ganqgajii, huana yi nalotta yi Salaxasatangui,

imo', nachi ganayicot, taigue ganqoyin da Buenos Aires. Huaha, nachi gailagaxat
na lauo'. Qaq somayi co'ollaq qayauec, nachi gayauota'a barco aso nnotaxaqui,
Yauec so yoqta Ita'a na huataxanaq mayi ltaua so presidente de la nacion, som
goVyiitega ministro de guerra. Qalaxayi huo'o co'ollaxa na Ica'alaxaic nam
dauattonaxan co'olloxochi mashi noxonec somayi.

Qaq de'eda noxonaguec se'eso gadapi'. Yi'axattac naxa aso Jasodo le'enaxat
Yiguenaxaina’', llale som Iya le'enaxat Pitaiqui, som Iya Itaua co'olloxochiyi
somayi. Asomayi huo'o yi pe, nachi yi'axattac de'eda sa'axattac nagui, 'eeta':

“Yalcolec - icoff! - co'ollaxa so Iyateuo lauo' Qompi so qadapiyii,
somayi lo'o co'llaxa so nlatac llalec, llalec cattac Segda', nlatac
dogshi le'ec. Se'eso nlatac llalec co'ollaxa nhuogoxom da
nlataxaguec, nachi huo'o so na'aq, nachi no'ottec da yi'iguena'a, so
huataxanaq Ita'a mayi netana yi Huaaca Lligueta. Qaq nachiso
co'ollaxa so anac da hi'iguena'a somayi da yaqto' yaconeu'a. Qaq
som ya'axaiqui nayinapegue' co'ollaxa se'eso huataxanaq, qalaxayi
mashi sogote da qaivitot. Qataq anaco’' ca lya maichi Isallaxaua,
nachi 'eetego': «éTa'ainco' yi sa 'anman, 'anmanctaxa?, Tén, na'a, 'ico'
qomi' cos souaqtaigui na aviaq».”

Qatag mashi noviyi' co'ollaxa na huataxanaq, nachi yatagta qan'atachigui
gataq nachitac ana 'ogoxonaqgte mayi nam Qom yamata'ac: nqaigoq ala mauser
gataq winchester. Qaq sa ishit da 'eeta'am aso hua'autec co'olloxochiyi shijdauo
ala. Qaq llogo'oyi ishit da gangajfi se'eso gadapi' Meguesoxochi. Huafia, nachi
gaYyaueegue que'eca 'alhua Buenos Aires. Nachi se'eso lauo' mayi Iyateuo',
gailaxatapec. Qataq huo'o na yacona na nsoqolec, ga'anole. De'eda lachoxoyic
se'eso Qompi.

Qaq de'eda natag'en la'agtaxanaxac ca Vale le'enaxato' No'oiyi. Qataq so
Iya gadapi' le'enaxat Alberto Burgos. Soomayi nachi yalectaiguilo co'olloxochiyi
som gaVyauo'o da nlatacpi, I-latac na dogshipi. Qaq chochi ganalogui co'ollaxa na
lauo' so Meguesoxochi. Qaq soomayi co'ollag mashi yi't, nachi ii'iguela'q,
galaxayi mashi huac da sa yayate'n naua maichi la'agtaqa.

Qaq co'ollag mashi gangajfi se'eso qadapi' Meguesoxochi, nachi huafia da
gaicanapec na Qom, gailagaxattac. Qaqg ayim, mashi ayim huo'o, gqalaxayi so
yate'elpiole chochi ayim Viltaxaatac co'ollaxa, cha'ayi fiag ayim gapio'olec. Qaq cai
ayim Vitolec, nachi fhi'axayaxaatega naxa asa'aso yasodo da huo'o yi pe da
ya'axattac da nanoxonaguec se'eso gadhuo' co'ollaxa.

Qatag da 'eetec da ncanaguec qataq da leltaxac somayipi da 'eetapeguem
na huataxanaqg. Qag gomi' naxa da pe, nachi sanaqtrafi naua qadapela'te potai
lo'ocolec, gataq garpo' na shiguiyac lo'oc, sachiguenaqgtac na shiguiyac lapat,
pe'elacolec, ta'lamo, shilva', magaxa, qayaigui, nyaq.

Qaq so ya'axaiquiolec mayi chigoxoguet so Meguesoxochi le'enaxat
da Tanoxochi, qaq somayi nachiso co'ollaxa so lalo asa'aso huaacapi mayi
qancottapigui, qaq asa'aso yataqta qalota. Qaq co'ollaq nvi' na
huataxanaq da icogaxanapec na Qompi, nachi asomayi qai'ottague da
le'ego na tala. Qaq nachi tachiguna co'ollaxa qanqoyin yim nagui
qoyanagui da le'enaxat Huaaca Lligueta mayi tatta co'ollaxa asa'aso
huaacapi. Qaq yimayi, nachi huana da nanoxonaguec se'eso Meguesoxochi,
cha'ayi nachi netafa se'eso huataxanaq mayi loxonec somayi co'ollag huafa vyi

Salaxasatangui (Subteniente Perin).

Qaq 'eda da 'eetec co'ollag gangajii se'eso gqadapi'. Huafa, nachi
gaiuotaxanec aso layi asa'aso huaacapi. Cha'ayi anac so Ita'alpi ana huaaca
chigoxogue ca Salta. Qaq se'eso dogshi, nachi Ima' yi le'enaxat da La Colon. Aso
huaaca sa ishit co'ollaxa da yaconalec ne'ena dogshi. Qalaxayi co'ollag mashi
nnoxonec se'eso Qom, nachi huo'o aso gaiuotaxanec. Qaq asa'aso huaaca huo'o
co'ollaxa aso qoyiltaxan. Qaq co'ollag mashi yayamaxague da shi'u, huafa nachi
yi'oxodaqta de'eda le'enaxat yim tatta ganqoyin.

Huafa, nachi huo'o na naneltaxan huo'o na taya yi 'Al Lqaic. Qataq huo'o
na taya yi Co'oi Nyoqo'. Qag natag'en nachiyi yi yi'iguena co'ollaxa so
Tanoxochi, nachi netana chochi ivitta'a da cada'ac da ganmane' na dogshi. Nachi
gai'axat cattaq yale mayi qaichoxoden.

Orlando Sanchez: Chaqg éhua'ague ca pa'aigue que'eca 'alhua mayi qai'iguen'a
co'ollaxa?

-- Qomyi pa'aigue da shi'u. Yimayi natag'en maichi Ima'Nco'oIIaxa SO
Meguesoxochi co'ollaq yi'odauec so Piilaxa, Vi'oda'ague da Yaachi Lamol.

Qaqg se'eso Meguesoxochi nataqg'en nalaataga' co'ollaxa na Santa Fe,
Santiago del Estero, Cordoba, nachi yachigoxota'ague co'ollaxa na I-latacpi
dogshi llalagpi. Cha'ayi se'eso nashilpi huo'o naxa da jec da iqueuo, nnaictague'
'enauac na la'afiaxauapi da chochi imeteetac nam Iqueuogo'te nam dogshi, da ivita
da gananauga da gaimeteetac na Ima' na Qompi. Qaq nachida da huo'omshi
queuoyapigui somayipi, cha'ayi dequiyoxosoxootapeguelec ne'ena Ima'pi 'alhua,
cha'ayi yatagta sa sayashin. Yoqgo'oyi Vi'ottapegueeguet ne'ena dogshipi.

Qaq se'eso gadapi' Meguesoxochi co'olloxochi yaqgta'a da gangajii, nachi
somayi huo'o co'ollaxa so na'aqg, nachi noyiitaco'. Qaq co'ollag mashi fi'imaxafi,
nachi 'eetega co'ollaxa so lauo' Ita'alpi, 'eeta':

“Qalaxasa'actaxa, yi souaxai' maichi gauminii da gadco'oxoquii.

Qalga'a ayim sa ishit da yasouaxashit. Moxochaga gami' iyadauo qome,

yaqto' teteguemo' huo'o ca lataxac ganqoyin ne'ena 'alhua qomele. Qaq

gaicanapecna. Qalga'a huo'o qomele ca shiyaxaua dalaxaic,
nca'attalec ayim. Hua', gaq ca huo'o ca nca'aleec na chigoxonguit,
damayi gadhual. Qomi' galaqg sa lyac da fnigo'onaxau'a. Cha'ayi ii'ifi
shiyaxaua mayi nta'a qomente', gag qomi' loxonga qome. Ime, de'eda
la'agtac. Qataq noViitac somayi.”

Qaq de'eda nachida da la'agtaxanaxac aso yasodo mayi sa'axatta'pe
ne'enaua la'agtaxanaxaco, cha'ayi asomayi yataqta sevidalec. Qaq se'eso
nachoxoyic mayi souaqgaigui yataqta sa la'axaic. Qaq qomi' Aagpiolec mashi ivida'a
da sachiguenaqtac na toxotoq, shiiquioxoi. De'eda lachoxoyic se'eso gadta'alpi.
Qaqg mashi gayoqgtegue de'eda sa'axattac gatag mashi gomi' nsoxodolqga.

Nachi huo'o so na'aq, nachi se'eso gadta'alpi nqo'ona cattaq shiyaxaua

nanoicnaxaic. Somayipi chigogchiguifa caillayi yi Salaxasatangui

(Subteniente Perin). Nachi ngo'ona yi Qa'im Lta'a, gaq cai qaivida se'eso yale

nanoicnaxaic. Nachi somayi huo'o so na'aq, nachi damaxosoxoolec da gai'ot so

nshidec. Qachi 'ena'amso' da sochi I-leuaxaqui nag'en so lauo'. Imo' somayi, nachi

gaiyaxana so Dashi'chi, Desaic, Juan Carlos, nachi qoyiitega, qoViita':
“Qoquiyo' gome, gavi'iguefiya'a ayi huaaca”.

Qaqg soomayi yauo'o so layipi da gayi'iguena'a aso huaacapi. Nachi
gan'odelec, ganvidaxat, nachi gaiqui'axanec na Qompi. Qaq nachaso caillayi
aso gaVyasoilec, nachi gayayiilec na Qompi, nachi huo'oi soua ile'u.

Qaqg ayim gataq so naloxouapi mashi sevidaq peta'a naua 'oocholga vi'iyi.
Llogo'oyi mashi yataqta sayaanataxanaq, naua qodogolga qgalaq lo'oc na shiguiyac,
gataq gadpo' na shiguiyac lo'oc, gatag na pogoyaq qaipaxatta. Qaq se'eso
nanoicnaxaic mayi 'eetega da 'oiquiaxai, somayi nachi lauo' na No'olgaxanaq
nam lauo' so Taigoyi'.

Huafia caillayi gataq huo'o da ncanaguec na Qom souaxat de'eda Vi'ot sa
Yayamaxani, la'axaictaxa asom qan'odeec huaaca yi yataqta saq llalole galota.
Qaq nachaso asom ncanauec caillayi ne'ena huataxanaq.

Qaq se'eso 'oiquiaxai, nachi yamaxangui caillayi na Qom se'eso Ishidec
Ita'adaic. Somayi peta'a ivi' na shinto cincuenta yi locta. Qataq cada'ac da
gayatangui, yoqo'oyi na huaxadenaqolec, nachi sa naloshiguem, nda'a't na
logodaic mayi taiguet. Qaq se'eso nshidec yatagta hua'aqgtot co'ollaxa ganqoyin so
loigue so aviaq, cha'ayi yi'iyi 'alhua Qa'im Lta'a yi yataqta galota na aviaq
Ita'adaic.

Qalaxayi galota na nca'aleec, datauec. Qag nam inoxongui se'eso nshidec,
nachina na ileu se'eso na'aq co'ollaq gayaViilec so Qom. Qaq so ita'alpi datauec
caillayi, yi'iguenoigui so aviaq souaxat da qomi' yiltaxaata'pe. Nachi yapaguetague
da le'ego aso lachiugue se'eso Qompi 'eltaxaic. Aso lachiugue yataqta late'edai
galaxayi sa gaigalan. De'eda lachoxoyic ne'ena gadhuo' caillayi, na poltaqg, galaq
chochi ganqapeguelec.

Orlando Sanchez: Qaq que'eca Yale mayi lo'onatac se'eso nshidec échaq 'eetec
ca le'enaxat?

-- Qomyi le'enaxat da Quiyoiyi.
Nota: Qayayaten da yoqta le'enaxat nachi No'oiyi. Nachi sa natena't
ne'enaua ne'enaga'te.
Somayi Yi'ot co'ollaxa da I-leuaxa se'eso gadhuo'. Qaq 'enauac somayipi

maichi ita'alpi, somayipi natag'en pi'oxonaqpi. 'Eda de'eda yauanaqchic.

Qaqg se'eso sa'auaxaateec ya'aqtaxanaxac, galaxayi somayi
Aa'axayaxanaxac souaxat naxa da fi'axayaxaatega aso yasodo mayi ividalec.

Yogo'oyi nagui ayim galota da iuogoxoqtaxanaxac, itelagtaxanaxac ne'ena soota'a
cha'ayi ayim sevidalec se'eso ganque'ejnaxac.

Qag mashi pe caillayi, nachi gannattapigui se'eso Qom le'ec mayi
dasouaqtaxan da chaq qoyiitec da huo'otaq gayalauat, galaxayi huo'o so Taigoyi'
illapec. Qaq na huataxanaq mashi yataqta natachigui na Qom da loxonec. Qalaxayi
huo'o so Taigoyi' da iyaxanaique so auot Ita'adaic. Nachi yataqta ngapectapigui
caillayi ana lalo molapi so huataxanaq.

Qaqg mashi gayoqgtegue de'eda, nachi nviyi' caillayi so le'enaxat da Araujo.
Huafa, nachi yi'ogta gaitaxayapegue' so Taigoyi'. Qag somayi ltaxayaxanaxanec
caillayi so le'enaxat da Gregorio. Nachi 'eetego’' se'eso dogshi le'ec, 'eeta':

“Qonapega damayi qgom fiaq queta naqg'en de'eda la'axa, nachi nagui

Aiganaxa't gome. Qag gqom nafaaxani naq'en galaq Vi'axat nagui”.

Nachi se'eso Araujo 'enapeco':

“A'i, cha'ayi ayim hanaya de'eda yaqgaya da fi'aqtaxane' da yaqto'
gomi' nga¥ya't. Qaico' gome ca na'autapiguishiguem da Vi'ot ca la'axa, yaqto'
gom huo'o 'enauac da gadlagaxayic, gataq nachi tachiguifia da qomi'
seloquiagtega't.”

Qaq huafa caillayi, nachi tachiguifia se'eso ncanaguec ne'ena Qom mayi
maichi Ima' ne'ena 'alhua mayi souaqta'a nagui. Qaq som Taigoyi' dalaxaic.
Somayi nashiguem co'ollag mashi gayogtegue so gadapi' Meguesoxochi.
Qalaxayi somayi nachi ya'axata'aguet co'ollaxa se'eso Iya.

Qaqg nachi yi'axattac naxa asom sa'axattac yasodole, gataq so yape,
Qadaqsoyi, Laanaxachi. Cha'ayi 'enauac se'eso yapiyilpi, huo'o yi pe qalaq
gai'axattac se'eso nachoxoyic, da huo'o na gaica ca lapo' se'eso yallippi.

Qaqg nagui gomi'olga qoyinac naxa da sa qadma' ne'ena 'alhua mayi
illitac co'olloxochiyi se'eso qadapiyilpi.

Qaq nachida de'eda fiag queta shipegaxanaxa. Huo'o yi na'aq, detaga na
dogshi Ita'alpi, galaqg 'enapec itauan na choxodaq. jQalaxayi gaica! Nagui mashi
yaqta'a da qaica ca gadanataga'. Qomi' nmaxaguilo ne'ena dogshi, deuotaxanec
na 'alhua mayi Ima' se'eso Qompi.

Aja', 'eda da yi'aqtaxanaxac, gaq nachi tachiguina.

Nedec 9

Da la'aqtaxanaxac so Qapap (José Alsina)
Pampa del Indio, Chaco (11 de noviembre 1.977)

Orlando Sénchez: Yape, fia ajim 'au'axatem ca 'eetec co'ollaxa ca chigoqchiguifia
so gadhuo' Qom, gataq ne'ena Ima' 'alhua somayipi.

-- Aja', ayim sevidalec co'ollaxa so Taigoyi', so gadta'a mayi chigoqchigui
caillayi aso destacamento ne'ena Ima' somayi mayi sonagtafia nagui. Qaq somayi
yi'oqta 'eesa da huo'o co'ollaxa da nloquiaxac, nloctapeguelec ne'ena 'alhua gataq
na lauo' Qom. Qaq nachisouate' mayi sevidalguete som Taigoyi', Moreno, Juan
Segundo. Qatag soomayi yataqta huo'oi caillayi naua lapaxaguenataxanaxaco,
cha'ayi huo'o yi na'aq gataq soomayi gomi' iyaxanguelo, nachi gomi'
yapaxagueeta'pe cam sataqteuga.

Qaq 'eesa da huo'o cattaq pa'auec gqalag nnegue'taq ca yauana gaica cha'ayi
'eeso'yi ayim 'auloto'ot, ayim nogotolec co'ollag nachatta'pe soua ita'al gaq
Na'axayaxaategalo naua l'agtaqa.

Orlando Sanchez: ¢{Qaq hua'ague ca yoqta 'auachigoqchiguifia?

-- Qomyi nachina ne'ena 'alhua yafoqo', cha'ayi nachina na Ima' soua ita'al.
So yape' le'enaxat da Qayichiiyi, so Ita'a le'enaxat Qatenoxot gaq aso yate'e
le'enaxat da Chiyaxai. Soomayi nachi lauo' na No'olgaxanaq.

Qaqg so Meguesoxochi co'olloxochi jec, nachi chigoqchiguifa da
nlagaxatapec na yalesat. Qaq co'ollag haq datata'a't, nachi huafa yi Tacai, huafia
yim goYyanagui da Indio Blanco, qaq nachiyi yi chigogchiguifia co'olloxochi
gayauec, gainotaxaneuo so lauo' som Iyatreuo somayi. Qag nam layipi 'eetego’
somayi 'eeta":

“Meguesoxochi, qoqueuo, qoca'aisalo qomi’, 'etem da
qancanaguec.”

Qaq somayi maichi nafianeuo. Yoqo'oyi ifaxangue co'ollaxa na lauo', nachi
'eetega, 'eeta":
“Maichiyi ca nasapatta. Qaq ca jec, qolaq, hainanaq yaqto' ime
da loquiaxac.”

Huafa, nachi 'enauac da gaiyoxofii nam ca'ategue somayi.

Orlando Sanchez: éHuo'o peta'a na ishit da fi'iguelag co'ollaxa nam Iyateuo
somayi?

-- Aja', huo'o na fi'iguelag. Som llalec aso ya'axaina' I'enaxat da Chiyaxai.
Qaqg nachiso so Vi'axattac da neta'ague da Tucuman se'eso Qompi. Qaq asa'aso
ya'axaina' mashi huac da sa ntoueelec se'eso llalec, cha'ayi mashi yataqgta
ya'axaina' gatag mashi galligueme da nauaani, gaq soomayi mashi yataqta
yapaga'q, cai novi't mashi ya'axaiga. Qaq soomayi maichi gadhuo' lashi't.

Qaq so cashiique Moreno, nachi Ima' na Las Palmas, yataqta maichi Ima'.
Qaq so Taigoyi' galag Ima'na ne'ena Touaxadaale. Nachi nafia so Ima' gataq
nachi huana co'ollaq ileuo, ilem so daloxo.

Qagq cai fi'iguenauga na Qom so Capitan Solari, qalaxayi na Qom gaica ca
yasouaxat. Somayi sochi huotaique da yacootelec da dalaataxangui, galaxayi
somayi yalauat na Qom huafacnaxa yi Qa'im Lta'a, caiii so nallippi. Qanachi
tachiguina de'eda nloquiaxac na Qompi, 'eeso'yi huo'oi naua Iya't qai'axatta'pe
galaxayi dalaxaiga. Qalaxayi ayim galota da fAa'achic cha'ayi ishit da huo'o de'eda
ya'agtaxanaxac.

Qapap la'agtaxanaxac de'eda.

Nedec 10

Da la'aqtaxanaxac so Magaic (Moreno Segundo)
Lote 11, Pampa del Indio, Chaco (11 de noviembre 1.977)

-- Cai haq sonata'atague da le'ego na tala qataq so gantesoqo' Taigoyi',
nachi sonaqtafa yi Co'xoic. Qaq yimayi caillayi dalaxaic da gailonec da le'enaxat
da Mayordomo. Qaq se'eso vi'i cai, anac na Qom, yataqta nqalgogta. Qaq cai
nvitta ne'ena 'alhua, huafa nachi ganaloqchiifni. Cha'ayi ne'ena Qom caillayi
nale'ena da huo'o ana lalo huaaca, yataqta qalota asa'aso huaaca, caayo, 'ashina,
gagueta, quetaq.

Nachi naxa da iviteuga yi domiingo, nachi galtaq lapona't, nachi somayi
yapaxagueetapeguec da lo'onataxanaxac na Qom, 'enapec naxa da la'aqgtac:
“Qantouniita'aco' gome da gadachoxoyic so Iya na'ag. Qaq nagui
no'on da do'onataxan ca shiyaxaua, yaafi naua Igodolga, cha'ayi mashi
Aagataxalec ne'ena gadma'. Qaq yoqo'oyi ca shiyaxaua Yyi'imagtapec, gaica
ca deno.”

Qataqg 'eetega na Qom da qaica ca yi'igueeta'a ca Iya da yalauat. Qaq
yogo'oyi cai nividaxata ne'ena 'alhua, nachi yoqta galota se'eso ya'axaiquipiolec
huo'o na Vyataqta ivitta'a da nqapectapigui'. Qalaxayi fiag hueta't da choxodaq na
Qom, Yogo'oyi ndoteec da fi'ipiaxac, chagdata mayi deca'altapigui. Qataqg fa
ganallictac na pe'elac, cotaque lamiyo, lhuaxai, qayaigui, lagaxadai lcom, gataq na
chaic lcom.

Yoqo'oyi yimayi caillayi yataqta Ita'adaic da na'axaleetapegueec ne'ena lauo'
da yataqta do'onataxan naqg'en. Qaq nagui 'eesa da fiaq huo'o da gadachoxoyic,
galaxayi sa ishit da natenguet se'eso pa'auec cai flag gancaatague' na
huataxanag.

Qaqg yim ita'a co'olloxochiyi chigogta'ague da Corrientes, nachi hueta'a
co'ollaxa na Las Palmas. Qataq nachi chigoqgchiguifia co'ollag naigue ne'ena shi'u
gataq aso yate'e nachi chigaga'ague damayi. So ita'a le'enaxat da Paxanaic gaq
aso yate'e le'enaxat Rouaichi'. Qag somayi na dogshi da le'enaxat José
Segundo. Yimayi caillayi nachiyi yi Iya nale yi Taigoyi’.

Qaqg ne'ena Qom cai nvitta ne'ena 'alhua, nachi yataqta danaxaatac. Qataq
ne'ena Qom huo'o so na'aq, nachi taigue da dapiguem cha'ayi gani'iguena'a. Qaq
co'ollag ime da no'onataxanaxac na caafa, nachi fi'iguelaqg. Qalaxayi huana
caillayi, nachi huaigui so napijna. Qaq cai nviteuga ne'ena Ima', nachi galota so
ileu, ilem se'eso napijna.

Qalaxayi mashi gayoqtegue caillayi da gai'an ne'ena 'alhua. Nataqg'en caillayi
sauanaqta'aguet se'eso 'alhua I'o. Somayi gaca aca nado'o. Yoqo'oyi cai temaq da
dedaxan, nachi dola aso ntiinta layi' cha'ayi najni. Nachi gataq gailotaique cam
ntiinta ivitta'a da gayanata. Nachi yi'ot aso Imalate ne'ena 'alhua, qaq se'eso
dogshi le'ec chigoqgta'ague caillayi da Buenos Aires. Qaq ayim gataq so
pichogo'olec Huoyim (Florencio Lopez) qataq so Chaalataxaic, naamayi

nataqg'en lamaxa'shi yi cashiigui mayi gantesoqo'. Qaq yimayi caillayi mashi huo'o
aso na bandera netafa yi ngasoxoc.

Yo'qooyi huo'o so na'aq, nachi detagtagui na Qom, 'eeta':
“"Qomoxochictaxa so'onaxanaqtaco', seconnaxalec na qangasoxoc.”

Huafa, nachi ldeetac na ya'axaina'pi gatag danacootac so I'enaxat
Daquesoxochi mayi Piilaxa le'ec, huota'a aso lteguete. Nachi huo'o da
nlagaxayic, tonaxac Ita'adaic se'eso na'aq.

Qatag mashi gayoqtegue se'eso na'aq, qataq anac so daloxo. Nachi somayi
(Taigoyi') caillayi inattac na Qom, 'eeta':
“¢Chag hua'ague ca shinagtec?”

Nachi aso lhua, 'enapec:
“Qanaviquiiuo gome na Qom dalolaxaicpi, cha'ayi goyinapec yi
doosolga qome caua ile'u, gayaconeu'alo.”

Yome, nachi ganauegueuo na sa no'onpi. iCoff! Na Qom imattafia yi Ima' yi
cashiiqui. Nachi se'esoua na'axa'te fiaqg jec da I-leuaxa se'eso Qompi
capegueueega't. Qaq se'eso na'aq naqg huo'o so I'enaxat da Piaxaic, Piilaxa I'ec.
Qaqg nachiso so idotapegueec na pannaqga'pi. Qag huo'o so na'aq 'eeta'am nagui
[las tres de la tarde], nachi nateuguena aso ga'afole, ganashiltagui, gayauegueta
yi Ima' so gantesoqo'. Qalaxayi nachiso se'eso avit qaidouec, ileu.

Yogo'oyi nachi anac yim llalec yi gantesoqo' da icoyiguen na lauo' Qom da
yagto' maichi datauec. Nachi cai mashi gayata'ague aso nala' se'eso na'aq fa
ngomida't na Qom, datauec, qaiyalata'a't na 'atetpi huaaca, gagueta, quetaq,
'olgaxa gataqg na nanguishicpi cha'ayi mashi danaxaatac caillayi ne'ena Qompi.
Nachi Vi'igueetague da tala I'ego, qayi'iguena yi I'enaxat da Qarol Lai' (Formosa).

Huafa yimayi, nachi gataq ganallictac na nyaq, qalga'a pa'atauo na Qom,
netaigui na lauel na aviag. Qaq yi pe, nachi chochi na'axayaxaatani 'ena'am da
yoqta Vallippi ca gafi'itaique da huo'o fi ya'alag na nogotolec. Qalag gayapogui na
alap, cha'ayi gai'agtega naxa na detagtega't gatag huo'o na yi'oxootac, gai'aqtega.
'Enauac 'ico' da yoqta yallippi, de'eda 'eetec caillayi se'eso leguemaxaic daloxo
mayi naguelecna se'eso na'aq.

Qayoqtegue, nachi gqada'axayaxac ca Qompi ltai, huana yi toue, chochi
gayapolec que'eca shiyaxauapi.

Coppa gataq gai'axat yi gantesoqo' Taigoyi' ileu, cha'ayi naxa da huo'o na
gaila'a da sa no'on. Nachi gayalata'a't, na'aictaxa da huo'otaq 'alo, nachi
caueegue' gangoVyin na llalec, lamaaxa da natag'en sa no'on. Nachi galtaqg jec
ne'ena Qom, pe, galag nachi' en'am quetagui, lachitac, noyinegue ana lalo
gagueta. Qaq huo'o caillayi so yale gayalata'ai' aso late'e, maichi ileetrafi
co'ollaxa.

Qaq cai mashi gayoqtegue de'eda mashi ntochiguifiom, nachi naualecta'ata
se'eso iuo' ya'axaiquipi mayi gomi' yiltaxaata'ape caillayi. Nividaxata na
La Pampa qalaq yataqta huo'o da Ichic, chaqaic.

Qaq co'ollag chochi jec ne'ena Qom, nachi nviyi' co'ollaxa so Negro

Coceres, Federico Heffner, Juan Aleman qgataq so qayamata'ac da Taragui,
Tito da lya le'enaxat. Qaq shiincolga caillayi se'esoua dogshi lashi' mayi
na'autrelec ne'ena.

Qaqg ne'ena 'alhua co'ollaxa, nachi hualec aso 'ico' gagueta galaxayi
late'edai, I'enaxat nauenec.

Huafa caillayi, nachi qoyanagui da cashiiqui yim llalec so gqantesoqo' Taigoyi'
I'enaxat da Anastacio Téma. Qataq gayauo'oi caillayi soua alogo. Nachi gai'ot so
na'ashaxac so 25 de Mayo. Huaha gataq nalota't na Qompi cha'ayi mashi 'enauac
da nagueuo nam 'eltaxaicpi.

Qag ne'enaua Ita'u so Taigoyi', Hua'ainolec (Gonzalez) qataq
Tenaxanaxaic (Gregorio), nam yataqte' nale' yimayi caillayi.

Qaq nachi tachiguifa de'eda Vi'agtaxanaxac.

Nedec 11

Da la'aqtaxanaxac so Neguetaxaiyi (Juan Galicio)
Barrio Nam Qom, Saenz Pena (11 de diciembre 1.979)
(Qaqg so lasouaxaqui so na'aq 7 de setiembre 1.999)

So yogta Ima' yi Pampa Argentina, Micai Ltai le'enaxat Mayo'. Qag na
dogshi le'enaxat Viejo Moreno. Qaq so ladonaxanec le'enaxat da Yoxosoxola'.
Qaq aso lhua le'enaxat da Yitaxan, asomayi nachi llale so Mayo'. Qaqg so
Laureano, nachi laual so Martin Chinai.

Qaqg ne'ena Castelli caillayi le'enaxat da Paxangui, Mala', Auoc,
Lachiugue, Micai Ltai, Chaiqui Lamo. Namayi co'olloxochiyi nachi huetalec na
manic.

Qaqg som Teploxochi, galag Ima' yi Lachiugue (Miraflores). Somayi nachi
laualpi ne'ena Sooriapi, somayi nachi Iya't soua Palqon, Cora', Machado.

Qaqg na Pozo Tooro, qalag nachi Ima' so Sauan, Saashinaq, Laasoyi,
Qadol. Qag soomayi, nachi lauo' le'ec so Polenta mayi Ima' caillayi na Legua 17
gataq yi La Matanza. Qatag so Duran, nachi Ima' yi Tres Isletas.

Qaqg na Micai Ltai, nachi Ima' caillayi so Berdeja gataq aso lhua le'enaxat
da Damiana. Copa'a da nviyi' somayi. Qataq nviyi' so Fortoni som ya'ayini
caillayi aso carpinteria. Ime, gataq nvi' so Pachon qgataq so Mario Pellozo.

Qagq vyi'iyi Huaaca Tagoxoi, nachi huafa caillayi yi galagoxoni Qom. Qaq
yimayi nagui gayamata'ac da Comadelec.

Qagq yi'iyi Pozo Tooro, gaq na Qom yanagui da le'enaxat da Tooro
Nyomaxaqui.

Qaq ne'ena La Tambora, qalaqg nachi netalec caillayi so Tallilyi gataq so
Loqoi, netaglec ani Lote 24 La Matanza. Qataq so le'enaxat da Sotaxaic (Luis
Perayra), nachi llalec so Celestino Perayra.

Qataq aso 'Agueshi, gatag so Loqoi, nachi lapi' so Huaneraxai. Qaq
co'olloxochi gaica so Huaneraxai, nachi gataq gayatalec so llalec le'enaxat da
Chonaxat, som Ita'a so Loqoi gaq aso lhua le'enaxat da 'Ashaate'. Qag asomayi
nachi Ima' yi La Pampita. Qaq da yoqta le'enaxat yi'iyi 'alhua Laataqa' (La
Matanza). Qaqg yimayi nagui le'enaxat da Legua 5 La Matanza. Qaq nachiyi vyi
nalaataga' so Chonaxat qoi so Loqoi.

Qaqg yim le'enaxat da Lca'achi Lhue (Pampa Vargas), yimayi qoyanagui
de'eda le'enaxat cha'ayi nachi huafa co'ollaq gaiuaxanoigui na alap ca nta'a, nachi
'edoigui ana lhuepi.

Qaq na Pampa Aguara, qalag na Qom yanagui da le'enaxat da 'Olgoqole
gaq yim nagui le'enaxat da Pampa Gallo qalaq le'enaxat da Qoyo

Ltoxonaxaqui. Qaqg yim Palangana le'enaxat da 'Apaxa Lai' [calabaza] gataq
goyanagui da detoxon, cha'ayi nachi huafa aca 'alo co'ollag gaito ana I-llicte, gaq
nda'a't aca lasogue mayi yachi cam shiguiyac mayi huac da ito.

Qag som Huasai mayi Ima' yi La Reduccidén, nachi llalec so Dauotaxai.
Qag somayi, nachi llale aso Choxodai (La Roéoya)[la rubia], asom lhua so Laaro,
gataq so Grilo Soxoic qatag so Ramoén Chara gataq so Shiuaiyi mayi netafia vyi
Lote 40. Qaqg somayi, nachi llalec so Dosai, Daxasoxouaic.

Qaq se'eso na'aq fia qayalecta'aguet so Qompi le'enaxat da Qallaxaic, lauo'
na Moqoitpi qatag som Nimgqa. Lloqo'oyi huo'o caillayi aso no'onani le'enaxat da
Maria Nemqa. Qaqg nagui fiag huo'o na lauo' netana yi Lote 40.

Qaq cai huo'o so Daloxo, galaqg vichigui cai saxague da Pintado. Qaq so
gadayipi galaq taigue da Ledesma, nachi cai, fi'iguelaqg, nachi huaigui se'eso
daloxo, 'eeta'am da huetoigui so /'afio 1919-1920. Na Qom cai jec galaq ivi' 280
na yallippi gataqg na 'alpi ivi' 60. Qadataxala' caillayi yi cashiiqui Taigoyi'. Qaq na
layipi Qompi, qalaxayi yaga'a so lataxala'pi.

Qaqg huafa caillayi na Saenz PeAa, nachi yachiguifii na Qom so daloxo,
nachi yatagta qalota so yalauat. Qataq galota so sochi hualec na no'onaxa, nachi
sa ishit da qailayini. Qag nam nsoq co'olloxochiyi, nachi sa ishit da huec somayi.
Nda'a't nam sa ishit da npelec, nachina na ilem so daloxo.

Qaqg na La Pampa, galaq nachi Ima' co'ollaxa so le'enaxat da Maisoxochi,
Dashiloqyi, Carancho, Peloi.

Qaqg ne'ena Saraaviapi mayi netana na la Colonia Chaco, nachi lauo' na
'El-lapi. Qag namayi nachi nda'aguet na Moqoitpi. Qag namayi nagui nda'a't na
llalagpi mayi no'onafni faq huo'o. Qalaxayi mashi sa detaxaiguilo naua la'agtaqa,
nda'a't na Qom la'agtac mayi yayaten gatag na dogshi la'agtac.

Na Imalate da le'enaxatpi nam Qompi
qataq na Ima'pi mayi B
No'olgaxanaq, Dapicoshec, Qolpi, 'Eraxaic, Yolopi, Huaguiilot

1. Antepasados de Do'xoi:

Na chigoxoguetpi so Do'xoi: Yi'igui, Shillaxachi', Teploxochi.

Nombre de sus esclavos: Angelita Estrada, Saban , Coori', Huotato, Chicauac,
Yaqteuai, Toxouaic, Yaxamec, Yilochi.

Nombre de los maximos jefes de clanes: Caiiiiyi, Neguetaxaiyi, Ta'allooqui,
Huaneraxai, Pitaiqui (huo'o aso lashiide), Manuela, (llale so Meguesoxochi),
Qanoxoqui, Tanoxochi.

Nombres de jefes de familias numerosas: Bachooyi, Matoli, Yingai, Qa'alaq,
DaVaic, Sariiche, Dani'che, Payaxaqui, So'olche, Niicoyi, Shiquiau, Tolaaba,
Piguifii, Qoyaxaqui, Taigoyi', Juan Bautista, Chi'chaxauaic, 'Icaic, Qadeno'oi,
'Erasoi, Nhuena, Naxangai, Dalqoi, Palaxauaic, Burgos, Chiyoolli', Palgon,
Ta'aifiinogfii, Huaqui'i. Quiyaxaic, Yaxosoxoic, Dashi'chi, Nacha'yi, Yoxodaic,
Saxasoxonagq, '0'yo' (Lcaxaic lashe') No'oiyi, Qami'daic, Corbacho, Pisofii,
Dojnaxai, NoxoYyaq, Shinshaxala', Cabito Leiva, Loyin, Shiuen.

So nta'a mayi qanauane': gobernador Juan Vicintini, qaq na huataxanagq:
Montenegro, oficial Niski, Abana, Berdeja, Mac Lean.

So nashilpi mayi Ima' yi Yaicangui (Resisencia): Nanetoxoi, Soqolec, Paula,
SoxoVyaloi, Shinagqui, Camba, Neenoqyi, Paicari, Sa'anaxai, Poxonaxayi,
Naualooyi', Huaneraxai (Rico, Inglés), Caiiiyi, No'oiyi, Neguetaxaiyi,
Qanaxachi, Shintagqui, Naxadaic, Huanaxayi, Shinoqoiyi, Pedaxauaic,
Qanaxachi.

Na Ima' yi Ponaguis, Taxalas, Coral, Quiyoc Lvique: 'llliiyi', Peloi, Taigoyi'.

Na Ima’' yi Locaic No'onaxa: Chonaxat, Loqoi.

Nombres de los lugares de asentamientos y choques con militares:
Lachiugue, Coral, Campo del Aleman, Huaaca Lligueta, E/ 503, Dachipiaapigui,
Naachi Lamo, Locaic No'onaxa, 'Ele' Lpata'c.

Na huanalo da loquiaxac: Piyo' Lauac, Tooro Nyomaxaqui, Da'ailoshe' Lai',
Qa'alaq Ltai, Micai Ltai, Chaiqui Lamo, Nallin Lai', 'Olgoqole, Lca'achi Lhue,
Chiguiyiiquic Nnoinaxaqui, Laataga', Qochiifi Lai', Coqta Late'e, Naucole,
I:luataxanaq Nalliuo, Viyooyi Lai', Ponaguis, Pioq La'asat, Locaic No'onaxa,
Ya'axaina' Padenaxana'ata, Salaxasatangui, Qovi 'Etaxat, Tala Ltoguec, Lchigo,
Qa'alaqg Ltai, Pozo del Indio, Qochiifii Lai', Santo Domingo.

Qaq naua lya't Ima'te na Qom: Lchigo, Huedai Lai', Yolo Lagaic, Nashivic,
Leguemaxai Laue, Toxonaxaqui, Mola Ya'alaq, Tooro La'aite, Tooro Lshide,

Qa'alaqg Ltai, Lachiugue, Qoyo Ichiya'ata, Lapelole, Micai Ltai, Mala', Chaiqui
Lamo, Lca'achi Lhue, Da'ailoshe Lai', Palo Marcado, Santa Victoria,
Dashigui', Nachicyi (No'olgaxanaq le'ec).

Qaq so chigoxoguet, nachi lauodeua co'ollaxa na: Shadéougpi, Shimpi, 'El-la,
Yaucafigaxa, Qallaxaic, Moqoit, Piilaxa, Lcaxaic, Sotegaxaic, Nimqga, Mashicoi.

Huo'o na chigoqchiguiina da Corrientes qataq Yaicangui (Resistencia).
Qaqg na Ima'pi:
Quiyoc Lvique, Taxalas, Shaxadaic, Cosole, Pantaic, Coqta Late'e,
Touaxadaalfie, Tacai Lana'q, Piog La'asat, Conaq Lai', Qochiifi Lai', Coral,
Hualliquixai Naship, Qa'imoolec [ga'im imoolec], Tagaq Lai'.

Qaqg so yoqgta Ima' yi'iyi 'alhua mayi pa'auec le'enaxat da: Pananqui.
Qaq soua Yale't mayi 'oiquixaiqa: Maisoxochi, Shillinchin, Yiguiyaayi,
Qatoxoqui, Nayaxaiyi.

Qaq so Tecolqui', Dashiloqyi, Nachiyi, nachi llalga soua Nachicyi, Meenaxan
(lasoshi'c so Taigoyi'), Tafiiiche, nachi la¥ipi soua Gregorio, Gonzalez, Ramon,
Tenaxanaxaic, Dafiiyi, Layoxonaiqui, Nicnaic, Qanasoqui', 'Onaqui, Desoqui,
Hua'ainolec, Coraxai, Qomoxofii, Deguenaxachi, Neguesoxoiyi, 'Orashe’,
Yiiraxachi, Teguemaqchi.

Na le'enaxat so ya'axaiquipi mayi nauaatague' naxa so Dashiqloyi: Taraxat
(Qolpi le'ec), Yigueloqoiyi, Bachooyi, Qaraxasoxoi (Dapicoshec), Dafiiiyi (Yolopi
le'ec), Liche, Yaqgaaroi, Llisoxochi, Huandaxai.

Dashiguemayi, loxonga soua llalga so Nayaxaiyi: Cesaiqui, Dashigueto'qui.
Yoqo'oyi so Nayaxaiyi yalauat se'eso Dashiguemayi. Huafia, yi qoyanagui da
le'enaxat somayi, Dashiguemayi.

So Capitan Solari, nachi lalaata'c soua Dashiloqyi. Yacooda aso lo'ogonagte
gataq aso alom. Asa'aso lo'ogoxonaqte hueto'ot co'ollaxa so Chiguilla', nachi
imenot so Miguel Veda mayi Ima' yi Tres Isletas.

Qaq na le'enaxat na 'alhuapi mayi ya'axattac: Yaicangui, Moqoit Lgaigo, Aviaq
Laataxaqui, Qochiifii Lai', Hugo' Lai', Ltafi Lai', Chipliaxaisat, Co'xoic, Qarol
Lai', Qa'imoolec [ga'im imoolec], Piaro'che, Chigaxanguio Lai', Alto Alegre,
Salaxasatangui, 'Omqaic, Huedai Lai', Palo Santo, Qashe Lola, Daua' Nashec,
'Ele' Lpata'c, Chemole, 'Olgoqole, Estancia Ojalo.

So Yaqaaroi, lapo' so quiyoc lo'oc gatag nado'ootafia so lo'oc Igaic na quiyoc.

Cashiiqui Francisco Moreno: Huapogoxoyi.

So nta'a gobernador Iglesia Paez, Juan Mac Lean mayi qanauane': Cashiiqui
Moreno, 'Anchinn, Ldpez Baltazar (Las Palmas).

2. So Shiuen, Quiyaxai, nachi Ita'a' so Shiquiau, mayi Ima' co'ollaxa yi Tacai
Lana'q, Piguifi, Do'xoi, Cabito Leiva.

Na 'alhuapi mayi ya'axattac: Tacai Lana'q, Lchigo, Mogri Lai', (qoyanagui da
nhuoqte so Piguifi gataq gayauo'o so Iqolac), Lachiugue, Qa'imoolec [ga'im
imoolec], Legua 17-La Matanza; Lote 9, Lote 15 (Tres Isletas).

3. So Nocaayi' ya'axattac so Meguesoxochi, Pitaiqui, Yiguenaxaina', No'oiyi,
Alberto Burgos, Tanoxochi, Dashi'che, Desaic, Juan Carlos, Taigoyi', Quiyoiyi,
Qadagsoyi, Laanaxachi.

Na 'alhuapi mayi ya'axattac: La Colon (Salta) da gayaueegue co'ollaxa aso lalo
huaaca so Qompi mayi layipi so Meguesoxochi, so ganauane' comisario Manuel
Araujo.

4. So Po'ro'. So Ita'a I'enaxat da Nayaxaiyi gag aso Degueteme'. Ya'axattac da
nanogonaguec so Meguesoxochi, Taigoyi', Huapogoxoyi, Corshe, Burgos,
Gregorio, Natoxochi.

Qaq na ya'axattac 'alhuapi: Yaicangui, Ltafi Lai', Ta'lto [tala Itoguec]).

5. So Qapap, nachi Ita'a so Qayichiiyi gaq aso late'e Chiyaxai, so lapi' le'enaxat
da Qatenoxot.
Qaq na 'alhua mayi ya'axattac: Tacai, Indio Blanco (Formosa). Qataq so
Capitan Solari.

6. Maqgaic (Moreno Segundo), so Ita'a le'enaxat Paxanaic (José Segundo)
som lya nale so Taigoyi'. Qaq aso late'e Rouaichi. Soomayi chigogtrague da
Corrientes.

Qataq Yya'axatta'pe soua: Chaalataxaic, Huoyim, Piaxaic, Daquesoxochi, gataq
soua dogshi lashi' mayi na'autrelec yi La Pampa: Negro Cocere, Federico
Heffner, Juan Aleman, Taragui (Tito).

7. So Neguetaxaiyi ya'axattac na le'enaxat so Ima' yi Micai Latai: Mayo', Viejo
Moreno, Yoxosoxola', Yitaxan, Laureano (laual so Martin Chinai).
Qataq na le'enaxat na 'alhuapi: Paxangui, Mala', Auoic, Micai Ltai, Chaiqui
Lamol.

Lachiugue: Lma' so Teploxochi, Palqgon, Cora', Machado.
Pozo Tooro: Lma' so Sauan, Saashinaq, Laasoyi, Qadol, Ta'allooqui.

Laataqa': Lma' so Huaneraxai, Chonaxat, Loqoi, Talliichi, Sotaxaic, 'Agueshi,
'Ashaate’.

Qatag naua Iya't 'ale'u: Lca'achi Lhue, Pampa Vargas, Pampa Aguara, 'Olgoqole,
Pampa El Gallo (detoxon).

La Reduccion: Lma' so Huasai, Dauotaxai, Choxodai (La Réoya)[la rubia], Laaro,
Grilo, Soxoic, Ramdn Chara, Shiuaiyi, Dosai Lta'a, Daxasoxouaic, Maria Nemga.
Qataq gaVyalecta'aguet na Qallaxaic, Nimqga, 'El-la, Shimpi, Moqoit, San
Martifiianos, Shadooua, Aimara.

La Pampa del Indio, nachi Ima' so Maisoxochi, Carancho, Peloi.

8. So Cabito Leiva ya'axattac so na'aco, Carlos Trotali. Qataq so gobernador
Centeno, qataq co'ollag qayavyiilec yi La Reduccidn souaxat so Machado,
Maidana, qataq so Yachaxanaxauaic, Qaleetaxa, Dominga, Colasho, Daxauaic,
Chard, Poguen, Polenta, Peraxauaic.

Qataq ya'axatta'pe soua Bachooyi, Sariiche, Yanegueso', Qoyaxaqui, Antonio
Ldpez, Manuel Araujo, Corbacho, Pi'sofii, Yachaxanaxauaic, Qadeno'oi,
So'olqui'.

Qataq na le'enaxat na 'alhua: Toxonaxaqui, Palo Marcado, Huaaca Lcoue.

9. So Petoxoi ya'axattac so Meguesoxochi. Qataq so Ita'a somayi le'enaxat da
'Antaco'oi, lgaya so Dashiguetoyi, Qaxasoxoi, Bachooyi, Piguifii, 'Igante
[gigante].

Soua loxonqa: Nifio, Basilia.

So l'auaxanec dogqshipi, nachi so comisario Manuel Araujo. Qataq so layipi
dogshipi: Chorban, Berdeja, Palavecino, Gregorio, Soto, Zeta, Fernandez,
Rolendio, Roldan, Manuel Araujo, Toloza, Troncoso, Chaapa, Enrique Sendra
gataq so misioneeropi, qataq ingenieropi.

Qataqg soua cashiiqui: Taigoyi', Moreno, Burgos, Gregorio, Gonzalez,
Tenaxanaxaic, Paxanaic, José Segundo.

Qataq na le'enaxat na 'alhuapi: Huaaca Lligueta, Salaxasatangui,
Dachipiaapigui, Lachiugue Guaicuru, Campo Bonito, Lchigo, Palo Marcado,
Quebracho Baleado, Dogshi Nalliuo, Qa'im Lta'a, Fortin Roca, Mapsatangui,
'Ele' Lpata'c, Los Arenales, Nueva Pompeya, Santo Domingo, Salta, Ledesma,
Tucuman.

Orlando Sanchez. Investigador, historiador, autor.

